
ALIXLƐ́MƐTƆ́

 Aklúnɔ ɔ́ ní xo ɖɛ dó jǐ we, Nɔví súnnu Neville.
Xomɛ hun mì tlala ɖɔ un lɛ ́ lɛ ́ kɔ wá agun ɔ́ mɛ zǎn mɛ din. Gbe

ce xlá kpɛví ɖé kpowun. É cí ɖɔ Wɛn égbé zǎnzǎn tɔn ɔ́ ɖi ga ɖɔhun,
bɔ xomɛ hun mì ɖésú ɖɔ fí wɛ É nyí jlǎjlá ɖe, sɔ mɔ.̌ Bɔ É víví nú nyi
ɖésúnɔ, jlǎjlá Tɔn, bɔ un lin ɖɔ sise Tɔn víví nú mi. [Kplékplé ɔ́ ɖɔ,
“Amǐ.”—Wěmaɖetɔńtɔ]́
2 Mi ma wɔn din ó, mi nɔ flín élɔ́ ɔ́ tɛgbɛ, ɖɔ jí élɔ́ ɔ́ lɛɛ́ wɛ nyí nǔ
ɖěɖě e nɔ́ mɛ mɛsɛntɔ́ Klísu tɔn ɖó te lɛɛ́. Mi mɔ a, nǔɖiɖi jɛ nukɔn,
énɛ ́ ɔ́ gúdo ɔ́ zǐnzán ɖagbe. Bɔ din ɔ́ mi flín, Yɛsinsɛn ɔ́ sixú kpé wú
bó xwe ata nú xɔmimɛ Mawu tɔn ɔ́ ényí nǔ énɛ́ ɔ́ lɛɛ́ má ɖo azɔ̌ wa
wɛ gbɔn Yɛ ɔ́ gbla mɛ ǎ. É kpɛn nǔ ɖěbǔ e mi sixú wa é, mi mɔ a. Énɛ́
ɔ́ lɛɛ́ wɛ nyí nǔ ɖěɖě e nɔ́ mɛ Agbaza Klísu tɔn ɖó te lɛɛ́, mi mɔ a, nǔ
énɛ́ ɔ́ lɛɛ́. Din ɔ,́ mi ma wɔn énɛ́ ɔ́ ó, ɖɔ élɔ́ ɔ́ ɖo fí wɛ jɛ nukɔn, é wɛ
nyí nǔɖiɖi mitɔn. Zǐnzán ɖagbe, nǔtunwuntunwun, kpódó kpikpotɔ́
kpó, bɔ è ɖǒ ná gɔ́ ná, káká jɛ hwenu e taga blěbǔ Klísu tɔn ná nyí
ɖiɖe xlɛ ́ ɖo alɔnu dó é, énɛ ́ ɔ́ gúdo ɔ́ Yɛsinsɛn ɔ́ nɔ́ wá jɛ jǐ tɔn lobo nɔ
ɖó wuntun i ɖi Agbaza ɖokpó ɖɔhun. Nǔ élɔ́ lɛɛ́ ɖó ná ɖe. Énɛ ́ ɔ,́ Jezu
ɖɔ, “Gbɔn sínsɛń yětɔn gbla mɛ wɛ è nǎ tunwun yě.” Mi mɔ a, sínsɛń!
Mi sixú ná sínsɛń nǔ élɔ́ lɛɛ́ e na ná ɛ ɖo mi mɛ mɛ vo ǎ. Bɔ énɛ́ ɔ́
gúdo ɔ́ hwenu e élɔ́ ɔ́ bǐ ná sɔ́ tɛnmɛ gbɛmɛ fí sín walɔ kpódó—kpódó
sísímaɖónúmawu kpó, kpódó kpikpotɔ́ kpó tɔn ɔ,́ énɛ ́ ɔ́ nǔmaɖi bǐ nɔ́
nyí nyinya, énɛ ́ ɔ́ gbɛmɛ fí sín nǔ lɛɛ́ bǐ kó vɔ, énɛ ́ ɔ́ nǔɖěbǔ sɔ́ ɖe
zɛ nǔɖíɖó yɔy̌ɔ́ ɖo Klísu mɛ ɖé wú ǎ. Bɔ énɛ́ ɔ́ gúdo ɔ́ Efɛźinu 4:30
ɖɔ, “Mi ma wa nǔ bónú wǔ kú Yɛsinsɛn Mawu tɔn, ée ɖó wuntun mǐ
káká jɛ hwenu e ayǐ ɔ́ ná hɔń bɔ è nǎ xɔ gbɛ nú mi dó é ó.” È ɖǒ
wuntun mi byɔ́ Axɔśúɖuto Mawu tɔn mɛ! Din ɔ,́ mi ma wɔn énɛ́ ɔ́ ó.
Mi hɛn énɛ́ ɔ́ dó ayi mitɔn mɛ din, é nɔ́ byɔ́ nǔ élɔ́ lɛɛ́ jɛ nukɔn. Énɛ́ ɔ́
wuntunɖíɖó ɔ́ wɛ nyí Yɛsinsɛn ɔ,́ Ata e nɔ ɖó wuntun mǐ byɔ́ Agbaza
ɔ́ mɛ é. É sɔgbe.
3 Mǐ ɖó byɔ—̌byɔb̌yɔ́ ɖé din nú Nɔví nyɔňu Little, Chicago tɔn, asú
tɔn bló alita wǒvi bó ɖo ayǐmlɔḿlɔ́ ɖo kú li jí, Nɔví nyɔňu Little.
Kpódó Edith Wright, nɔví nyɔňu kpɛví mǐtɔn e ɖo fí bɔ mǐ kó tunwun
i din ɔ́ é lín é kpó, é nyɔ́ n’i ǎ, ɖěbǔ ɖěbǔ ǎ, bɔ é ɖo xwé tɔn gbe zǎn
mɛ din, bɔ yě jló ná jlá élɔ́ ɔ́ nú agun ɔ́ bónú mǐ mɛ bǐ ná sixú xo ɖɛ
ɖó kpɔ́ nú byɔb̌yɔ́ élɔ.́ Bɔ din ɔ́ mi nú mǐ ná wɛ ta mǐtɔn lɛɛ́ xɔ hwenu
kléwún ɖé kpowun.
4 Tɔ́ mǐtɔn e nɔ́ nɔ Sɛx́wé, vívɛńá, mǐ kplé (gbɔn nǔɖiɖi gbla mɛ) lɛ ́
lɛ ̌ dó Axɔśúzinkpo Mawu tɔn ɔ,́ bɔ mǐ ɖo nǔbláwǔkúnúmɛ Mawu tɔn

byɔ́ nú byɔb̌yɔ́ élɔ́ lɛɛ́ wɛ. Nɔví súnnu Little, alita wǒvi ɖé, bó sɛkpɔ́
kú. Mawu, dǒ alɔ ɛ. Yɛsinsɛn ɔ́ ní nɔ akánma tɔn kpá bó lɛ ́ kɔ n’i wá
nú mǐ, Aklúnɔ. Kpódó Edith Wright kpɛví e ɖo fínɛ ́ dɔň é kpó, un ɖo
ɖɛ xo wɛ, Mawu, ɖɔ Yɛsinsɛn ɔ́ ní nɔ akánma tɔn kpá zǎn mɛ din bó
lɛ ́ húzú lanmɛ tɔn lɛ ́ kɔ wá n’i. Nǎ ní nyí mɔ,̌ Tɔ.́ A dǒ akpá nǔ élɔ́ lɛɛ́
tɔn, bɔ mǐ ɖi nǔ nú yě. Bɔ hwenu e mǐ kó ɖo tamɛ lin wɛ égbé zǎnzǎn
ɔ,́ ɖɔ lǐnlín kún ɖɔ nǔtí nú We ó ɔ,́ A d’agba ɖokpó ɔ́ ɖo gbɛ ɔ́ sín
akpáxwé ɖokpó ɖi lě e A d’agba ɖo ɖě ɔ́ xwé gbɔn ɔ́ ɖɔhun pɛṕɛṕɛ,́
ɖó A nyǐ fíbǐnɔtɔ,́ hlɔňhlɔńbǐɖótɔ,́ bó nyí maɖókpodó. Bɔ mǐ ɖo ɖɛ xo
wɛ, Tɔ,́ ɖɔ Hwi ni ná nú byɔb̌yɔ́ élɔ́ lɛɛ́ ní nyí mɔ̌ gbɔn Jezu Klísu sín
Nyǐkɔ gbla mɛ. Amǐ.
5 Xomɛ hun mì tlala ɖɔ un lɛ ́ byɔ́ mɛ zǎn mɛ din, bó ná dó…Bɔ
un tunwun ɖɔ yǒzo gbɛ.́ Kplé ɖě jɛ ɖě gúdo atɔn ɖíe, bɔ é nyí…Un
tunwun ɖɔ mitɔn lɛɛ́ ɖě ɖó xɔ mǐli afɔwe kanwe ko bó ná kun mɔťo
ná ɖo bɛ́ sín égbé yi jɛ sɔ zǎnzǎn vla mɛ. Bɔ nú un ka jɛ ali ɖo azǎn
atɔngɔ́ ɔ́ gbe ɔ,́ un ɖó kanwe ko kanwe ko donu tɛńwe bó ná kún
mɔťo ná ɖo énɛ́ ɔ́ gúdo. Hǔn, hǔn un—un ɖi ɖɔ é nyí hwenu ɖaxó ɖé
nú mi mɛ bǐ. Bó nyí hwenu ɖaxó ɖé nú mì nú jǒnɔ e un ba mi é. Nǔ
ɖokpó géé jɛń wɛ mǐ byɔ,́ é byɔ́ ɖɔ è nǐ lɛ ́ kɔ nú mɛ mɔǩpán ɖó tɛnmɛ
ma ɖe wútu, mǐ sɔ́ sixú xo mɛ lɛɛ́ kplé bónú yě ná ján ali lɛɛ́ hú mɔ̌ ǎ,
tojíkpínkpɔń-myɔcíxwé ɔ́ ná yí gbe nú énɛ́ ɔ́ ǎ. Hǔn mǐ ɖo gǎn dó wɛ
din bó ná dó mɔ agun e d’agba hú kpɛɖé, bónú hwenu e mǐ ná ɖ’é mɛ
ɔ,́ mǐ ná sixú ɖó tɛnmɛ bɔ togun ɔ́ ná jínjɔń.
6 Bɔ din ɔ,́ hwe ɖěbǔ nu ɔ,́ è nɔ yí jǒnɔ mitɔn tɛgbɛ ɖo goxɔ élɔ́
mɛ, fí e mǐ má ɖó un-ɖi-nǔ ɖěbǔ zɛ Klísu wú ǎ, sɛn ɖěbǔ zɛ wǎn
yíyí wú ǎ, wěma ɖěbǔ zɛ Mawuxówéma ɔ́ wú ǎ ɖe é. Gbɔn mɔ̌ ɔ…́Bɔ
agunnukɔntɔ́ mǐtɔn wɛ nyí Nɔví súnnu Orman Neville ɖo fí. Bɔ mǐ ɖó
kplékplé ɖé ɖo fí bó—bó nyí mɛ gěgé e nɔ kplé ɖ’é mɛ lɛɛ́ tɔn ɖi goxɔ
agunnyíkɔ ɖěbǔ tɔn ɖé ɖɔhun, fí e mi nɔ wá bó nɔ́ sɛn Mawu ɖe ɖi
lě e ayixa mǐ ɖésúnɔ tɔn ɖɔ gbɔn é ɖɔhun. Xomɛ nɔ hun mǐ tɛgbɛ ná
dó xɛ́ jǒ mi. Gbɔn mɔ̌ ɔ́ mi wá hwe ɖěbǔ nu e mi sixú bló é, xomɛ nɔ
hun mǐ tɛgbɛ ná dó yí mi.
7 Bɔ din ɔ́ hwenu e ná bɔ d’é wú ɔ,́ ɖi lě e un tunwun gbɔn é ɖɔhun
ɔ,́ bó ná dó nɔ kpɔ́ xá mi ɔ,́ é ná nyí hwenu e agun xɔgbigba zɔ́ ɔ́ ná
fó dó é. Bɔ un jló ɖɔ hwe énɛ́ ɔ́ nú ɔ,́ ɖo Agun Xweta lɛɛ́ gúdo ɔ,́ fínɛ ́
ɔ́ mǐ jló ɖɔ hwe énɛ́ ɔ́ nu ɔ́ mǐ ná yi Wuntun tɛńwe gǔdo gúdo tɔn lɛɛ́
jí, kpódó Wuntun tɛńwe gǔdo gúdo tɔn lɛɛ́ kpó ɖo Nǔɖexlɛḿɛ Wéma
ɔ́ mɛ, bó ná dó ná kplɔń Énɛ́ ɔ́ tɔn.
8 Bɔ din ɔ́ hwe gěgé nu tíin bɔ azinzɔnnɔ lɛɛ́ kpódó mɛ e ɖo ya ji
wɛ lɛɛ́ kpó nɔ́ wá, bɔ ɖo kplé élɔ́ lɛɛ́ sín yɛkan mɛ ɔ,́ ɖo fí e é byɔ́ ɖɔ
nǔmimɔ lɛɛ́ ní ɖe é, bɔ yě nɔ wá nú xókanbyɔḿɛ ɖeɖóvo lɛɛ́. Ényí un
byɔ́ énɛ ́ ɔ́ mɛ ɔ,́ hwe énɛ́ ɔ́ nu ɔ́ un—un sɔ́ sixú sɔ́ vogbingbɔn ɔ́ ɖó yě

tɛńtin ǎ, bɔ, éeǒ, é nɔ́ vɛ ́ wǔ nú mì ɖɔ nyi ni ɖɔ xó ɖo énɛ́ ɔ́ gúdo. Bɔ
mɛ bǐ kó tunwun énɛ́ ɔ́ ɖo ɖɛxixo gběxixo lɛɛ́ mɛ, ɖɔ Mɛɖaxó Baxter
alǒ mɛɖé nɔ́ bló mawuxójlájlá ɔ,́ bɔ un nɔ tɔń wá xo ɖɛ nú azinzɔnnɔ
lɛɛ́, ɖó é nɔ́ byɔ́ gǎndídó kpɛví ɖé kpowun. Bɔ ɖɛ xo nú azinzɔnnɔ lɛɛ́
wɛ un ɖe hwe ɖé lɛɛ́ nu wá yi, bɔ énɛ́ ɔ́ gúdo ɔ́ un kpé yɔkpɔv́ú kpɛví
ɖé bɔ dotóo lɛɛ́…nǔɖé ɖo nɛgbé tɔn, è ji i gbɔn mɔ.̌ Hwenu e un ɖo
tíntɔń wɛ ɔ,́ un mɔ ɛ ɖo ayǐjínjɔń ɖo fínɛ ́ ɖo akalo ɖé mɛ. É sɔ́ byɔ́ ɖɔ
vǐ nɛ ́ ɔ́ ní xwe ayi só ɖě kpɔń gbeɖé ǎ, lanmɛ tɔn ná ɖo ganjí. Dandan,
é ná nyí mɔ,̌ mi mɔ a. Mɔ̌ wɛ, un tunwun mɔ.̌ Mi mɔ a, un kán ɖó énɛ́
ɔ́ jí. Hǔn mǐ jló ná ɖó nǔɖiɖi mǐtɔn bó ɖi nǔ nú Mawu.
9 Ɖokpó ɖokpó mitɔn, bɔ gěgé mitɔn nyí jǒnɔ nú mì, mawuzɔẃatɔ́
lɛɛ́ bǐ kpódó kpikpotɔ́ kpó. Ényí nyɛ ma flán ɖɛ̌ ǎ ɔ,́ Nɔví súnnu Crase
ɖíe. Énɛ ́ ɔ́ sɔgbe a? Nɔví súnnu Crase, un—un ɖó ná dó kɛnklɛń nú
we, ɖó un wá jǐ dɔň ɖo sísɔ́ xwlé ɔ́ hwenu ǎ. Bɔýá ɔ́ un ná yi dɔň nú
kplé aklúnɔzángbla fífó tɔn ɖé, é lɔmɔ̌ ná nyɔ.́ Énɛ ́ ɔ́ ká sɔgbe a? Ɖo
Bloomington jǐ dɔň. A fɔń ganjí a? É nyɔ.́ Nɔví súnnu élɔ́ lɛɛ́ e ɖo fí
ɔ́ ɖě lɛɛ́ nyí mawuzɔẃatɔ,́ un ɖi mɔ.̌ Mawuzɔẃatɔ́ wɛ nú we a? Ɛɛn,
nya ce. Aklúnɔ ní xo ɖɛ dó jǐ we. Bɔ mawuzɔẃatɔ́ nabí wɛ ka ɖo xɔ
ɔ́ sá, mi gbɔ nú mǐ ná mɔ alɔ mitɔn. É nyɔ,́ énɛ ́ ɔ́ nyɔ́ ɖésú. Xomɛ
nɔ́ hun mǐ ná dó yí mi ɖo fí, é víví nú mǐ ɖésú. Mawu ní xo ɖɛ dó
mi jí sɔýi!
10 Din ɔ,́ bónú mǐ ná sixú yá wǔ tɔń ɔ,́ yětɔn lɛɛ́ ɖě xwe Georgie,
Tennessee, New York, fí bǐ, bɛ ́ sín zǎn élɔ́ mɛ, bó ná jɛ ali zǎn mɛ din.
Din ɔ,́ mǐ kun hǔn kpódó ayi ɖo te kpó ɖo ali ɔ́ xo. Ényí amlɔgɔ́ sín mi
hǔn, bɔ mi ma jló ná yi jǒnɔyítɛn kpɛví ɖé mɛ ǎ hǔn, mi kun hǔn sín
ali ɔ́ xo yi gán jɛ ali ɔ́ tó bó dɔ́ amlɔ káká jɛ hwenu e mi na…Lě e un
nɔ bló gbɔn ɔ́ nɛ.́ Mi mɔ a, mi ni vɛ ́ kó kun hǔn sín ali ɔ́ xo kpowun
bó dɔ́ amlɔ. Ma nú, ma nú mi ní kun hǔn hwenu e amlɔgɔ́ sín mi ó.
Nǔ nyanya ɖé wɛ é nyí. Bɔ, mi flín, midɛɛ lɛɛ́ wɛ ǎ, nya ɖě ɔ́ wɛ mi
ɖó ná cɔ.́ Mi mɔ a? Mi tunwun fí e mi xwe é, mi tunwun fí e éyɛ ́ xwe
é ǎ, hǔn—hǔn mi ɖó ná cɔ́ nyaví nɛ ́ ɔ.́ Hǔn, mi mɔ nǔ jɛ wú ɖɔ mi ɖo
acéjí hwebǐnu, bó ná dó cɔ́ énɛ ́ ɔ.́
11 Din ɔ,́ un jló ná xa akpáxwé Nǔwlánwlán ɔ́ tɔn ɖé bɔ è mɔ ɖo
Wěma Mɛmímɛ́ Jǎan tɔn mɛ. Din ɔ,́ Nǔwlánwlán kpɛví élɔ́ lɛɛ́ e mǐ nɔ́
xa lobo nɔ́ lɛ ́ kɔ bó nɔ ɖɔ xó dó yě wú lɛɛ́ ɔ,́ ná dó ná mǐ nǔ e jí mǐ ɖo
tíntɛńkpɔń wɛ bó ná ɖɔ dó ɔ́ wɛ. Bɔ tɛgbɛ ɔ,́ un bló azɔn ɖokpó géé
vɔv́ɔ́ kpɔń ǎ, lě e un sixú flín gbɔn é, ɖɔ un wá agba ɔ́ jí, bó tɛńkpɔń
bó ná ɖɔ nǔ e ná nyí ɖiɖɔ ɖé kpowun kpɔń gbeɖé ǎ. Un nɔ tɛńkpɔń
tɛgbɛ bó nɔ́ nɔ te, bó nɔ́ nɔ acéjí, bó nɔ́ kplɔń nǔ, bó nɔ́ xo ɖɛ, káká jɛ
hwenu e un nɔ mɔ ɖo nyiɖée mɛ ɖɔ un ɖó nǔ e ná dó alɔ togun ɔ́ ɖé
d’así dó é. Ényí nyɛ má sixú nyí alɔdó ɖé ǎ ɔ,́ hǔn é byɔ́ ɖěbǔ ɖɔ nyi
ni nɔ te ɖo fí ǎ, mi mɔ a. É wɛ nyí ɖɔ, mi tɛńkpɔń bó dó alɔ mɛ! Bɔ

égbé zǎn mɛ din ɔ,́ nǔgbó ɔ,́ ahwan mǐtɔn sín akpá ɖaxó ɔ́ kó tɔń bó
yi bɛ ́ sín égbé zǎnzǎn, bɔ é byɔ́ ɖɔ yě ní yi xwé, gěgé yětɔn. Amɔ,̌ zǎn
mɛ din ɔ,́ un ɖɔ nú mi ɖɔ ényí mi cí fí ɔ́ mǐ ná tɛńkpɔń bó bló xóɖiɖɔ
cɛj́ú kanɖé-afɔtɔn mɔ̌ tɔn ɖé kpowun dó nǔ e ná dó alɔ mǐ bɔ un lin
ɖé jí. Bɔ din ɔ́ mǐ ná sɔ́ élɔ́ ɔ́ jínjɔń Mɛmímɛ́ Jǎan jí, wěmata 16 gɔ́ ɔ,́
bɔ mi nú mǐ ná bɛ́ sín wě—wěmafɔ 7 gɔ́ ɔ́ wěmata 16 gɔ́ ɔ́ tɔn mɔ̌ jí,
bó ná xa káká yi jɛ wě—wěmafɔ 15 gɔ́ ɔ́ jí.

Có nǔgbó ɖɔ nú mi wɛ un ɖe; Yiyi ce ná ɖó le nú mi hú: ɖó
ényí un ma yi ǎ ɔ,́ Gbɔdónúmɛtɔ́ ɔ́ ná wá mi gɔń ǎ; amɔ̌ un ka
yi ɔ,́ un ná sɛ ́ ɛ dó mi.
Nú é ko wá ɔ,́ é ná ɖe xlɛ ́ gbɛtɔ́ lɛɛ́ ɖɔ linlin e yě ɖó do hwɛhuhu

wú, bó ɖó dó nǔjlɔj́lɔẃiwa wú, kpódó hwɛɖiɖɔ kpán wú ɔ́ kún
sɔgbe ó:
Dó hwɛhuhu wú, ɖó yě ɖi nǔ nú mì ǎ;
Dó nǔjlɔj́lɔẃiwa wú, ɖó un xwe Tɔ́ ce gɔń, bɔ mi sɔ́ ná mɔ mì

ɖě ǎ;
Dó hwɛjijɔ wú, ɖó è ko ɖó hwɛ nú axɔśú gbɛmɛ fí tɔn ɔ.́
É kpo nǔ gěgé bɔ un ɖó ná ɖɔ nú mi, lo ɔ́ mi sixú mɔ nukúnnú

jɛ yě mɛ din ǎ.
Hwenu e éyɛ,́ Yɛ e nɔ ɖe nǔgbó xlɛ ́ ɔ,́ ná wá ɔ,́ é ná xlɛ ́ ali mi

bɔ mi ná tunwun nǔgbó ɔ́ bǐ: ɖó acɛ é ɖésúnɔ tɔn mɛ wɛ é ná ɖɔ
xó dó ǎ; lo ɔ́ nǔ e é se ɔ,́ é wɛ é ná ɖɔ: bɔ é ná xlɛ ́ nǔ e ɖo na
jɛ wɛ lɛɛ́ mi.

Ɖó, é ná sɔ́ mì su: ɖó nǔ e un ɖɔ n’i ɔ,́ é wɛ é ná xlɛ ́ mi.
Nǔ e nyí Tɔ́ ɔ́ tɔn—tɔn ɔ́ bǐ wɛ nyí ce: énɛ́ wútu wɛ un ɖɔ nú

mi ɖɔ, nǔ e un ɖɔ n’i ɔ,́ é wɛ é ná xlɛ ́ mi.
12 Din ɔ́ ɖo wěmafɔ 13 gɔ́ élɔ́ ɔ́ mɛ. “Hwenu e Yɛ Nǔgbó tɔn ɔ́ ná wá
ɔ,́ É ná xlɛ ́ ali mi yi Nǔgbó ɔ́ bǐ kɔn. Hwenu e Yɛ Nǔgbó tɔn ɔ́ ná wá
ɔ,́ É ná xlɛ ́ ali mi byɔ́ Nǔgbó ɔ́ bǐ mɛ.” Ani wɛ ka nyí Nǔgbó ɔ?́ Xó ɔ.́
“Ɖó É ná ɖɔ xó, É ná ɖɔ xó dó acɛ É ɖésúnɔ tɔn mɛ ǎ; lo ɔ́ nǔ e É se
ɔ,́ É ná ɖɔ. Nǔ e É se ɔ,́ É ná ɖɔ.” Ɖo xógbe ɖěvo mɛ ɔ,́ É wɛ ná nyí
Mɛ e ná ɖe nǔ ɔ́ xlɛ ́ é, mi mɔ a. Bɔ ɖo wěmata 4 gɔ́ Eblée lɛɛ́ tɔn mɛ
ɔ,́ Mawuxówéma ɔ́ ɖɔ ɖɔ jí “Mawuxó ɖá hú, bó ɖó hlɔňhlɔń hú hwǐ
nuwenɔ bǐ, bɔ—bɔ É nɔ ɖe ɖɛ nú linlin e ɖo ayixa ɔ́ mɛ lɛɛ́ ɖó vovo,
ayi ɔ.́” Mi mɔ a, “Nǔ e É se ɔ,́ É ná ɖɔ, bɔ É ná xlɛ ́ nǔ e ɖo ná jɛ wɛ
lɛɛ́ mi.” Mi mɔ a? Ani wɛ ka ná wa mɔ?̌ Yɛsinsɛn E ná wá ɖo Aklúnɔ
Jezu sín Nyǐkɔ mɛ é.
13 Bɔ un jló ná sɔ́ cɛj́ú ywɛywɛ e ná jɛ gǔdo élɔ́ lɛɛ́ bó ná dó dɔn
linlin mitɔn dó xógbe “xlɛ ́ ali” ɔ́ jí, Alixlɛḿɛtɔ.́ Mi tunwun a, un ɖó
nǔmɛgbingbɔn núnywɛ́ kpɛɖé dó atínkanmɛ lɛɛ́ wú. Alixlɛḿɛtɔ́ ɔ,́

mɛɖé wɛ bó ná dó xlɛ ́ mi fí lɛɛ́ lɛ ́ lɛ ̌ dǒ. É byɔ́ ɖɔ mi ni ɖó alixlɛḿɛtɔ́
ɖé nú mi ma tunwun fí e xwe wɛ mi ɖe é ǎ. Bɔ ɖěe gběnyinya kó ma
mi ɔ,́ kpódó gbɛ ɔ́ mɛ lɛ ́ lɛ ̌ dǒ kpó ɔ,́ un ko mɔ nyɔ—̌nyɔňá bó kpé
alixlɛḿɛtɔ́ lɛɛ́. Bɔ alixlɛḿɛtɔ́ wɛ ka nú mì, nyiɖésú, ɖo Colorado, ɖó
ɖěe un tunwun to, kanlinnyinyi zɔ,́ kpódó kpikpotɔ́ kpó ɔ,́ un sixú xlɛ ́
ali mɛ ɖo Colorado.
14 Din ɔ,́ alixlɛḿɛtɔ́ ɖé ɖó ná tunwun ali. É ɖó ná tunwun fí e émí
xwe kpódó nǔ e wa wɛ émí ɖe é kpó, kpódó lě e é ná kpé nukún dó
mi wú ɖo ali ɔ́ xo gbɔn é kpó. Mi mɔ a? É ɖó ná mɔ nǔ jɛ mɛ ɖɔ mi
ni má yi bú ó. Gbɛtɔ́ e è cyán ɖé wɛ alixlɛḿɛtɔ́ nɔ́ nyí. To ɔ́ wɛ nɔ
sɔ́ gbɛtɔ́ élɔ́ nú é nyí alixlɛḿɛtɔ.́ Bɔ, din ɔ,́ hwenu e mi ɖo hwɛ zɛ wɛ
xweyǐgbe gbětótló mɛ, fí e sín yiyi ma ko má mi vlafo ǎ ɔ,́ é nyɔ́ ɖɔ
mi ná yi ɖě mɛ vo ǎ. Ɖo nǔgbó mɛ ɔ,́ tɛn ɖé lɛɛ́ tíin bɔ mi tlɛ sixú kpé
wú bó yi ɖě mɛ vo ǎ, ɖi kpɔń d’é wú ɖɔhun ɔ,́ Kanadáa. É—é byɔ́ ɖɔ
alixlɛḿɛtɔ́ ɔ́ ní dó alɔ gbeníná wéma mitɔn mɛ bó sɔ́ ɛ nú gběcɔt́ɔ́ ɔ.́
É ɖésúnɔ ɖó ná dó alɔ é mɛ, bɔ mi jíkpɔńkpɔń ɖo kɔ n’i. Ényí nǔɖé
wá jɛ dó mi jí ɔ,́ é ná ɖo kɔ tɔn. É ɖó ná kpé nukún dó mi wú. É ɖó
ná mɔ nǔ jɛ mɛ ɖɔ mi ni má bú ó. É ɖó ná mɔ nǔ jɛ mɛ ɖɔ émí kún
ná sɛ ́ mi dó tɛn e mi má tunwun kɔlílɛ ́ li tɔn ǎ ɖé mɛ ó. Bɔ ényí mi
wá bú ɔ,́ é ɖó ná tunwun to ɔ́ ganjí bónú é ná sixú yi ba mi mɔ ɖo
hwe ɖěbǔ nu é ná nyí é. É ɖó ná tunwun nǔ énɛ́ lɛɛ́ bǐ é má nyí mɔ̌ ǎ
ɔ́ é sixú nyí alixlɛḿɛtɔ́ ǎ, è sixú na ɛ wěma e ná ná ɛ acɛ ɖɔ é ní nyí
alixlɛḿɛtɔ́ ǎ.
15 Nú nǔ e kan nǔ élɔ́ lɛɛ́ ɔ,́ hwe ɖé lɛɛ́ nu ɔ́ mi ɖó ná ɖó azǎn kpó
ganmɛ kpó nú mɛ, bó ná ylɔ́ mɛ cóbɔ hwe ɔ́ nu ná su bó ná dó bló tito
lɛɛ́, bó ná yí tɛnmɛ ɖ’ayǐ bónú è nǎ sɔ́ mi tɔń. Bɔ ényí midɛɛ lɛɛ́ sín…
Hwe ɖé lɛɛ́ nu ɔ́ alɔnu tɔn nɔ ján bɔ é sixú kpé wú bó sɔ́ mi ǎ, mi ɖó
ná sún azǎn ɔ́ yi nukɔn zaanɖé, nú—nú alixlɛḿɛtɔ́ ayǐkúngban jí tɔn.
É ná byɔ́ ɖɔ mi ní wa mɔ̌ xá Alixlɛḿɛtɔ́ Mawu tɔn kpɔń gbeɖé ǎ, É nɔ́
ɖo gbesisɔ mɛ tɛgbɛ, ɖo gbesisɔ mɛ tɛgbɛ.
16 Din ɔ,́ ényí mi ma ka bló bónú è sɔ́ nǔ élɔ́ lɛɛ́ ɖ’ayǐ ǎ ɔ,́ bɔ mi ka
ɖo tito bló wɛ bó ná dó zɛ hwɛ yi gbětótló e mɛ mi ma ko yi kpɔń ǎ
ɔ,́ mi sixú wá bú, bó dɔn. Ta lɛɖ̌ókanwekojí ɖokpó mɔ̌ wɛ ná nyɔ́ nú
mi bɔ mi ná tɔń sín gbětótló ɔ́ mɛ, énɛ ́ ɔ,́ ényí é má dó atín dín ǎ ɔ́ nɛ,́
ta lɛɖ̌ókanwekojí ɖokpó wɛ sixú nyɔ́ nú mi bɔ mi ná tɔń sín mɛ gbɔn
mi ɖésúnɔ gbla mɛ. Amɔ̌ nú é nyí gbětótló nyanya tawun ɖé wɛ ɔ,́ ɖo
gǔdo dɔň ɔ,́ ta ɖokpó ná nyɔ́ nú mi bɔ mi ná tɔń sín mɛ ǎ. Ɖěe è wa
gbɔn ɖěbǔ ɖe bɔ mi na bló ǎ, ɖó mi nɔ mɔ miɖée ɖo kú zɔnlin jí, bɔ
énɛ ́ ɔ́ gúdo ɔ́ mi—mitɔn fó, énɛ ́ ɔ́ gúdo ɔ́ xó mitɔn fó. Din ɔ,́ bɔ mi ná
dɔn ényí mi ma ɖó alixlɛḿɛtɔ́ e tunwun to bó tunwun lě e è nǎ lɛ ́ kɔ
gbɔn é ǎ ɔ́ nɛ.́

17 Gěgé mitɔn kó tunwun xojláwéma núwlánwlán e mi xa xwe e
wá yi é ɖo Tucson dɔň, Arizona, Sukútu Súnnuví énɛ ́ lɛɛ́. Có, è ka ko
kplɔń nǔ yě bónú yě ná kpé nukún dó yěɖée wú, sukútu wɛ yě nyí.
Bɔ yě ká nyí Sukútu Yɔkpwɛýɔkpwɛ́ lɛɛ́ kpowun ǎ, sukútu e ko su
kpé lɛɛ́ wɛ yě nyí. Bɔ yě zɛ hwɛ yi byɔ́ sókan lɛɛ́ mɛ, bɔ laglásilinfín
jɔhɔn ɖaxó sí te, gbɛmɛ húzú ninɔmɛ tɔn. Bɔ hwe énɛ́ ɔ́ nu ɔ́ yě bú
bɔ yě mɛ bǐ dɔn, é jɛ ɖó yě…nǔɖé, hǔzúhúzú nɔ́ tíin hwɛhwɛ, yě ká
tunwun lě e yě ná tɔń sín mɛ gbɔn é ǎ. Mi mɔ a? Bɔ un wɔn súnnuví
nabí wɛ dɔn ɖo sókan ɔ́ mɛ, sɔ mɔ̌ e yě sɛ ́ jɔhɔnmɛhúnví lɛɛ́, kpódó
Mɛhwlɛńgánhwangɔnu ɔ́ kpó, kpódó Wǔtunu Akɔta ɔ́ tɔn lɛɛ́ kpó,
kpódó alɔdó mɛɖée-jlózɔẃatɔ́ lɛɛ́ tɔn kpó, kpódó nǔ bǐ kpó dó é. Amɔ̌
yě bú, mɛɖěbǔ tunwun fí e yě ɖe é ǎ. Bɔ yě kpé wú bó kpé nukún dó
yěɖée wú ǎ. Yě mɛ bǐ wɛ dɔn ɖo laglásilinfín ɔ́ mɛ ɖó yě tunwun nú
zǎnzǎnhwe jí, totaligbé, gbadahwe jí alǒ tofɔligbé, jǐ alǒ do yi wɛ yě
ɖe, alǒ lě e é ɖe gbɔn ǎ, nǔ bǐ wɛ cí ɖokpó ɔ.́
18 Din ɔ,́ alixlɛḿɛtɔ́ nɔ́ tunwun fí e émí ɖe é, ma kan lě e gbɛmɛ cí
gbɔn é. É nyí—é nyí mɛ bɔ è sɔ́ nǔ ná bó ná dó wa mɔ.̌ É tunwun nǔ
e wa wɛ émí ɖe é. Nǔ bǐ kó má ɛ. É nɔ́ tunwun lě e nǔ lɛɛ́ bǐ nɔ́ cí
gbɔn ɔ,́ hǔn é sixú cí ablu mɛ kpowun bɔ é ká ná kpé wú bó mɔ nǔ
ɖé ɖo éɖée mɛ.
19 Ɖi kpɔń d’é wú ɖɔhun ɔ,́ alixlɛḿɛtɔ́ sín wlɛnwín xóxó ɖé ɖíe.
Mi tunwun a, ényí mi sixú kpé wú bó mɔ sunví lɛɛ́ ɔ,́ mɛ ɖěbǔ sixú
tunwun fí e mi xwe ényí mi kpɔń sunví lɛɛ́. Bɔ hwebǐnu ɔ́ mi nɔ jló ná
kpɔń sunví ɖokpó nǔgbó tɔn ɔ.́ Sunví nǔgbó tɔn ɖokpó géé wɛ ɖe, bɔ
énɛ́ ɔ́ wɛ nyí Sunví Totaligbé tɔn ɔ.́ Mi mɔ a, ɖokpó géé, é nɔ́ nɔ tɛn
ɖokpó ɔ́ mɛ. Énɛ ́ ɔ́ nɔ́ sɔ́ Klísu sín afɔ ɖó te, nǔ ɖokpó ɔ́ sɔ, égbé, káká
sɔýi. Ɖěvo lɛɛ́ sixú sɛ tɛn bó yi zɔ, amɔ̌ Éyɛ ́ nɔ cí nǔ ɖokpó ɔ.́ Agun
lɛɛ́ sixú dɔn mi síin gbɔn ali élɔ́ jí, alǒ ɖě ná dɔn mi síin gbɔn ali énɛ́
jí; amɔ̌ Éyɛ ́ ka wɛ ǎ, nǔ ɖokpó ɔ́ wɛ É nyí.
20 É nyɔ,́ din ɔ,́ ényí mi ma ka sixú mɔ Sunví Totaligbé tɔn élɔ́ ǎ ɔ,́
bɔ akpɔḱpɔ́ ɖó ɔ,́ hǔn ényí mi na ɖó kɛń jí ɔ,́ ényí kéze wɛ mi bú ɔ,́
ényí mi ná bɔ nukún dó nyi atín lɛɛ́ wú ɔ.́ Tɛgbɛ wɛ atin ɔ,́ dlǔ nɔ́
nɔ atín ɔ́ sín akpáxwé e ɖo totaligbé ɔ́ wú, ɖó atín ɔ́ sín akpáxwé e
ɖo tofɔligbé ɔ́ nɔ́ mɔ hwesivɔ́ yí hú akpáxwé e ɖo totaligbé ɔ.́ Amɔ̌
ényí ablu dó bɔ mi ma sixú mɔ dlǔ ɔ́ ka lo? Ényí mi na myɔ́ nukún
bó má tɛńkpɔń bó ná ɖó linlin ɖěbǔ ǎ ɔ,́ mi myɔ́ nukún bó ɖó alɔ
atín e wǔtu ɖíɖí ná é ɖé, mi lílí alɔ atín ɔ́ wú lɛ ́ lɛ ̌ dó gbɔn lě káká
bɔ alɔví mitɔn lɛɛ́ ná kplá dó, bɔ énɛ́ ɔ́ gúdo ɔ́ mi jɛ atín énɛ ́ ɔ́ lɛ ́ lɛ ̌
dó jí dɛďɛ ̌ dɛďɛ.̌ Bɔ nú mi jɛ tɛn ɖé mɛ bɔ fló ɔ́ tlí dó fínɛ ́ ganjí ɔ,́
bó zɛ xwi ɔ,́ akpáxwé e ɖo totaligbé ɔ́ nɛ ́ (jɔhɔn lɛɛ́), énɛ ́ ɔ́ mi sixú
tunwun fí e mi xwe é, totaligbé alǒ tofɔligbé. Bɔ gbɔn mɔ̌ ɔ,́ óo, nǔ
gěgé tíin, amɔ̌ é byɔ́ ɖɔ é ní nyí alixlɛḿɛtɔ́ lɛɛ́ bó ná dó tunwun lě e

è nǎ wa nǔ énɛ́ lɛɛ́ gbɔn é. Gbɛtɔ́ yǎyá nɔ yi jǐ dɔň bó nɔ́ ɖɔ, “Un ɖo
vogbingbɔn ɖě mɔ wɛ ɖ’é mɛ ǎ.” Mi mɔ a? Mi mɔ a, è ɖǒ ná ná kplɔń
mi nú alixlɛḿɛ énɛ ́ ɔ.́
21 Bɔ súnnuví énɛ ́ lɛɛ́ ɔ,́ bɔýá ɔ́ yě ná kó nyí sukútu ɖagbe ɖagbe lɛɛ́,
é sixú kó nyí ɖɔ yě tunwun lě e è nɔ blá akɔĺa gbɔn é, é sixú kó nyí ɖɔ
yě tunwun lě e è nɔ sɔ́ awǐnnya dó flɔ́ myɔ ná gbɔn é, kpódó kpikpotɔ́
kpó gbɔn mɔ.̌ Amɔ̌ bó ná dó tunwun tíntɔń sín mɛ li mitɔn ɔ,́ xó ɔ́ nɛ!́
Yědɛɛ lɛɛ́ ɔ,́ yě tunwun tíntɔń sín mɛ li yětɔn ǎ, hǔn gbɔn mɔ̌ ɔ́ yě mɛ
bǐ wɛ dɔn ɖó yě sɔ́ alixlɛḿɛtɔ́ ɖé kpó yě kpó ǎ wú.
22 Tɔ́ e ma nɔ lin tamɛ kpɔń ganjí ǎ ɖé, xwe we ɖíe wá yi, ɖo
Colorado, óo, sókan lɛɛ́ mɛ wɛ é xwe ɖo aga, é ɖó súnnuví kpɛví
e ɖo xwe ayizɛń, tɛńwe mɔ̌ ɖó wɛ é ɖé. É ná kplá ɛ hɛn yi zungbɔ́ hu
gbé nukɔn nukɔntɔn tɔn. Hǔn yě yi jǐ aga ɖo só ɔ́ jí, bɔ súnnuví kpɛví
ɔ́ ɖɔ nú daá tɔn ɖɔ, “Nǔ ɖo kɔ cí nú mì wɛ.”
23 “Xá nɛgbé ce. Mǐ kó yi jǐ aga kpé ǎ, aga wɛ zungbɔ́ lɛɛ́ nɔ́ nɔ.”
Súnnu ɔ́ ɖo jǐ yi wɛ bó ɖo jǐ yi wɛ bó ɖo jǐ yi wɛ káká bó wá yi jɛ…
É tunwun ɖ’ayǐ ǎ, toxomɛnu ɖé wɛ é nyí. É tunwun nǔɖěbǔ dó lě e
è nɔ nya gbě gbɔn é, alǒ fí e è nǎ yi é wú ǎ. Gbɛtɔ́ ɖěbǔ e tunwun
nǔɖé dó gbětótló wú ɔ́ tunwun ɖɔ zungbɔ́ kún nɔ́ nɔ jǐ aga ó. Yě nɔ́
yi jǐ dɔň ǎ. Sógbɔ́ lɛɛ́ wɛ nɔ́ nɔ jǐ dɔň, zungbɔ́ wɛ ǎ. Yě nɔ́ nɔ do fí e
yě sixú ɖu nǔ ɖe é, é byɔ́ ɖɔ yě ní yi fí e nǔɖé ɖe bɔ è nǎ ɖu ɖe. Bɔ,
hǔn, lo ɔ́ súnnu élɔ́ lin ɖɔ, “Ényí un yi jǐ ɖo awǐnnya lɛɛ́ mɛ fíɖé ɖo
jǐ dɔň ɔ,́ un ná mɔ zungbɔśú ɖaxó ɖokpó.” É kó mɔ ɖě lɛɛ́ ɖo te—ɖo
te ɖo awǐnnya ɖé jí ɖo yɛ ɖé mɛ, bɔ é vɛdó ɖɔ fínɛ ́ wɛ émí ná mɔ ɛ
ɖe sín. Mi ma ké ya ɖěbǔ nú nǔ e xojláwéma énɛ́ lɛɛ́ nɔ ɖɔ ó, mɛ ce
lɛɛ́ mi, óo, mɛ ce lɛɛ́ mi, mi ná fan gblǒ! Énɛ́ ɔ,́ nǔ ɖokpó géé jɛń wɛ
ɖe bɔ è nǎ wa, é wɛ nyí ɖɔ è nǐ sɔ́ alixlɛḿɛtɔ́ ɖé bó ná dó tunwun fí
e mi ɖe é.
24 Bɔ tɔ́ énɛ ́ ɔ,́ jǐ ɖé wlí vawun ɖo jǐ dɔň, jǐ lěhunkɔ e nɔ yá wǔ ja lɛɛ́
ɖě. Bɔ súnnu ɔ́ ka nya gbě káká bɔ hwenu dín bǐ, káká bɔ ablu dó bɔ
é kpé wú bó mɔ kɔlílɛ ́ li tɔn ǎ. Bɔ ée…énɛ́ ɔ́ jɔhɔn lɛɛ́ jɛ nyinyi jí ɖo só
lɛɛ́ sín nufɛńu, bɔ éyɛ ́ ɖésú jɛ wezun kán jí bléblé, mɔ̌ wɛ…
25 Mi ɖó ná tunwun lě e mi na gán ɖ’é mɛ gbɔn é, ényí é fyán mi cí
hɛnkɛń. Nǔ ɖěvo lɛ ́ ɖe, mi tunwun lě e mi na gán ɖ’é mɛ gbɔn é! Un
kó xá atín lɛɛ́ jí bó ɖíɖí jɛ te, bó xá atín lɛɛ́ jí bó ɖíɖí jɛ te, bó xá jǐ bó
jɛ te gbɔn mɔ,̌ bó ná dó kpo ɖo gbɛ. Un ko xo laglásilinfín jí hwenu e
é nɔ́ ja yi afɔ jlɛj́lɛ ́ ɛnɛ kpé ɖisí amyɔ́ é, un nɔ wɛń atínta ɖé bó nɔ́ sɔ́
ɛ ɖ’ayǐ. Bɔ xovɛ́ nɔ́ sín mì sɔ mɔ̌ bɔ un sɔ́ nɔ́ sixú dɛ ɖ’é nu kpɛví ɖé
vɔv́ɔ́ ǎ! Bó nɔ́ wɛń atínta xóxó élɔ́ lɛɛ́, bó nɔ́ flɔ́ myɔ dó yě bó nɔ́ jó e
dó bónú é ní hun zo bó sínsín laglásilinfín ɔ́ yi do. Bɔ énɛ́ ɔ́ gúdo ɔ́ ɖo
zǎnzǎn gan ɖokpó mɛ, gan we mɛ mɔ̌ ɔ,́ un nɔ fɔ atínta lɛɛ́ síin, bó nɔ́

mlɔ́ ayǐkúngban zozo énɛ́ ɔ́ jí, bó ná dó kpo ɖo gbɛ. Bɔ é byɔ́ ɖɔ mi ní
tunwun lě e è nɔ wa nǔ énɛ́ lɛɛ́ gbɔn é.
26 Bɔ súnnu énɛ́ ɔ́ ka tunwun nǔ e wa wɛ émí ɖe é ǎ, é ɖó mɛɖěbǔ
ɖo kpɔ́ xá ɛ bó ná dó xlɛ ́ ɛ ali ɖagbe ǎ. É fán vǐ súnnu kpɛví é ɖésúnɔ
tɔn dó akɔn káká jɛ hwenu e é mɔ ɖɔ é fá bǐ bó kú dó é. Tamɛ ma lin
kpɔń nú! Ényí é kó sɔ́ alixlɛḿɛtɔ́ ɖé kpowun wɛ ɔ,́ é ná kó kpé wú bó
kplá ɛ hɛn lɛ ́ kɔ jɛ te sín só ɔ́ jí wá do tlɔlɔ ma kan gan nabí wɛ ɖo
xixo wɛ é, mi mɔ a. Lo ɔ́ éyɛ ́ ká nɔ te káká jɛ hwenu e ablu dó é, énɛ ́
ɔ́ gúdo ɔ́ é sɔ́ kpé wú bó mɔ ali tɔn lɛ ́ kɔ ǎ.
27 Tagba e ɖo Klísusɛntɔ́ lɛɛ́ wú égbé ɔ́ nɛ.́ Yě nɔ́ nɔ te káká bɔ ablu
nɔ́ xwe te, énɛ ́ ɔ́ gúdo ɔ́ mi nɔ mɔ nǔ jɛ wú ɖɔ émí lɛɛ́ ɖidó Alixlɛḿɛtɔ́
ɔ́ mɛ vo. Alixlɛḿɛtɔ́ ɔ!́
28 Ani o, mi ka ko mɔ gbɛtɔ́ e bú é ɖé kpɔń a? Mɛɖé kó mɔ nyɔňá
bó kplá gbɛtɔ́ e bú é ɖé wá xwé kpɔń a? É wɛ nyí nǔ e blá wǔ hú nǔ
e mi mɔ kpɔń lɛɛ́ é bǐ. Nú gbɛtɔ́ ɖé bú ɔ,́ é nɔ́ jɛ ma. É nɔ́ tunwun nǔ
e wa wɛ émí ɖe é ǎ. Mǐ wlí súnnu ɖé ɖo hɛnkɛń dɔň, súnnuví ɖé, bɔ
é bú ɖo atínkan lɛɛ́ mɛ, bɔ è vɛdó ɖɔ é…Kanlinnyinyi zɔẃatɔ́ ɖé wɛ
é nyí, lo ɔ́ é ká sɔ́ ayǐkúngban gbɔ bɔ é bú, bó flú. Bɔ hwenu e yě wá
mɔ ɛ ɖo azǎn atɔn gúdo ɔ,́ é ɖo wezun kán wɛ ɖi súnnu e jɛ ma é ɖé
ɖɔhun, bó ɖo cáxóxowǒóo sú wɛ tlílí. Nǔ kó ɖu nufló tɔn lɛɛ́ bǐ, bɔ
é kó sɔ́ tú tɔn nyi gbě bɔ é tunwun nǔ e émí ná wa é ǎ. Bɔ hwenu e
nɔví tɔn tunwuntunwun súnnu, hwenu e…É byɔ́ ɖɔ yě ní wlí bó blá
ɛ. Hwenu e nɔví tɔn tunwuntunwun súnnu wá gɔň tɔn ɔ,́ é xo hun xá
ɛ ɖi kalin ɖɔhun, bó tɛńkpɔń bó ná hɛn aɖǔ i, é tunwun fí e émí ɖe
ǎ. Aniwútu? É bú. Bɔ nú gbɛtɔ́ ɖé ka bú ɔ,́ é nɔ́ nɔ ninɔmɛ mɛ e ma sɔ́
ɖo éɖée sí ǎ tɔn ɖé mɛ. É nɔ́ tunwun ɖɔ émí ɖo ninɔmɛ mɔhunkɔtɔn
mɛ ǎ, ɖó bú e é bú ɔ́ nɔ́ dó adǎn énɔ́ ɔ́ ta n’i, bɔ é nɔ́ tunwun fí e émí
ɖe é kpódó nǔ e wa wɛ émí ɖe é kpó ǎ.
29 Mɔ̌ ɖokpó ɔ́ wɛ é ɖe nú gbɛtɔ́ e bú bó gosín Mawu gɔń é! É ná
wa nǔ e é ná jló ná wa ɖo éɖésú mɛ ǎ lɛɛ́. É ná wa nǔ ɖěe—ɖěe zɛ
nǔ e linlin gbɛtɔ́ nyínyí tɔn lɛɛ́ ná wa lɛɛ́ é wú. Gbɛtɔ́ e bú bó gosín
Mawu gɔń é ɖé, agun e bú bó gosín Mawu gɔń é ɖé, agun e yi jɛ
zɔ nú Mawu é ɖé, bó yi jɛ zɔ nú Mawuxówéma Mawu tɔn ɔ́ sín sɛń
nukɔntɔn lɛɛ́ é, é ná wa nǔ ɖé lɛɛ́ hwe ɖé lɛɛ́ nu bɔ mi ná ɖó nukún
bó ná mɔ ɖo agun Mawu gbɛɖe ɔ́ tɔn mɛ ǎ. Yě ná nɔ mɔ akwɛ́ yětɔn
gbɔn mɛxoɖu sín ayihún lɛɛ́, lotóo xixo, akɔnyinyi, nǔ ɖěbǔ e yě sixú
bló gbla mɛ. Yě ná nɔ́ kplɔń nǔ ɖěbǔ mɛ, bó ná nɔ́ yí gbe nú nǔ ɖěbǔ,
bó ná nɔ́ kpa gbe nú gbɛtɔ́ e nyí akwɛńátɔ́ ɖaxó bǐ ɖo agun ɔ́ mɛ lɛɛ́
é, kpódó kpikpotɔ́ kpó gbɔn mɔ,̌ bó ná dó yí gbe nú yě kpó é kpó.
Énɛ́ ɔ́ sɔgbe. Bó ná nɔ́ sɔ́ mɛ e ko da asi azɔn ɛnɛ alǒ atɔɔ́ń agunvíwú-
kpénukúndótɔ́ dó gbɛ̌ ɔ́ mɛ, bó ná dó yí gbe ná kpó é kpó, bó ná dó yi
nǔ e kɔn yě xwe lɛɛ́ é. Nǔ ɖokpó géé kɔn wɛ mi ɖó ná yi, énɛ ́ ɔ́ wɛ nyí

ɖɔ, azɔ̌ e ɖo kɔ nú mi kpán nukɔn Mawu é. Mi xwe te bó ɖɔ Nǔgbó
ɔ!́ Mɛ e bú ɔ,́ gbɛtɔ́ e bú ɔ́ nɔ́ nɔ ninɔmɛ mɛ e ma sɔ́ ɖo éɖée sí ǎ tɔn
ɖé mɛ, taɖunɔ ɖé wɛ é nyí.
30 Alixlɛḿɛtɔ́ nɔ́ ɖó nukúnnú mɔ jɛ nǔ mɛ, lě e è nǎ yi gbɔn é kpódó
nǔ e è nǎ wa é kpó. Mawu ɖo…Mawu kó nɔ sɛ ́ alixlɛḿɛtɔ́ dó togun
Tɔn tɛgbɛ. Mawu kó gɔn blǒbló kpɔń gbeɖé ǎ. É nɔ́ sɛ ́ alixlɛḿɛtɔ́ dó,
amɔ̌ é byɔ́ ɖɔ mi ni yí gbe nú alixlɛḿɛtɔ́ énɛ ́ ɔ.́ Mi mɔ a? É byɔ́ ɖɔ mi ní
ɖi nǔ ná. É byɔ́ ɖɔ mi ni sɔ́ ali e xó ɖɔ wɛ é ɖe é. Ényí mi byɔ́ gbětótló
ɖé mɛ, bɔ alixlɛḿɛtɔ́ mitɔn ɖɔ “mǐ ní mlɛ ́ ali élɔ”́ ɔ,́ é ká ɖo mɔ̌ có mi
lin ɖɔ émí lɛɛ́ ná mlɛ ́ ali énɛ́ ɔ,́ mi ná wá bú. Hǔn nú mi…Mawu nɔ́ sɛ ́
alixlɛḿɛtɔ́ dó mǐ bó ná dó xlɛ ́ ali mǐ, é byɔ́ ɖɔ mǐ ní xwedó alixlɛḿɛtɔ́
énɛ ́ ɔ.́ Nǔ ɖěbǔ e mǐ nɔ́ lin ɔ,́ nǔ e cí nǔ e sɔgbe ɖɔhun kpódó nǔ e cí
nǔ hwɛń kiko ɖɔhun kpó ɔ,́ mǐdɛɛ lɛɛ́ wɛ nyí mɛ e ɖó acɛ bó ná ɖe ɖɛ
nú énɛ́ ɔ́ ɖó vovo ǎ, alixlɛḿɛtɔ́ ɔ́ ɖokpónɔ géé wɛ.
31 Mawu, ɖo Akɔjijɛwéma Xóxó ɔ́ mɛ ɔ,́ sɛ ́ gbeyíɖɔ lɛɛ́ dó. Alixlɛḿɛtɔ́
lɛɛ́ wɛ yě nyí, ɖó gbeyíɖɔ ɔ́ gɔń wɛ Aklúnɔxó ɔ́ nɔ́ wá. Alixlɛḿɛtɔ́ wɛ
yě nyí. Yě nɔ́ kplɔń nǔ togun ɔ́ ɖi lě e mǐ kó se gbɔn sɔ zǎn mɛ ɖɔhun,
dó Ezayíi kpódó Oziyási kpó wú é. È nɔ kplɔń nǔ yě, bɔ yě nɔ́ kplɔń
nǔ togun ɔ́ bó nɔ́ xlɛ ́ ali yě. Bɔ din ɔ́ Mawu nɔ́ sɛ ́ alixlɛḿɛtɔ́ Tɔn lɛɛ́
dó tɛgbɛ, É nɔ alixlɛḿɛtɔ́ mɛ vo kpɔń gbeɖé ǎ, gbɔn xweta lɛɛ́ bǐ gbla
mɛ. Mawu nɔ́ ɖó mɛɖé bɔ́ é nɔ́ sɔ́ afɔ Tɔn ɖó te ɖo ayǐkúngban élɔ́ jí
tɛgbɛ, ɖo xweta lɛɛ́ bǐ mɛ.
32 Din ɔ,́ hwe ɖé lɛɛ́ nu ɔ́ yě yi jɛ zɔ nú alixlɛḿɛtɔ́ ɔ,́ “jɛ zɔ nú dotín
ɔ,́” lě e mǐ nɔ́ ylɔ́ ɛ ɖɔ é. Hwenu e Jezu ɖo fí ɖo ayǐkúngban jí ɔ,́ mi
flín ɖɔ Jezu ɖɔ nú Falizyɛn lɛɛ́ ɖɔ, “Mi alixlɛḿɛtɔ́ nukúntíntɔńnɔ lɛɛ́
mi” ǎ cé? Alixlɛḿɛtɔ́ nukúntínnɔ lɛɛ́, nukúntíntɔńnɔ kpan nukɔn yɛ li
jí sín nǔ lɛɛ́. Mi mɔ a? Din ɔ,́ yě ɖó ná kó nyí alixlɛḿɛtɔ,́ alixlɛḿɛtɔ́ nú
togun ɔ,́ bó ná kó ɖo ali xlɛ ́ togun ɔ́ wɛ yi hwlɛngán kɔn. Amɔ̌ Jezu ká
ɖɔ, “Mi tɔń nukún!” Bɔ É ɖɔ, “Mi jó yě dó, ɖó ényí nukúntíntɔńnɔ ɖě
ɖo ali xlɛ ́ nukúntíntɔńnɔ ɖě ɔ́ hǔn, yě mɛ we lɛɛ́ bǐ wɛ ná yi jɛ do mɛ
ǎ cé?” Alixlɛḿɛtɔ́ nukúntíntɔńnɔ lɛɛ́! Óo, mi kpɔń lědo e é dó azɔn
énɛ́ ɔ́ tɔn gbɛ ɔ́ sɔ é, alixlɛḿɛ nukúntíntɔń tɔn. É jló ɖɔ mi ni gán jɛ
nukúnnú mɔ jɛ nǔ mɛ mi ɖésúnɔ tɔn wú ǎ. Mawu jló ɖɔ mi ni gán jɛ
nukúnnú mɔ jɛ nǔ mɛ mitɔn alǒ linlin mitɔn lɛɛ́, alǒ linlin e gbɛtɔ́ dó
wá lɛɛ́ é wú ǎ.
33 Mawu nɔ́ sɛ ́ Alixlɛḿɛtɔ́ ɖé dó, bɔ Mawu jló ɖɔ mi ni flín ɖɔ énɛ ́ ɔ́
wɛ nyí Alixlɛḿɛtɔ́ e Émí sɔ́ é. Bɔ mǐ ɖó ná flín I. Fí ɔ́ É ɖɔ, Jezu kó ɖɔ,
“Un na jó mi dó ǎ, lo ɔ́ Un ná sa vo nú Tɔ́ ɔ́ bɔ É ná sɛ ́ Gbɔdónúmɛtɔ́
ɖěvo dó mi.” Bɔ Gbɔdónúmɛtɔ́ élɔ́ ɔ,́ hwenu e É ná wá é ɔ,́ ɖó ná xlɛ ́
ali mǐ yi Nǔgbó ɔ́ bǐ kɔn. Bɔ Mawuxó ɔ́ wɛ nyí Nǔgbó ɔ,́ bɔ Xó ɔ́ nyí
Klísu, “Nyɛ wɛ nyí Ali ɔ,́ bó nyí Nǔgbó ɔ,́ bó ka lɛ ́ nyí Gbɛ ɔ.́” Éyɛ ́ wɛ
nyí Xó ɔ,́ “Ɖo bǐbɛḿɛ ɔ́ Xó ɔ́ kó tíin, bɔ Xó ɔ́ kó ɖe kpódó Mawu kpó,



10 XÓ E È ƉƆ É

bɔ Xó ɔ́ nyí Mawu. Bɔ Xó ɔ́ húzú agbaza bó wá nɔ mǐ mɛ.” Énɛ́ ɔ́ ényí
mǐ xwedó Alixlɛḿɛtɔ́ dodó titewungbe ɔ,́ Yɛsinsɛn ɔ,́ É ɖó ná ɖɔ nǔ e
É mɔ nú mǐ, nǔ e É se, bɔ É ɖó ná xlɛ ́ nǔ e ɖo na jɛ wɛ lɛɛ́ mǐ. Amǐ. Fí
e mi ɖe ɔ́ nɛ.́ É ná xlɛ ́ nǔ e ɖó ná jɛ wɛ lɛɛ́ mi.
34 Bɔ nú agun lɛɛ́ égbé ká gbɛ́ Énɛ ́ ɔ,́ nɛ ̌ mǐ ká sixú ɖó nukún
ɖɔ mǐ ná yi Sɛx́wé gbɔn? Hwenu e è sɛ ́ Yɛsinsɛn ɔ́ dó mǐ ɖi
Alixlɛḿɛtɔ́ ɖɔhun ɔ,́ mǐ ná sɔ́ yɛhwenɔgán-azavɔvɔnɔ ɖé, yɛhwenɔgán
ɖé, nukúnkpédónǔwútɔ́ kpabliba ɖé, alǒ mɛ mɔȟunkɔtɔn ɖé bó ná dó
xlɛ ́ ali mǐ, hwenu e è sɛ ́ Yɛsinsɛn ɔ́ dó mǐ bó ná dó xlɛ ́ ali mǐ é.
35 Bɔ Yɛsinsɛn ɔ́ ka nɔ ɖɔ xó Xó ɔ́ tɔn tɛgbɛ. “É kpo nǔ gěgé bɔ Un
ɖó ná ɖɔ nú mi, mi sixú mɔ nukúnnú jɛ É mɛ din ǎ, amɔ̌ hwenu e
Éyɛ́ ná wá ɔ,́ É ná xlɛ ́ ali mi yi É kɔn.” Nǔ e zɔń bɔ Wuntun lɛɛ́ ja
ɔ́ nɛ.́ Ɖo fífónu Wuntun Tɛnwegɔ́ ɔ́ tɔn ɔ,́ è ɖǒ ná fó nǔbúdo Mawu
tɔn ɔ,́ bó ná dó tunwun Mɛ e Mawu nyí é, nǔ e É nyí é, lě e É nɔ́
nɔ gbɛ gbɔn é, ninɔmɛ Tɔn, Nyǐnyí Tɔn. Mi ɖó ná kó ɖo jǐ bǐ káká
jɛ fí ɖo hwe énɛ́ ɔ́ nu, mi mɔ a, bó ná kplá mǐ byɔ́ taga blěbǔ Mawu
sín vǐ súnnu lɛɛ́ kpódó vǐ nyɔňu lɛɛ́ kpó tɔn mɛ, Agun e è lɛ ɖo Hun
Klísu tɔn mɛ, ée è xɔ akwɛ́ mɛ vo, ée è xɔ gbɔn Hun Jezu Klísu tɔn
gbla mɛ é.
36 Din ɔ,́ mǐ ɖíe ɖo fí e, Alixlɛḿɛtɔ,́ bɔ Éyɛ ́wɛ nyí Alixlɛḿɛtɔ́ e Mawu
ná é. Din ɔ,́ gbětótló ɖé mɛ gbɔn wɛ mǐ ɖe, bɔ mǐ ɖo ali mǐtɔn jí
ɖo fíɖé, bɔ é sixú kpa mǐ Alixlɛḿɛtɔ́ élɔ́ mɛ vo ǎ. Bɔ mɛɖěbǔ ní ma
tɛńkpɔń bó ná dó ɖyɔ́ alixlɛḿɛtɔ́ ɖěvo ɖěbǔ ó! Ényí mi bló ɔ,́ É ná
ɖe mi sín xwi ɔ́ jí. Alixlɛḿɛtɔ́ Élɔ́ tunwun ali ɔ!́ É tunwun alɔsú jlɛj́lɛ ́
ɖokpó ɖokpó ali ɔ́ tɔn. É tunwun linlin ɖokpó ɖokpó e ɖo ayi mitɔn
mɛ é. É tunwun mɛ e ɖo fí lɛɛ́ ɖokpó ɖokpó. É tunwun mɛ e mi nyí é
kpódó nǔ e mi dó sin é kpó, kpódó nǔ bǐ kpó dó mi wú. Éyɛ́ wɛ nyí
Alixlɛḿɛtɔ́ Mawu tɔn, Yɛsinsɛn ɔ,́ bó ná ɖe nǔ lɛɛ́ xlɛ ́ mi, bó ná ɖɔ nǔ
e É se lɛɛ́ é, bó ná sixú vɔ́ xó mitɔn lɛɛ́ ɖɔ jɛ gǔdo tlóló lobo ná ɖɔ nǔ
e mi ɖɔ é. Amǐ. Bó ná ɖɔ nǔ e mi nyí é, nǔ e mi ɖó é, fí e mi xwe é.
Alixlɛḿɛtɔ,́ Alixlɛḿɛtɔ́ e sɔgbe é, bɔ É ná xlɛ ́ ali mi yi Nǔgbó ɔ́ bǐ kɔn,
bɔ Xó Tɔn nyí Nǔgbó ɔ.́
37 Din ɔ,́ Yɛsinsɛn ɔ́ ná bló, ná ɖɔ “amǐ” nú un-ɖi-nǔ e gbɛtɔ́ dó wá é
alɔkpa ɖé kpɔń gbeɖé ǎ. É ná nɔ́ tɛ ɖɛ ̌ Mawuxó ɔ́ kɛɖ́ɛ ́ jí kpódó “amǐ”
kpó, ɖó mɔ̌ wɛ É ɖe. Yɛsinsɛn ɔ́ ná kplá mi gbɔn ali ɖěvo ɖěbǔ ǎ. Din
ɔ́ nǔ kpácá ɔ́ wɛ nyí, ɖɔ mǐ mɛ bǐ ɔ,́ agunnyíkɔ ɖaxó ɖaxó mǐtɔn lɛɛ́
kpódó nǔ lɛɛ́ kpó bǐ ɔ,́ ɖokpó ɖokpó mǐtɔn nɔ́ ɖɔ jí Yɛsinsɛn ɔ́ wɛ nɔ
kplá émí, bɔ vogbingbɔn e ɖo mǐ mɛ ɔ́ ká sukpɔ́ sɔ ɖěe ɖo kéze kpódó
zǎn kpó mɛ é.
38 Amɔ̌ hwenu e Pɔĺu, Falizyɛn kpɛví énɛ ́ ɔ́ e mɔ Yɛsinsɛn ɔ́ yí hwenu
e Ananiyási lɛ yɛhwesin n’i é ɔ,́ bɔ é yi Alabíi bó yi kplɔń nǔ xɔ xwe

atɔn, bó lɛ ́ kɔ wá, bó má kan nǔ byɔ́ agun ɔ́ dó nǔɖěbǔ wú ǎ xɔ xwe
wɛňɛ ɔ,́ bɔ hwenu e é wá kpé Piyɛɛ́ ɔ,́ agun e ɖo Jeluzalɛḿu ɔ́ sín ta
ɔ,́ yě slɔ́ nukún ɖo nukún jí ɖo Nǔkplɔńmɛ mɛ. Aniwútu? Yɛsinsɛn
ɖokpó ɔ!́ Fí e Piyɛɛ́ lɛ Yɛhwesin nú mɛ ɖe ɖo Jezu Klísu sín Nyǐkɔ mɛ
ɔ,́ Pɔĺu wa nǔ ɖokpó ɔ́ mɛɖěbǔ ma ɖɔ nǔɖěbǔ n’i. Fí e Piyɛɛ́ kplɔń mɛ
yɛhwesinlilɛ Yɛsinsɛn ɔ́ tɔn, mɛɖiɖe ɖó vo, kpódó kpikpotɔ́ kpó ɖe ɔ,́
Pɔĺu wa nǔ ɖokpó ɔ,́ ma kan nǔ byɔ́ agun ɔ,́ ɖó Alixlɛḿɛtɔ́ ɖokpó ɔ́ wɛ
É nyí wútu. Hǔn nɛ̌ mǐ ká sixú nyí mɔ̌ gbɔn égbé hwenu e mɛ lɛɛ́ nɔ́
mɔ́ Nǔgbó élɔ́ lɛɛ́ é? Hwenu e Piyɛɛ́ kplɔń mɛ nǔ e é bló kpan nukɔn lě
e è ɖǒ ná sɔ́ agun ɔ́ ɖó tito mɛ gbɔn ɔ́ é ɔ,́ Pɔĺu ɖó Nǔkplɔńmɛ ɖokpó
ɔ,́ ɖó Alixlɛḿɛtɔ́ ɖokpó ɔ́ wɛ yě ɖó wútu.
39 Alixlɛḿɛtɔ́ ɔ́ ná sɔ́ ɖě gbɔn ali élɔ,́ bó ná sɔ́ ɖě gbɔn ali énɛ,́ lobo ná
sɛ ́ ɖě dó zǎnzǎnhwe jí bó sɛ ́ ɖě ɔ́ dó gbadahwe jí ǎ. Mi mɔ a, É ná hɛn
mi ɖó kpɔ.́ Bɔ ényí mǐ ká jó Yɛsinsɛn ɔ́ dó bɔ É hɛn mǐ ɖó kpɔ́ kpowun
wɛ ɔ,́ mǐ ná nyí ɖokpó. Ényí—ényí mǐ má jó awǒvi ɔ́ dó bɔ é dɔn mi
yi jɛ ali nyanya ɔ́ jí ǎ kpowun ɔ,́ mǐ ná nyí ayi ɖokpó ɔ,́ ayixa ɖokpó ɔ,́
gbe ɖokpó ɔ,́ gbɔn Yɛ ɖokpó ɔ́ gbla mɛ, Yɛsinsɛn ɔ,́ Alixlɛḿɛtɔ́ Mawu
tɔn e ná xlɛ ́ ali mǐ yi Nǔgbó ɔ́ bǐ kɔn é. Énɛ ́ ɔ́ sɔgbe. Amɔ̌ mi ɖó ná
xwedó Alixlɛḿɛtɔ́ mitɔn ɔ.́ Ɛɛn, nya ce.
40 Mi kpɔń Nikodɛḿu, é ɖó hudó Alixlɛḿɛtɔ́ ɖé tɔn, có súnnu
e nywɛ́ nǔ i ɖé wɛ é ká nyí. Nǔkplɔńmɛtɔ́ ɖé wɛ é nyí, bó ɖó
xwe kanwe mɔ.̌ É nyí Falizyɛn lɛɛ́, alǒ—alǒ Toxóɖɔgbɛ́ Gbasá lɛɛ́,
Wěɖiɖegbɛ́ ɔ,́ Gbɛďídó Mawuzɔẃatɔ́ lɛɛ́ tɔn sín mɛ. É nyí súnnu
ɖaxó bǐ yětɔn lɛɛ́ ɖokpó, nǔkplɔńmɛtɔ́ ɖo Izlazɛĺi, bó nyí gǎn ɖ’é
mɛ. Mi lin nǔ d’é wú, nǔkplɔńmɛtɔ́ gán ɖé! Ɛɛn, é tunwun sɛń lɛɛ́,
amɔ̌ hwenu e é wá jɛ è nǎ vɔ́ jɔ kɔn ɔ,́ é ɖó hudó Alixlɛḿɛtɔ́ ɖé tɔn.
Xovɛ́ tɔn ɖo sínsín i wɛ. É tunwun ɖɔ é byɔ́ ɖɔ nǔ e gbɔn vo ɖé ní
tíin. Xóɖiɖɔ tɔn nú Klísu zǎn énɛ́ ɔ́ mɛ ɔ́ kó ɖe e xlɛ ́ ɖɔ nǔgbó wɛ.
É lɛ ́ ɖe élɔ́ ɔ́ xlɛ ́ ɖɔ nǔgbó wɛ, nǔ e mɔ wɛ yě mɛ e kpo lɛɛ́ ɖe ɖo
yěɖée mɛ é, lo ɔ́ yětɔn lɛɛ́ ɖěbǔ ɖó akɔń—akɔńkpinkpan ɖokpó e é
ɖó é ǎ. Yětɔn lɛɛ́ ɖěbǔ ɖe bó sixú sɛ wá dɔň bó wa nǔ e é wa é ǎ.
Mi mɛ bǐ ɔ,́ mɛ lɛɛ́ e mi, mi nɔ ɖó hwɛ nú Nikodɛḿu ɖó é wá zǎn
mɛ wútu. É gbɛ́ yi dɔň. É wá. Un tunwun ɖɔ mɛ ɖé lɛɛ́ ná jló bó ná
jɛ ali, kéze alǒ zǎn mɛ ǎ. Amɔ̌ é gbɛ ́ yi dɔň, bɔ é ɖó hudó Alixlɛḿɛtɔ́
ɖé tɔn, bɔ é ɖɔ, “Mɛši, mǐdɛɛ lɛɛ́,” Toxóɖɔgbɛ́ Gbasa ɔ́ sín mɛ lɛɛ́,
“mǐ tunwun ɖɔ Nǔkplɔńmɛtɔ́ ɖé wɛ A nyǐ bó gosín Mawu gɔń wá.”
Aniwútu é ka tunwun? É kó nyí ɖiɖe xlɛ ́ ɖɔ nǔgbó. Mi mɔ a, é jló
ná tunwun nǔ e lɛv̌ɔj́ɔ élɔ́ nyí é, bɔ é ká yi Mɛ e sɔgbe ɔ́ gɔń pɛṕɛṕɛ,́
ɖó Mawu kó ɖe xlɛ ́ ɖɔ Élɔ́ ɔ́ wɛ nyí Alixlɛḿɛtɔ́ Émítɔn nǔgbó, Jezu.
Mi kpɔń nǔ e é ɖɔ é, “Mɛši, mǐ tunwun ɖɔ Nǔkplɔńmɛtɔ́ ɖé wɛ A
nyǐ bó gosín Mawu gɔń wá, ɖó gbɛtɔ́ ɖěbǔ sixú jlɛ ́ nǔdábaɖa e A
nɔ jlɛ ́ lɛɛ́, ényí Mawu ma ɖo kpɔ́ xá ɛ ǎ.”

41 Ɖiɖe xlɛ ́ ɖɔ nǔgbó ɖé wɛ ɖo fínɛ,́ ɖɔ Mawu gbɛɖe ɖé ɖe ɖo É mɛ.
Nǔ e É ɖe kúnnu ná é, “É nyí Nyɛ wɛ ɖo nǔ lɛɛ́ jlɛ ́ wɛ ǎ; Tɔ́ Ce e ɖo
Nyɛ mɛ ɔ́ wɛ. Ma ɖɔ nǔgbó nú mi, Vǐ ɔ́ sixú wa nǔɖé É ɖésúnɔ ǎ; nǔ
e É mɔ bɔ Tɔ́ ɔ́ ɖo wiwa wɛ ɔ́ jɛń Vǐ ɔ́ lɔmɔ̌ nɔ wa. Tɔ́ ɔ́ ɖo azɔ̌ wa wɛ,
bɔ Nyɛ lɔ ɖo azɔ̌ wa wɛ káká jɛ fí.” Ɖo xógbe ɖěvo mɛ ɔ,́ Mawu nɔ́ xlɛ ́
Ɛ nǔ e É ɖó ná wa é, bɔ É nɔ́ yi bó nɔ́ yi wa azɔ̌ tɔn kpowun. É nɔ́ wa
nǔ ɖěbǔ nú Mawu má ɖɔ n’I ɖɔ É ní wa ǎ. Amǐ. Énɛ́ ɔ́ wɛ nyí xójɔxó
tɔn e ɖo wɛn lɛɛ́ é. Ényí mǐ ná jló bó sɛ tɛn kpowun bó nɔ te káká jɛ
hwenu e Yɛsinsɛn ɔ́ ná sɛ tɛn nú mǐ ɖɔ mǐ ní bló é! Mɔ̌ wɛ. Bɔ énɛ́ ɔ́
gúdo ɔ́ mǐ ní bú bǐ dégbédégbé ɖo Klísu mɛ sɔ mɔ̌ bɔ é sɔ́ ná byɔ́ ɖɔ É
ní nɔ́ kpíkpé mi gbɔn fí bǐ ɖi lě e É nɔ́ bló nú mì gbɔn é ɖɔhun ǎ, lo ɔ́
nú É kó mi ta kpɛví lě tlóló ɔ,́ mi kó ɖo gbesisɔ mɛ bɔ nǔtí ná ɖó mi
te ǎ, ɖó mi tunwun ɖɔ jlǒ Mawu tɔn wɛ.
42 É ɖó hudó Alixɛḿɛtɔ́ ɖé tɔn. Alixlɛḿɛtɔ́ e è ɖe xlɛ ́ ɖɔ nǔgbó wɛ
ɔ́ wɛ É nyí. Alixlɛḿɛtɔ́ élɔ́ sixú kplá ɛ ɖó é tunwun ɖɔ Mawu wɛ sɔ́
linlin ɖó ayi mɛ nú Alixlɛḿɛtɔ́ élɔ.́ É tunwun ɖɔ hwɛndo e émí sɛn
lɛɛ́ ɔ,́ bɔýá ɔ́ gbɔn Falizyɛn lɛɛ́, Saduseɛn lɛɛ́, kpódó nǔ ɖěbǔ e gɔ́ ná
é kpó gbla mɛ ɔ,́ é kó sɛn un-ɖi-nǔ énɛ́ lɛɛ́ káká jɛ fínɛ ́ bó mɔ ɖɔ nǔtí
kún jɛ ó. Amɔ̌ Súnnu ɖé ɖíe wá kpe ɔ́ jí, bó ɖo ɖiɖɔ wɛ ɖɔ Émí wɛ nyí
Mɛsíya e sín akpá Mawuxówéma ɔ́ dó é e. Énɛ ́ ɔ́ É nɔ́ lɛ ́ kɔ bó nɔ́ jlɛ ́
nǔ Mawu tɔn lɛɛ́ ɖésúnɔ. Jezu ɖɔ, “Nú Un ma ɖo azɔ̌ e nyí Tɔ́ Ce tɔn
lɛɛ́ wa wɛ ǎ hǔn, mi ma ɖi nǔ nú Mì ó. Amɔ̌ ényí mi na bo ma sixú
ɖi nǔ nú Mì ǎ hǔn, mi bo ɖi nǔ nú azɔ̌ e wa wɛ Un ɖe lɛɛ́ ɖésúnɔ, ɖó
Nyɛ wɛ yě ɖe kúnnu ná.”
43 Hǔn, abǎ jɔ Nikodɛḿu kpé wú bó ɖɔ, “Mɛši, mǐ tunwun ɖɔ
Nǔkplɔńmɛtɔ́ ɖé wɛ A nyǐ bó gosín Mawu gɔń wá, ɖó gbɛtɔ́ ɖěbǔ
sixú jlɛ ́ nǔdábaɖa e A nɔ jlɛ ́ lɛɛ́, ényí Mawu ma ɖo kpɔ́ xá Ɛ ǎ.” Mi mɔ
a, é ɖó hudó Alixlɛḿɛtɔ́ ɖé tɔn, sɔ mɔ̌ e é nyí gǎn ɖo nǔ ɔ́ mɛ é. Gǎn
ɖé wɛ é nyí nú agun tɔn. É xɔ susu, bɔ é ɖó—é ɖó tɛnmɛ nukɔntɔn
lɛɛ́, bɔ súnnu ɖaxó ɖé wɛ é nyí; bɔýá ɔ,́ sísí lɛɛ́ bǐ nɔ́ gosín mɛ lɛɛ́ mɛ
wá gbɔn to ɔ́ bǐ mɛ. Amɔ̌ hwenu e é wá è nǎ vɔ́ jɔ kɔn ɔ,́ é ɖó hudó
Alixlɛḿɛtɔ́ ɖé tɔn! Mɔ̌ wɛ nú mǐ lɔmɔ,̌ ɛɛn, mǐ ɖó hudó Alixlɛḿɛtɔ́ ɖé
tɔn ɖ’ayǐ.
44 Kɔnɛýi, súnnu ɖaxó ɖé wɛ é nyí, súnnu sísíjɛxá ɖé. É gbá agun
lɛɛ́. É nɔ́ sí Jwifu lɛɛ́ ɖó é tunwun ɖɔ sinsɛn yětɔn sɔgbe. Bɔ é nɔ́ ná nǔ
wamamɔnɔ lɛɛ́, bɔ é nɔ́ xo ɖɛ gbe bǐ gbe, amɔ̌ hwenu e Yɛsinsɛn ɔ́ wá
é ɔ́ (Nǔɖé nyí gǐgɔ́ nú agun ɔ)́, é ɖó hudó Alixlɛḿɛtɔ́ ɖé tɔn. Mawu sɛ ́
Yɛsinsɛn ɔ́ dó e. É sɛ ́ Ɛ dó ɖo mɛ nyínyí Piyɛɛ́ tɔn mɛ, “Ɖó hwenu e
Piyɛɛ́ kpo ɖo Xó énɛ́ lɛɛ́ ɖɔ wɛ ɔ,́ Yɛsinsɛn ɔ́ jɛ te wá jǐ tɔn.” [Tɛn vɔ̌
ɖo kan ɔ́ jí—Wěmaɖetɔńtɔ]́ Mawu zán Alixlɛḿɛtɔ́ ɔ́ gbɔn Piyɛɛ́ gbla
mɛ. É zán Ɛ, ɖó É xlɛ ́ ali Kɔnɛýi yi ali ɖagbe ɔ́ kɔn. Bɔ hwenu e é kpo
ɖo xó ɖɔ wɛ ɔ,́ Yɛsinsɛn ɔ́ jɛ te wá mɛ e ma nyí Jwifu ǎ énɛ́ lɛɛ́ jí.

Énɛ́ ɔ́ gúdo ɔ́ é ɖɔ, “Gbɛtɔ́ ɖé sixú gbɛ́ sin, ɖɔ è ma lɛ yɛhwesin nú mɛ
élɔ́ lɛɛ́ ó a?” Mi mɔ a, Alixlɛḿɛtɔ́ ɔ́ wɛ kpo ɖo xɔ́ ɖɔ wɛ, Piyɛɛ́ wɛ ǎ.
Ɖó gbɛ̌ Jwifu lɛɛ́ tɔn ɖé wɛ énɛ́ ɔ́ nyí…alǒ mɛ e ma nyí Jwifu ǎ lɛɛ́,
“blíblí, kwíji kwíji” nú éyɛ,́ bɔ é tlɛ jló ná yi vɔv́ɔ́ ǎ. Amɔ̌ Alixlɛḿɛtɔ́
ɔ́ ká ɖɔ, “Nyɛ wɛ ɖo sísɛ ́ we dó wɛ.” Mi ná nɔ́ wa nǔ e mi ma lin ɖɔ
émí lɛɛ́ ná wa lɛɛ́ é ǎ, hwenu e Alixlɛḿɛtɔ́ ɔ́ ná ɖó acɛ bǐ dégbédégbé
ɔ́ nɛ,́ hwenu e mi jó e dó bɔ É kplá mi ɔ́ nɛ.́ Óo, mi kpɔń lědo e é nyɔ́
ɖɔ Yɛsinsɛn ɔ́ ní kplá mɛ sɔ é. Éyɛ ́ wɛ nyí Alixlɛḿɛtɔ́ ɔ.́ É sɔgbe. É ɖɔ
xó gbɔn Piyɛɛ́ gbla mɛ bó ɖɔ nǔ e é ɖó ná wa é ɔ́ n’i. Énɛ ́ ɔ́ gúdo ɔ́
hwenu e yě mɛ bǐ mɔ Yɛsinsɛn ɔ́ yí é ɔ,́ é ɖɔ, “Mǐ sixú gbɛ́ sin ǎ, ɖó
mɛ élɔ́ lɛɛ́ mɔ Yɛsinsɛn ɔ́ yí ɖi lě e mǐ lɔmɔ̌ mɔ yí ɖo bǐbɛńu gbɔn é
ɖɔhun.” Bɔ yě lɛ yɛhwesin nú yě ɖo Aklúnɔ Jezu sín Nyǐkɔ mɛ. Din
ɔ,́ Mɛ̌ wɛ kplá ɛ bɔ é wa mɔ?̌ Alixlɛḿɛtɔ́ e ɖo é mɛ ɔ́ wɛ. Jezu ma kó
ɖɔ nú yě ɖɔ, “Mi ma jɛ tagba bó ɖo nǔ e mi ná ɖɔ ɔ́ linkpɔń wɛ ó,
ɖó midɛɛ lɛɛ́ wɛ ná ɖɔ xó ǎ; Tɔ́ e ɖo mi mɛ ɔ́ wɛ, É wɛ nɔ ɖɔ xó” ǎ
cé? Amǐ.
45 Agooɖojǐe ɔ,́ é ɖo te jɛ sín Jeluzalɛḿu wá yi wɛ. Bɔ Mawu ɖó
Alixlɛḿɛtɔ́ ɖé ɖo gbɛ ɔ́ mɛ ɖo hwe énɛ́ ɔ́ nu, Yɛsinsɛn ɔ,́ bɔ É ɖó nya
ɖé ɖo dɔň bɔ Alixlɛḿɛtɔ́ élɔ́ gɔ́ ɛ. É tlɛ nyí mawuxójlátɔ́ vɔv́ɔ́ ǎ, é cí
ɖɔ agunvíwú-kpénukúndótɔ́ alɔkpa ɖé wɛ é nyí ɖɔhun. Bɔ é ɖo fínɛ ́
bó ɖo azɔn gbɔ nú azinzɔnnɔ lɛɛ́ wɛ bó ɖo yɛ nyanya lɛɛ́ nya wɛ, bó
ɖo zǐnxixo ɖaxó ɖé zɔń wɛ, awǎjijɛ ɖaxó ɖo toxo ɔ́ mɛ. Mɛ kanwe ko
kanwe ko mɔǩpán wɛ lɛ ́ lɛ ̌ dó e, bɔ Alixlɛḿɛtɔ́ ɔ́ ɖɔ, “Énɛ́ ɔ́ kó kpé bó
túnflá, mi nú mǐ ní lɛ ́ kɔ gbɔn ali élɔ́ jí.” É dɔn nǔ xá Alixlɛḿɛtɔ́ tɔn ǎ.
46 Mi ma nɔ dɔn nǔ xá Alixlɛḿɛtɔ́ mitɔn sín Xó ó. Mi xwedó E. Ényí
mi ma ka bló ǎ ɔ,́ mi ná wá bú. Bɔ, mi flín, nú mi jó E dó ɔ,́ mi ɖo mi
ɖésúnɔ sí nɛ,́ hǔn mǐ jló ná sɛ yá Alixlɛḿɛtɔ́ ɔ.́
47 Hǔn ɖo ali ɔ́ xo ɔ,́ É ɖɔ, “Jǒ gbɛ̌ élɔ́ dó din, Filípu, bó tɔń yi jɛ
hɛnkɛń ɖo axéko ɔ́ jí ɖo fí e mɛɖěbǔ má ɖe ǎ é. Amɔ̌ Un ɖo sísɛ ́ we dó
wɛ jɛ hɛnkɛń dɔň, bɔ mɛɖé ná ɖe hwenu e Un na kó sɔ́ wɛ jɛ hɛnkɛń
dɔň é.” Agooɖojǐe ɖóɖónɔ ɖé ɖíe jǎwe e, súnnu ɖaxó ɖé wɛ é nyí
nú axɔśú nyɔňu ɔ́ ɖo Etiopíi dɔň. Hǔn é ɖo te jɛ wá wɛ, bó ɖo Wěma
Ezayíi tɔn xa wɛ. Bɔ Alixlɛḿɛtɔ́ ɔ́ ɖɔ, “Sɛkpɔ́ kɛkɛv́í ɔ.́”

Bɔ é ɖɔ, “A ka mɔ nǔ jɛ nǔ e xa wɛ a ɖe ɔ́ mɛ din a?”
48 É ɖɔ, “Nɛ̌ un ka sixú mɔ nǔ jɛ mɛ gbɔn ényí mɛɖé má xlɛ ́ ali mì
ǎ?” Óo, mɛ ce lɛɛ́ mi! Lo ɔ́ Filípu ka ɖó Alixlɛḿɛtɔ́ ɔ.́ Amǐ. Bɔ é bɛ ́ sín
Nǔwlánwlán ɖokpó ɔ́ jí, bó jlá Klísu n’i. Amǐ. Alixlɛḿɛtɔ!́ É nyí ɖɔ é
ɖɔ un-ɖi-nǔ ɖé n’i wɛ ǎ, é ɖɔ xó n’i dó Alixlɛḿɛtɔ́ ɔ́ wú, Klísu! Bɔ é lɛ
yɛhwesin n’i ɖo hɛnkɛń dɔň ɖo sin ɖé mɛ. Dandan, mɔ̌ wɛ. Óo, énɛ ́ ɔ́
nɔ́ víví nú mì mɛ!

49 Hwenu e Izlayɛĺi gosín Ejípu xweyǐgbe to e sín akpá è dǒ ɔ́ mɛ ɔ,́
ɖo Tíntɔń 13:21 mɛ ɔ,́ Mawu tunwun ɖɔ yě kún kó yi tomɛ gbɔn ali
énɛ ́ ɔ́ kpɔń gbeɖé ó. Mǐli kanɖé jɛń wɛ, amɔ̌ yě ɖó hudó nǔ e ná zɔn
kpɔ́ xá yě é ɖé tɔn. Yě ná kó bú ali. Hǔn Éyɛ,́ Mawu, sɛ ́ Alixlɛḿɛtɔ́ ɖé
dó yě. Tíntɔń 13:21, nǔ lěhunkɔtɔn ɖé, “Un na sɛ ́ Wɛnsagun Ce dó
nukɔn nú mi, Myɔdotín ɔ,́ bó ná dó hɛn sɔ mi ɖo ali ɔ́ xo,” bó ná dó xlɛ ́
ali yě yi to e sín akpá è dǒ ɔ́ mɛ. Bɔ Izlayɛĺi ví lɛɛ́ xwedó Alixlɛḿɛtɔ́
énɛ ́ ɔ,́ Myɔdotín ɔ́ (zǎn mɛ), Akpɔḱpɔ́ ɖo kéze. Nú É nɔ te hǔn, yě nɔ́
nɔ te. Nú É ɖidó hǔn, yě nɔ́ ɖidó. Bɔ hwenu e É kplá yě bɔ yě sɛ yá
to ɔ,́ bɔ yě ma kó ɖo gbesisɔ mɛ bó ná yi ǎ ɔ,́ É lɛ ́ kplá yě lɛ ́ kɔ byɔ́
gbětótló ɔ́ mɛ. É jló ná yi kpó yě kpó ǎ.
50 Nǔ e é nyí ɔ́ nɛ,́ agun ɔ́ égbé. Bɔýá ɔ́ nǔ e ɖo súulu ɖíɖó Mawu
tɔn nyí wɛ égbé ɔ́ nɛ,́ ɖi Nɔwée sín azǎn lɛɛ́ mɛ ɖɔhun, agun ɔ́ ná kó
yi xóxó ényí é kó gbɛ́ nǔ nú éɖée bó byɔ́ tito mɛ kpowun. Amɔ̌ é byɔ́
ɖɔ É ní kplá mǐ lɛ ́ dó bó lɛ ́ dó bó lɛ ́ dó.
51 Izlayɛĺi tunwun kpɛɖé vɔv́ɔ́ ǎ, hwenu e yě ɖo xó sú wɛ, ɖó yě
mɔ sɔj́a Ejípunu kúkú lɛɛ́, sɔ́ e kú tɔ lɛɛ́, Falawɔɔ́n sín kɛkɛv́í lɛɛ́ flí
ta xwe do, yě ɖó ɖuɖéjí yětɔn, Mɔyízi ɖo Yɛ ɔ́ mɛ, bó ɖo han ji wɛ
ɖo Yɛ ɔ́ mɛ, Miliamu ɖo we ɖú wɛ ɖo Yɛ ɔ́ mɛ, bɔ Izlayɛĺi ví nyɔňu
lɛɛ́ ɖo wezun kán wɛ jɛ dě jɛ dɔň ɖo xu ɔ́ tó, bó ɖo xó sú wɛ lobo
ɖo we ɖú wɛ, azǎn ywɛywɛ ɖé jɛń wɛ kpo nú yě bɔ yě ná mɔ anɔšin
kpódó wǐin kpó. Izlayɛĺi tunwun kpɛɖé vɔv́ɔ́ ɖɔ é lɛ ́ kpo xwe kanɖé
ɖo nukɔn nú émí ǎ, ɖó yě jɛ nǔ hlún ɖɔ dó Mawu kpódó Alixlɛḿɛtɔ́
ɔ́ kpó wú jí.
52 Bɔ mǐ wá mɔ mǐɖée ɖo ali ɖokpó ɔ́ jí. Un ná yi Shreveport ɖo fí
gúdo. Bɔ Yɛsinsɛn ɔ́ jɛ te ɖo Kúdídó Zán gbe, xwe kanɖé wǒ ɖíe, ɖo—
ɖo Louisiane, ɖo Kúdídó Zán gbe. Mi kpɔń lědo e agun ɔ́ j’ayǐ sín hwe
énɛ́ ɔ́ nu sɔ é! Mi ka mɔ nukúnnú jɛ wú ɖɔ Hlɔm̌a Katolíka gun ɔ́ ɖo
bǐbɛńu tɔn ɔ́ nyí agun pantekótu tɔn a? Nǔgbó wɛ énɛ́ ɔ́ nyí. Énɛ ́ ɔ́
sɔgbe. Pantekótu gun ɖé wɛ é nyí ɖ’ayǐ, amɔ̌ mɛ sísíjɛxá e cí jangun
lɛɛ́ jɛ é mɛ byɔ́ jí bó ɖyɔ́ ée—ée nyí Nǔwlánwlán Mawu tɔn lɛɛ́ xá
hwɛndo yětɔn lɛɛ́, bó gɔ́ agunkplɔń lɛɛ́ Ná, kpódó kpikpotɔ́ kpó. Bɔ
mi kpɔń nǔ e yě ɖó din, kpɛví títí Nǔwlánwlán ɔ́ tɔn ɖěbǔ sɔ́ ɖ’é mɛ
ǎ. Yě sɔ́ nǔɖé ɖó nǔ ɖěvo tɛnmɛ, pɛɛ́n ɖé ɖó Yɛsinsɛn ɔ́ tɛnmɛ. Yě sɔ́
sindídó ta ɖó nylɔňylɔ́ dó sin mɛ tɛnmɛ. Yě sɔ́ “Tɔ,́ Vǐ, kpódó Yɛsinsɛn
kpó” ɖó “Aklúnɔ Jezu Klísu” tɛnmɛ. Yě ɖyɔ́ Mawu sín sɛńwlánwlán
ɖaxó ɖaxó énɛ́ lɛɛ́ e è sɔ́ ɖ’ayǐ nú mǐ é bǐ, bɔ yě lín, bó lín, lobo lín dó
Nǔkplɔńmɛ Nǔwlánwlán ɔ́ tɔn.
53 Bɔ Pantekótu ɔ́ jɛ te ɖo Louisane, xwe kanɖé wǒ ɖíe, bɔ ényí é
ka nɔ te nú xwe afɔɖé ɖěvo hǔn, é ná lɛ ́ lín hú lě e Katolíka gun ɔ́ ɖe
gbɔn é, ényí é kpo ɖo ayǐ jɛ wɛ lě e é bló gbɔn ɔ́ ɖo xwe kanɖé wǒ
e wá yi élɔ́ lɛɛ́ mɛ ɔ́ nɛ,́ ɖó yě kpo ɖo nǔ gɔ́ ná wɛ hwebǐnu, tɛgbɛ.

Mawuxójlátɔ́ alɔkpa xóxó lɛɛ́ kó yi. Ali jí kplé lɛɛ́ ɔ,́ mi sɔ́ nɔ́ se ɖokpó
sín xó ǎ. Nǔ e mǐ ɖó bǐ ɔ́ wɛ nyí Hollywood gbɛ́ e è gɔ̌ ná é, nyɔňu
e nɔ́ kpa ɖa ɖo ta bó nɔ́ dó cokoto-aságli lɛɛ́, nǔsísá dó nukún mɛ,
kpódó nǔ ɖěvo lɛɛ́ bǐ kpó, bó nɔ́ ɖo yěɖée ylɔ́ wɛ ɖɔ Klísusɛntɔ.́ Ricky
kpɛví ɖé kpódó gitáa kpó, nɔ́ kán wezun jɛ dě jɛ dɔň ɖo tɛn ɔ́ mɛ,
bɔ nyɔňu e nɔ dó sɛýa bɔ é nɔ́ tlɛ ́ dó yě wú ɖi…ɖi sosísi ɖo hlagláan
mɛ bɔ—bɔ hlahláan ɔ́ cí wǔ tɔn ɖɔhun pɛṕɛṕɛ,́ ɖibla cí mɔ,̌ bó nɔ́ ɖo
wǔ dán lɛ ́ dó ɖo xóɖiɖɔkpe ɔ́ jí, bó nɔ́ ɖo wezun kán wɛ jɛ dě jɛ dɔň
ɖo xóɖiɖɔkpe ɔ́ jí, bó nɔ́ ɖo we ɖú wɛ kpódó tógbé kplaya kplaya lɛɛ́
kpó, kpódó ɖakpikpa togánsi yɔy̌ɔ́ tɔn élɔ́ lɛɛ́ ɖě ɖo fí kpó, énɛ ́ ɔ́ gúdo
ɔ́ bó nɔ́ ylɔ́ éɖée ɖɔ Klísusinsɛn.
54 Nǔ e sín hudó mǐ ɖó ɔ́ wɛ nyí sinsɛn alɔkpa xóxó, ee Mawu sɛ ́
dó é, bó nɔ jɛ adǎn dó mɛ jí é ɖé bó ná jɛ adǎn dó gbɛmɛ fí sín walɔ
jí bó ɖ’é tɔń sín agun ɔ́ mɛ. Mǐ ɖó hudó kɔlílɛ ́ wá Yɛsinsɛn ɔ́ kpódó
Zo kpó kɔn tɔn, wá nǔ e nɔ́ fyɔ́ nǔ kwíji ɔ́ síin ɔ́ kɔn, bó nɔ́ lɛ ́ kɔ nú
mawuxójlájlá alɔkpa xóxó ɔ́ tɔn wá, bó nɔ́ sɔ́ Sɛx́wé ɖó jǐ, bɔ zomɛ
nɔ hun zo, bó nɔ́ jlɔ́ tugan ɔ́ é. Mǐ ɖó hudó mawuxójlájlá alɔkpa énɛ́
ɔ́ tɔn. Amɔ̌ nú mi ka wa mɔ̌ égbé ɔ,́ kplékplé mitɔn ná da akɔ bó
nya mi tɔń.
55 Hwe ɖé lɛɛ́ nu ɔ́ mawuxójlátɔ́ ɖagbe lɛɛ́ sín kplékplé nɔ́ hɛn yě
bú. Nǔ e zɔń bɔ un ɖó agunnyíkɔ ɖěbǔ ǎ ɔ́ nɛ.́ Slaá ɖaxó ɖokpó wɛ
un ɖó, énɛ ́ ɔ́ wɛ gosín Sɛx́wé. Fí ɖěbǔ e É nɔ́ sɛ ́ mì dó ɔ,́ fínɛ ́ wɛ un nɔ
yi. Nǔ ɖěbǔ e É nɔ́ ɖɔ ɔ,́ é wɛ un nɔ ɖɔ. Mǐ ɖó jlǒ agunnyíkɔ ɖěbǔ tɔn
ǎ. Agun élɔ́ ɖɔ xó dó agunnyíkɔ wú gbeɖé hǔn, mi dɔn agunnukɔntɔ́
mitɔn bú hwe énɛ́ ɔ́ nu tlótló nɛ.́ Un na yí gbe bó ná tɔ́ dó wú tɔn ǎ,
nú cɛj́ú atɔɔ́ń vɔv́ɔ́ ǎ. Agun e ko húzú agunnyíkɔ kpɔń lɛɛ́ bǐ yi nǔkún
ɔ́ kɔn, mi bo ɖɔ ɖěe ma bló ǎ ɖokpó nú mì, mi bo ɖɔ ɖěe lɛ ́ fɔń sí
te kpɔń ɖokpó nú mì. È sɛ ́ Yɛsinsɛn ɔ́ dó bónú É ná kplá agun ɔ,́ gbɛ ̌
gbɛtɔ́ lɛɛ́ tɔn ɖé wɛ ǎ. Yɛsinsɛn ɔ́ nyí nǔnywɛ-́bǐ nɔ. Gbɛtɔ́ lɛɛ́ nɔ́ cí
jangun, bó nɔ́ kú xomɛ.
56 Mawu ɖɔ nú yě ɖɔ Émí ná sɛ ́ Alixlɛḿɛtɔ́ ɖé dó yě, É ná kplá yě
ɖo ali ɔ́ xo. Bɔ ényí yě xwedó Myɔdotín énɛ́ ɔ́ jɛń wɛ ɔ,́ yě ɖo gbesisɔ
mɛ. É kplá yě káká yi jɛ to e sín akpá è dǒ ɔ́ sín hɔntogbó jí, bɔ énɛ ́ ɔ́
gúdo ɔ́ káká jɛ fí e É ɖó ná yi ɔ́ nɛ.́ Énɛ ́ ɔ́ gúdo ɔ́ Jozuwée, ahwanfuntɔ́
ɖaxó énɛ́ ɔ,́ mi flín gbe e gbe é ɖɔ nú yě ɖɔ, “Mi ɖe miɖée ɖó vo, azǎn
atɔngɔ́ ɔ́ gbe ɔ́ Mawu ná má Judɛɛ́n ɔ́ ɖó we ɖo fí bɔ mǐ ná d’asá jɛ
akpá ɖě ɔ́ xwé” a? Din ɔ́ mi kpɔń nǔ e é ɖɔ é (élɔ́ ɔ́ nɔ́ víví nú mì) ɖo
Nǔwlánwlán ɔ́ mɛ, é ɖɔ, “Mi sɛkpɔ́ bó nɔ Gbǎ ɔ́ gúdo, ɖó mi ko gbɔn
ali élɔ́ kpɔń gbeɖé ǎ.”
57 Ani wɛ ka nyí Gbǎ ɔ́ ɖ’ayǐ? Xó ɔ.́ Mi ma mlɛ ́ agunnyíkɔ li mitɔn
lɛɛ́ yi to mɛ din ó, mi nɔ Xó ɔ́ gúdo pɛṕɛṕɛ,́ ɖó mi ko gbɔn ali élɔ́
kpɔń gbeɖé ǎ. Bɔ, nɔví súnnu, ényí hwenu ɖé ɖe bɔ agun Klísusinsɛn



16 XÓ E È ƉƆ É

tɔn ɔ́ ɖó ná gbéjé éɖée kpɔń hǔn, tlóló din wɛ. Mǐ ɖo hwenu e kplé
ɖaxó énɛ́ ɔ́ ɖo nukɔn yi wɛ ɖo Hlɔm̌a tlóló din é, è ɖo vogbingbɔn
lɛɛ́ bló wɛ, akɔjijɛ ɖó kpɔ́ agun lɛɛ́ tɔn ɔ,́ hwenu e è sɔ́ agunnyíkɔ élɔ́
lɛɛ́ bǐ bɔ yě ɖo akɔ jɛ wɛ ɖó kpɔ́ bó ná dó sɔ́ ninɔmɛ akplajlɛ ́ kanlin
ɔ́ tɔn ɖó te é, nǔ e Mawuxówéma ɔ́ ɖɔ é pɛṕɛṕɛ.́ Bɔ mi ka tunwun
nǔ e mǐ ɖɔ égbé zǎnzǎn ɖo Wɛn lɛɛ́ mɛ é. Bɔ fí e mǐ ɖe ɔ́ ɖíe, pɛṕɛṕɛ ́
fí e nǔ bǐ ɖo hɔn ɔ́ jí pɛṕɛṕɛ ́ é, bɔ mɛ lɛɛ́ ka kpo ɖo un-ɖi-nǔ xwedó
wɛ. É ná nyɔ́ hú nú mi ɖɔ mi ní nɔ Xó ɔ́ gúdo! Xó ɔ́ ná kplá mi yi jɛ
akpá ɖě ɔ́ xwé, ɖó Xó ɔ́ nyí Klísu, bɔ Xó ɔ́ nyí Mawu, bɔ Mawu nyí
Yɛsinsɛn ɔ.́
58 Mi nɔ Xó ɔ́ gúdo! Óo, ɛɛn, nya ce! Mi nɔ kpɔ́ xá Alixlɛḿɛtɔ́ énɛ ́ ɔ.́
Mi nɔ gúdo Tɔn pɛṕɛṕɛ.́ Mi ma jɛ nukɔn n’I ó, mi ní nɔ gúdo Tɔn. Mi
gbɔ nú É ní kplá mi, mi ma kplá Éyɛ́ ó. Mi gbɔ nú É ní yi.
59 Jozuwée ɖɔ, “Din ɔ,́ mi ko gbɔn ali élɔ́ kpɔń gbeɖé ǎ, mi tunwun
nǔɖěbǔ dó ali ɔ́ wú ǎ.”
60 Tagba ɔ́ nɛ ́ égbé. Mi ɖó hudó alixlɛḿɛtɔ́ ɖěbǔ tɔn bó ná dó xlɛ ́ ali
mi ɖo ali gblogblo ɔ́ jí ǎ. Óo, mi ko tunwun zizɛ lɛɛ́ kpódó nǔ ɖěvo lɛɛ́
bǐ kpó. Mi tunwun ali e è nɔ gbɔn yi hu hwɛ ɔ́ bǐ. Ɖěbǔ sɔ́ ɖe ǎ…Óo,
mi ko nɔ fínɛ ́ xɔ hwenu gěgé. É byɔ́ ɖɔ mɛɖé ní tɛńkpɔń bó ɖɔ nǔɖé
dó énɛ́ ɔ́ wú nú mi ǎ, mi ko tunwun bɛli lɛɛ́ bǐ. Énɛ ́ ɔ́ sɔgbe, hwɛhuhu
bǐ, mi ko tunwun nǔ bǐ d’é wú. É byɔ́ ɖɔ mɛɖé ní ɖɔ lě e è nɔ ja ajo
gbɔn é nú mi ǎ; mi ko tunwun énɛ́ ɔ.́ É byɔ́ ɖɔ mɛɖé ní ɖɔ lě e è nɔ
dó nu mɛ gbɔn é nú mi ǎ; mi ko tunwun énɛ́ ɔ.́ É byɔ́ ɖɔ mɛɖé ní ɖɔ
lě e è nɔ wa nǔ nyanya élɔ́ lɛɛ́ gbɔn é nú mi ǎ, ɖó è ko wlán bó ká dó
nyi atín bǐ jí ɖo fí bǐ.
61 Amɔ,̌ mi flín, mi mɛ e nyí Klísusɛntɔ́ lɛɛ́ ɔ,́ mi ko d’asá jɛ akpá ɖě
ɔ́ xwé. Mi ɖo To ɖěvo mɛ. Mi ko vɔ́ jɔ. Mi ɖo To ɔ́ mɛ, Sɛx́wé To ɖé.
Mi ɖo To e sín akpá è dǒ é ɔ́ mɛ.
62 Mi sixú kpɔń, mi tunwun ali mitɔn wá fí. Óo, mɛ ce lɛɛ́ mi, ɛɛn.
Mi tunwun nǔ e—nǔ e, lě e è nǎ nɔ te ɖo wě e è mǎ d’así é ɖě jí.
Mi tunwun nǔ e lidóo sí lɛɛ́ ɔ,́ nú é ɖo lǐlɛĺílɛ ́ wɛ ɔ,́ nǔ e é nyí é,
kpódó nǔ mɔȟunkɔtɔn lɛɛ́ bǐ kpó. Amɔ̌ nú é ká wá è nǎ tunwun mǐmɛ́
kpódó nǔjlɔj́lɔẃiwa kpódó hlɔňhlɔń Mawu tɔn kpán kɔn ɔ,́ kpódó lě
e Yɛsinsɛn ɔ́ nɔ wa azɔ̌ gbɔn é kpódó nǔ e É nɔ́ wa é kpó ɔ,́ é ná nyɔ́
hú nú mi ɖɔ mi ní nɔ Xó ɔ́ gúdo pɛṕɛṕɛ,́ Alixlɛḿɛtɔ́ ɔ.́ Mi mɔ a? Mi
ko gbɔn ali élɔ́ kpɔń gbeɖé ǎ.
63 É nyɔ,́ mi nɔ ɖɔ, “Súnnu e nywɛ́ nǔ i ganjí ɖé wɛ un nyí ɖ’ayǐ, un
ɖó—ɖó kúnnuɖewéma we ɖo kplɔńyijǐbalavɔ ɖ’ayǐ.” É ná nyɔ́ hú nú
mi ɖɔ mi ní wɔn ya ná. Ɛɛn, nya ce.
64 “Un yi yɛhwenɔ gleta fó ɖ’ayǐ.” É ná nyɔ́ hú nú mi ɖɔ mi ní wɔn
ya ná. Ɛɛn. É ná nyɔ́ hú nú mi ɖɔ mi ní nɔ Alixlɛḿɛtɔ́ ɔ́ gúdo. Mi gbɔ

nú É ní kplá mi. É tunwun ali ɔ;́ midɛɛ lɛɛ́ tunwun ǎ. Mi ko gbɔn ali
élɔ́ kpɔń gbeɖé ǎ. “É nyɔ,́” mi nɔ ɖɔ, “yědɛɛ lɛɛ́ kó gbɔn.”
65 Mi kpɔń ɖɔ yě kó gbɔn nǔgbó a jí. Jezu ɖɔ, “Mɛ e ko gbɔn ali élɔ́
lɛɛ́ ɔ,́ wuntun élɔ́ lɛɛ́ ná nɔ́ xwedó yě. Ɖo Nyǐkɔ Ce mɛ ɔ,́ yě ná nɔ́ nya
yɛ nyanya lɛɛ́, bó ná nɔ́ ɖɔ xó dó gbe yɔy̌ɔ́ tɛnmɛ tɛnmɛ lɛɛ́ mɛ; alǒ bó
ná nɔ́ wlí dan lɛɛ́ alǒ bó ná nɔ́ nu nǔvɛńu lɛɛ́, é ná kpé yě wú ǎ. Yě ná
nɔ́ ɖó alɔ azinzɔnnɔ lɛɛ́ jí, bó ná nɔ́ gbɔ azɔn nú yě.” Gěgé yětɔn nɔ́
gbɛ ́ Ɛ, bó nɔ́ mɔ́ Ɛ, bó nɔ́ ɖɔ ɖɔ é kún tlɛ nyí linlin bɔ e è sɔ́ ɖó ayi mɛ
ó. Yě ɖo Alixlɛḿɛtɔ́ ɔ́ xwedó wɛ ǎ. Yě ɖo un-ɖi-nǔ e gbɛtɔ́ dó wá ɖé
xwedó wɛ. É ná nyɔ́ hú ɖɔ mi ní nɔ Xó ɔ́ gúdo pɛṕɛṕɛ,́ ɖó mi ko gbɔn
ali élɔ́ kpɔń gbeɖé ǎ, mi tunwun.
66 Amɔ̌ mi ko vɔ́ jɔ, bɔ mi ko jɔ byɔ́ mǐmɛ́ mɛ. Mi ko gbɔn ali élɔ́
kpɔń gbeɖé ǎ. Mi ko gbɔn…Ényí mi gbɔn ali élɔ́ ɔ,́ mi ɖó ná wá gbɔn
mǐmɛ́ gbla mɛ, ɖó To yɔy̌ɔ́ ɖé wɛ, Gbɛ yɔy̌ɔ́ ɖé, togun yɔy̌ɔ́ ɖé.
67 Mi na wá agun mɛ bɔ mi ná se bɔ mɛɖé ná sí te, bó sú xó tlílí,
“Susu nú Mawu! Alelúya!”
68 Aniwútu, mi ná ɖɔ, “Mɛ ce lɛɛ́ mi, xomɛnyínyɔ,́ yě wa mɔ̌ ɖo
agun ce mɛ kpɔń gbeɖé ǎ! Un na sí te bó tɔń!” Un-xun. Mi mɔ a? Mi
cɔ́ miɖée.
69 Mi nɔ Xó ɔ́ gúdo, din ɔ,́ mi gbɔ nú Alixlɛḿɛtɔ́ ɔ́ ní kplá mi. “É ná
xlɛ ́ ali mi byɔ́ Nǔgbó ɔ́ bǐ mɛ, bó ná ɖe nǔ e wú Un ɖɔ xó dó lɛɛ́ é xlɛ ́
mi. É ná ɖe énɛ́ ɔ́ xlɛ ́ mi. É ná ɖɔ nǔ e ɖo na jɛ wɛ lɛɛ́ mi,” Alixlɛḿɛtɔ́
nǔgbó tɔn ɔ.́ Mi ma yi yɛhwenɔgán ɔ́ gɔń ó; mi yi Alixlɛḿɛtɔ́ ɔ́ gɔń.
Mi ma yi mɛɖé gɔń zɛ Alixlɛḿɛtɔ́ ɔ́ wú ó. Éyɛ ́ wɛ nyí Mɛ e è sɛ ́ dó bó
ná dó xlɛ ́ ali mi é. Éyɛ ́ wɛ nyí Mɛ e ná bló é. Mawu ná mi Alixlɛḿɛtɔ́
ɖé. Mi mlɛ ́ ali e Mawu ná é.
70 Tagba tɔn ɖe égbé, é wɛ nyí ɖɔ mɛ e nɔ wá agun ɔ́ mɛ lɛɛ́ ɔ́ nɔ́
jínjɔń ayǐ xɔ cɛj́ú kpɛví ɖé kpowun, bɔ nǔ e ma má yě ǎ ɖé nɔ́ jɛ.
71 Nyɔňu kpɛví ɖé gosín agun fífá nukúnta tɔn ɖé mɛ wá bɔ nǔ tɔn
nyɔ́ nukún ce mɛ, un xo ɖɛ n’i zaanɖé wá yi. Mawu ná gbɔ azɔn nú
nyɔňu kpɛví ɔ.́ É mɔ nukúnnú jɛ élɔ́ ɔ́ mɛ ǎ. É tunwun nǔɖé d’é wú
ɖ’ayǐ ǎ. É wá, é ɖɔ ɖɔ émí kún tunwun ɖ’ayǐ ó. Amɔ̌ un ɖɔ n’i ɖɔ,
“Wǎ mɔ mì.” É cí ɖɔ é nɔ́ kú winnyá bó nɔ́ xo nǔ kpɔń ɖɔhun, amɔ̌
Alixlɛḿɛtɔ́ ɔ́ kpo ɖo ɖiɖɔ n’i wɛ ɖɔ, “Sɛ yi nukɔn.” É mɔ ɛ yí. Mɔ̌ wɛ.
Mi mɔ a, Yɛsinsɛn e nɔ xlɛ ́ ali mǐ yi nǔ élɔ́ lɛɛ́ kɔn wútu wɛ zɔń. Mi
mɔ a, ali ɖé ɖe bɔ Mawu ná.
72 Mi ka ko…Mi ka ko ɖó kɛń tán tɔkpákpá lɛɛ́ sín hwɛzizɛ, nú
kpákpá lɛɛ́ xweyǐgbe tofɔligbé é jí a? É nyɔ,́ din ɔ́ mi flín, è ji kpákpá
xóxó kpɛví énɛ ́ ɔ́ ɖo jǐ dɔň ɖo tánta ɖé ɖo fíɖé. É tunwun zǎnzǎnhwe
jí, totaligbé, gbadahwe jí kpódó tofɔligbé kpó ǎ. É tunwun nǔtí zɛ
tán énɛ ́ ɔ́ e ɖo jǐ dɔň ɖo sókan lɛɛ́ mɛ ɖo Kanadáa wú ǎ. É gosín tánta

énɛ́ ɔ́ kpɔń gbeɖé ǎ, amɔ̌ è ji i bɔ é ná nyí mɛkplátɔ.́ È ji kpákpású
kpɛví énɛ ́ ɔ́ bɔ é ná nyí mɛkplátɔ.́ Bɔ nǔ nukɔntɔn ɔ,́ zǎn ɖokpó mɛ
ɔ́ laglásilinfín jí ɖaxó ɖé jǎwe bó ná xo só lɛɛ́ sín nufɛńu zlɛ.́ Ani wɛ
nɔ jɛ? Jɔhun fífá énɛ ́ ɔ́ nɔ́ wá nyi gbɔn fínɛ ́ dín. Un sixú lin ɖɔ é nɔ́ jɛ
sísɔśísɔ́ jí, bó nɔ́ ɖɔ, “Nǎna, ani ɖɔ wɛ élɔ́ ɔ́ ká ɖe?” Mi mɔ a, é kó mɔ
avivɔ mɔhun kpɔń gbeɖé ǎ. É nɔ́ jɛ kɛń ɖó nǔ jí jí lɛ ́ lɛ ̌ dó, é nɔ́ jɛ kɛń
ɖó tánta ɔ́ jí jí lɛ ́ lɛ ̌ dó, laglásilinfín nɔ́ jɛ wlǐwlí i jí, laglási e ɖo tánta
ɔ́ wá wɛ é. É nɔ́ tunwun ǎ, amɔ̌ ma ɖó azǎn ɔ…́È ji i bónú é ná nyí
alixlɛḿɛtɔ́ nú kpákpáhwan énɛ́ ɔ.́ É ná zɔn tɔń yi jɛ tán énɛ́ ɔ́ tɛńtin
nú nǔ ɔ́ xo e é. Mi nɔ ylɔ́ ɛ nǔ e jló mi é. Mǐ nɔ́ ylɔ́ ɛ ɖɔ linlin ɖo ayi
mɛ, alǒ mi sixú ylɔ́ ɛ ɖɔ, óo, nǔgbɔnmɛjí, nǔɖěbǔ e é nyí é. É ná tɔń jɛ
tán énɛ́ ɔ́ tɛńtin pɛṕɛṕɛ,́ bó jlɔ́ awɔntín kpɛví énɛ ́ ɔ́ ɖó te ɖó jɔhɔn mɛ,
bó ná bló, “Kwǎn-kwǎn, kwǎn-kwǎn!” Bɔ kpákpá lɛɛ́ bǐ ɖo tánta ɔ́ ná
nyi ahwan wá gɔň tɔn tlóló. Aniwutu? Yě tunwun mɛkplátɔ́ yětɔn, lě
e é nɔ́ fan gbɔn é pɛṕɛṕɛ.́
73 “Ényí mɛ e ɖo ahwankpɛn kún wɛ ɔ́ ma kún céɖécéɖé tɔn ǎ ɔ,́ mɛ̌
ka ná sɔ́ ahwan nú?” É sɔgbe. Mɛ̌ ká ná sɔ́ ahwan nú ényí mɛ e ɖo
ahwankpɛn kún wɛ ɔ́ ma kún céɖécéɖé tɔn ǎ?
74 É nyɔ,́ ényí kpákpá kpɛví énɛ ́ ɔ́ e ɖo finfan wɛ má fan céɖécéɖé
tɔn ǎ ɔ,́ mɛ̌ ká ná sɔ́ zinzɔn nú? Kpákpá xóxó kpɛví énɛ ́ ɔ́ ná jlɔ́ bɛ ̌
tɔn kpɛví ɖó te ɖo hɛnkɛń dɔň, bó ná sú xó tlílí, “Kwǎn-kwǎn, kwǎn-
kwǎn!” Bɔ kpákpá kpɛví kpɛví lɛɛ́ bǐ ná nyi ahwan wá gɔň tɔn. “Kwǎn-
kwǎn, kwǎn-kwǎn!” Yě ɖíe. Yě ná ɖó awǎjijɛ mɔȟunkɔtɔn ɖé, ɖo tán
énɛ́ ɔ́ tɛńtin ɖo fínɛ ́ pɛṕɛṕɛ,́ bó ná ɖo lǐlɛĺílɛ ́ wɛ bó ná ɖo lǐlɛĺílɛ ́ wɛ bó
ná ɖo lǐlɛĺílɛ ́ wɛ. Hwe ɖé nu gúdo ɔ́ é nɔ́ mɔ ɖɔ nǔ ɔ́ ɖo azɔ̌ wa wɛ ɖo
émí jí, é ɖó ná ɖidó. É ná xo awa tɔn kpɛví lɛɛ́ bó zɔn ɖidó sín tánta
énɛ́ ɔ,́ bó ná yi jǐ ɖo jɔhɔn mɛ lobo na lɛ ́ lɛ ̌ dó azɔn ɛnɛ alǒ atɔɔ́ń, bó ná
ɖidó télélé yi Louisiane lě e é kpé wú gbɔn ɔ́ é, kpákpá lɛɛ́ bǐ nɔ́ slɛ ́ jɛ
gǔdo tɔn. “Kwǎn-kwǎn, kwǎn-kwǎn,” é ɖíe ja e. Aniwútu? Alixlɛḿɛtɔ́
ɖé wɛ é nyí! Amǐ! Kpákpá lɛɛ́ nɔ́ tunwun alixlɛḿɛtɔ́ yětɔn, agun ɔ́ ká
nɔ́ tunwun ǎ. Ɛɛn, é tunwun nǔ e émí ná wa é.
75 Mi kpɔń tɔkpákpá xóxó énɛ́ lɛɛ́, bó nɔ́ gosín Alaska télélé wá. Din
ɔ,́ tɔkpákpású xóxó ɖé nɔ́ ɖe tɛgbɛ bó ná dó kplá yě, bɔ tɔkpákpá énɛ́
lɛɛ́ ɖó ná nɔ́ kpɔń tɔkpákpású énɛ́ ɔ́ tlítlí ganjí. Yě ɖó ná tunwun nǔ
e xó ɖɔ wɛ tɔkpákpású énɛ́ ɔ́ ɖe é. Mi ka ko xa énɛ́ ɔ́ ɖo xójláwéma
Look mɛ ɖo fí xwe ɛnɛ mɔ̌ ɖíe a, fí e tɔkpákpású xóxó ɖé hwe ɖé nu
tunwun nǔ e wa wɛ émí ɖe é ǎ, bɔ é kplá tɔkpákpáhwan ɖé yi káká
Glɛňsi tomɛ? Énɛ́ ɔ́ sɔgbe. È tunwun yě kpɔń ɖo Glɛňsi tomɛ ɖ’ayǐ ǎ.
Aniwútu? Yě ɖó kɛń yědɛɛ lɛɛ́ sín—sín mɛkplátɔ́ jí ǎ. Tɔkpákpású énɛ́
ɔ́ tunwun fí e émí xwe é ǎ. Bɔ din ɔ́ yě ɖo fínɛ ́ dɔň bó ma sɔ́ sixú lɛ ́
kɔ wá ǎ.

76 Nǔ e ɖo tagba nyí wɛ ɖo tɔkpákpá tobútóbú élɔ́ lɛɛ́ wú égbé ɔ́ nɛ,́
yě lɛ ́ tíin gěgé. Yě nɔ́ ɖɔ, xójláwéma Look énɛ́ ɔ́ ɖɔ, tɔkpákpá élɔ́ lɛɛ́
tíin gěgé bó nɔ́ zɔn lɛ ́ lɛ ̌ dó ɖo Glɛňsi tomɛ dɔň, amɔ̌ yě tunwun lě e yě
ná lɛ ́ kɔ wá gbɔn é ǎ. Lě e é ɖe nú tɔkpákpá e un tunwun ɖé lɛɛ́ gbɔn ɔ́
nɛ.́ Mi nɔ ɖó ahwan gěgé, kpódó kplé ɖaxó ɖaxó e nɔ xɔ hwenu gěgé
ɖé kpó, bó nɔ́ yi kplá fínfɔń sí te mɛ ɖé wá jlá xó nú hwenu kpɛɖé,
amɔ̌ mi tunwun fí e mi xwe é ǎ. Bó nɔ́ ɖo ahwan nyi wɛ lɛ ́ lɛ ̌ dó bó
nɔ́ lɛ ́ lɛ ̌ dó, ɖó mi ɖó tɔkpákpású ɖé bó ná dó kplá mi yi ɖo zǐngídi
agunnyíkɔ tɔn ɖé jí; bɔ é ká nyí lɛ ́ kɔ wá Mawuxó ɔ́ kɔn wɛ ǎ, lɛ ́ kɔ
wá yɛhwesinlilɛ Yɛsinsɛn ɔ́ tɔn kɔn wɛ ǎ. Bɔ énɛ́ ɔ́ gúdo ɔ́ mǐ ká nɔ́
kan nǔ byɔ́ mǐɖée ɖɔ nɛ ̌ ká gbɔn bɔ mǐ kún nɔ́ ɖó fínfɔń sí te ɖo azǎn
mǐtɔn lɛɛ́ mɛ ó a jí. Un-xun. Mi mɔ a? Mi ɖó ná ɖó Gbe e ɖi céɖécéɖé
énɛ́ ɔ!́ Gbe énɛ́ ɔ́ wɛ nyí ahwankpɛn Wɛn Ɖagbe tɔn e ɖo Wɛn Ɖagbe
ɔ́ kún wɛ é, Mawuxó ɖokpó ɖokpó. Un-ɖi-nǔ wɛ ǎ, agunnyíkɔ wɛ ǎ;
lo ɔ́ Mawuxówéma ɔ,́ Yɛsinsɛn ɔ.́ “Wuntun élɔ́ lɛɛ́ ná nɔ́ xwedó yě mɛ
e ɖi nǔ lɛɛ́.” Mi mɔ a? Bɔ ɖo fínɛ ́ ɔ́ yě nɔ́ mlɛ ́ ali ɔ́ jɛ te.
77 Tɔkpákpású xóxó ɖokpó hwe ɖé nu ɔ,́ yě ɖɔ, é kplá ahwan ɖé
yi kú, hwe nu e é tɛńkpɔń bó ná kplá yě zɔn ablu mɛ é, é tunwun fí
e émí xwe é ǎ, é ɖésúnɔ, bɔ yě mɛ bǐ yi xo dó só lɛɛ́ wú ɖo hɛnkɛń
dɔň, bɔ yětɔn ɖě lɛɛ́ gba hánnyá, bó wúkpa. Dandan! É byɔ́ ɖɔ yě ní
tunwun gbe céɖécéɖé yětɔn ɔ.́ Kpákpá xóxó kpɛví énɛ ́ ɔ,́ ényí é ɖó
gbe céɖécéɖé ɔ́ bɔ mɛ bǐ tunwun i hǔn, yě nɔ nyi ahwan bó nɔ́ j’awǎ
kpɛɖé bɔ yě nɔ́ ɖidó tofɔligbe. Aniwútu wɛ yě ká nɔ́ yi dɔň? Fí e avivɔ
ma ɖe ǎ é.
78 Din ɔ,́ ényí Mawu nɔ́ ná kpákpá tamɛ sɔxa e ná tunwun lě e é ná
zɛ nú avivɔ gbɔn é hǔn, nɛ ̌ wɛ É ɖó ná ná agun ɔ́ gbɔn? Ényí kpákpá
ɖé sixú kpé wú bó bló mɔ̌ gbɔn nǔgbɔnmɛjí gbla mɛ hǔn, Yɛsinsɛn ɖo
agun ɔ́ mɛ ka lo? É ɖó ná kplá mǐ sín walɔ nukúnta tɔn lɛɛ́ kpódó un-
ɖi-nǔ lɛɛ́ kpódó nǔ lɛɛ́ kpó mɛ, byɔ́ susu sín yɛhwesinlilɛ Yɛsinsɛn ɔ́
tɔn, ée jí wǔ é mɛ. É nɔ́ hɛn zǐnzán ɖagbe, nǔtunwuntunwun, suúlu,
sísíɖónúmawu, kpódó Yɛsinsɛn kpó wá. Nǔ e kɔn Alixlɛḿɛtɔ́ nǔgbó
tɔn ɔ́ ná kplá mɛ yi ɔ́ nɛ,́ ɖó É ná kún nǔtí zɛ Wɛn Ɖagbe ɔ́ wú ǎ,
Mawuxó ɔ́ kɛɖ́ɛ.́ Dandan, mi ɖó hudó Alixlɛḿɛtɔ́ ɖé tɔn!
79 Hwe énɛ́ ɔ́ nu ɔ,́ nǔnywɛt́ɔ́ lɛɛ́ ɔ,́ yě tunwun nǔtí dó Mawu wú ǎ.
Yě nyí—yě nyí majíki-jlɛt́ɔ́ lɛɛ́, majíkiblótɔ́ lɛɛ́. Yě ɖo zǎnzǎnhwe jí
to lɛɛ́ mɛ dɔň. Mi tunwun ɖɔ, Mawuxówéma ɔ́ ɖɔ, “Mǐ mɔ Sunví Tɔn
ɖo Zǎnzǎnhwe jí, bó wá sinsɛn Ɛ gbé.” Yě gosín gbadahwe jí wá, yě
kpɔń zǎnzǎnhwe jí bó mɔ Sunví Tɔn…alǒ yě kpɔń gbadahwe jí, yě
ɖo Zǎnzǎnhwe jí. “Mǐ ɖo Zǎnzǎnhwe jí ɖ’ayǐ, bó mɔ Sunví Tɔn ɖo
gbadahwe jí.” Mi mɔ a? “Mǐ mɔ Sunví Tɔn ɖo Zǎnzǎnhwe jí.” Bɔ, mi
mɔ a, yě ɖo Zǎnzǎnhwe jí. “Hwenu e mǐ ɖo Zǎnzǎnhwe jí ɔ́ mǐ mɔ
Sunví ɔ,́ bɔ mǐ wá sinsɛn Ɛ gbé.”

80 Un sixú lin ɖɔ un ɖo nya énɛ́ lɛɛ́ mɔ wɛ bɔ yě ɖo nǔ sɔ́ wɛ bó ná
ɖidó. Un sixú lin ɖɔ asi yětɔn lɛɛ́ ɖokpó ɖɔ n’i ɖɔ, é ɖɔ, “Kpɔń, a ko sɛ
nǔ lɛɛ́ bǐ xwe, amɔ̌ fítɛ ́ totaligbexlɛḿɛgbáví towe ka ɖe?”

É ɖɔ, “Un—un na zán totaligbexlɛḿɛgbáví ɖě gayɛnu ǎ.”
81 É ɖɔ, “Nɛ̌ wɛ a ka ná xo sokan lɛɛ́ zlɛ ́ gbɔn?” Mi flín, yě ɖó ná
d’asá Tíglu Tɔ ɔ́ bó wá gbɔn ayǐkúngban wɛnjɛ lɛɛ́ mɛ dín, kpódó
ée…aniwútu, yě zɛ hwɛ xɔ xwe we ɖo lǎkúnmí lɛɛ́ jí. Nɛ ̌ wɛ yě ná bló
gbɔn? É ɖɔ, “É nyɔ,́ mi tlɛ sɔ́ totaligbexlɛḿɛgbáví ɖě vɔv́ɔ́ ǎ.”

É ɖɔ, “Éeǒ.”
“Nɛ̌ yi gbɔn wɛ a ka ɖe?”

82 “Un na mlɛ ́ ali e Mawu ná é. Sunví énɛ ́ dɔň ɔ́ ná kplá mì hɛn yi
Axɔśú énɛ ́ ɔ́ gɔń.” Mɔ̌ wɛ.
83 “Mǐ mɔ Sunví Tɔn ɖo Zǎnzǎnhwe jí, bó xwedó E ɖo ali ɔ́ bǐ jí káká
wá fí ɖo gbadahwe jí, bó ná dó sɛn Ɛ. Fítɛ ́ É ká ɖe?” Yě xwedó ali e
Mawu ná é. Yě wá dɔ́ dó un-ɖi-nǔ sonu ɖé mɛ ɖo fínɛ ́ dɔň xɔ hwenu
kléwún ɖé. Yě wá byɔ́ Jeluzalɛḿu toxo mɛ bó jɛ jɛ dě jɛ dɔň gbɔn jí
ɖo ali ɔ́ jí, mɛ e dó awu ɖɛkpɛ ɖɛkpɛ énɛ́ lɛɛ́ é, bó ɖo ɖiɖɔ wɛ ɖɔ, “Fítɛ ́
É ká ɖe? Fítɛ ́ Éyɛ ́ Axɔśú Jwifu lɛɛ́ tɔn e è ji ɔ́ ká ɖe?” É nyɔ,́ ta ɔ́ nɛ,́
Jeluzalɛḿu nɛ.́ Ɖo dandan mɛ ɔ́ agun ɖaxó ɔ́ ɖó ná tunwun nǔɖé d’É
wú. “Fítɛ ́ É ɖe? Fítɛ ́ Jwifu lɛɛ́ Xɔśú E è ji ɔ́ ɖe? Mǐ mɔ Sunví Tɔn ɖo
Zǎnzǎnhwe jí, mǐ wá sinsɛn Ɛ gbé. Fítɛ ́ É ɖe?”
84 Aniwútu, yě yi agunnukɔntɔ́ Mɛ lě-lě gɔń kpódó vɔšánú-
xwlémawutɔ́ ɖaxó Mɛ lě-lě gɔń kpó, yětɔn lɛɛ́ ɖokpó ká tunwun nǔtí
d’É wú ǎ. “Ani o, Mɛ e nyí Jwifu lɛɛ́ Xɔśú bɔ è ji ɔ́ ɖe, fítɛ ́ É ɖe?” Yě
tunwun ǎ.
85 Lo ɔ́ lɛňgbɔńyitɔ́ lɛɛ́ sín gbɛ ̌ ɖé ká ɖo hɛnkɛń dɔň ɖo só ɔ́ kpá bɔ
yě kó xɔ hwenu ɖé bó j’awǎ ná, ɛɛn, nya ce, ɖó yě kó mlɛ ́ ali e Mawu
ná é ɔ́ wá wútu.
86 Hǔn yě cí fínɛ,́ bɔ tlóló ɔ́ é ɖɔ, “Má ɖɔ nǔ e mǐ ɖó ná wa ɔ́ nú mi,
gbɛ ̌ mǐtɔn ɔ́ ɖó ná sɛ ta kplé.” Hǔn yě ylɔ́ Wěɖiɖegbɛ́ Toxóɖɔgbɛ́ ɔ́ tɔn
wá, bó—bó lin tamɛ d’é wú ɖɔ yě kó se nǔɖé d’É wú a jí. “Éeǒ, mǐ
tunwun nǔtí d’É wú ǎ.”
87 Mɔ̌ ɖokpó ɔ́ wɛ é ɖe égbé. Yě tunwun nǔtí dó Alixlɛḿɛtɔ́ élɔ,́
Yɛsinsɛn élɔ́ e nɔ gbɔ azɔn, bó nɔ́ gɔ́ mɛ, bó nɔ́ hwlɛń mɛ gán, bó lɛ ́
ja ɔ́ wú ǎ. Alixlɛḿɛtɔ́ e ɖɔ nǔ e jɛ élɔ́ lɛɛ́ bǐ nú mǐ ɔ,́ mǐdɛɛ lɛɛ́ ɖíe ɖo
tɛńtin yětɔn ɖésúnɔ e. Mɛ e nɔ ɖe ɖɛ nú linlin e ɖo ayi mɛ lɛɛ́ tɔn mɛ
ɖó vovo é; yě tunwun nǔtí dó Énɛ́ ɔ́ wú ǎ, yě nɔ́ ylɔ́ Ɛ ɖɔ nukun dó
linlin mɛ tamɛ tɔn alǒ nǔɖé. Yě tunwun nǔ e yě ná ɖɔ d’É wú é ǎ.
88 Hǔn, mi mɔ a, nǔnywɛt́ɔ́ énɛ ́ lɛɛ́ ɔ,́ ényí…Mi flín, hwenu e yě byɔ́
Jeluzalɛḿu toxo ɔ́ mɛ ɔ,́ Sunví ɔ́ dó zǐn. Bɔ ényí mi ba ɖɔ un-ɖi-nǔ

lɛɛ́ kpódó súnnu agunnyíkɔ tɔn ɖé kpó ní kplá mi yi Mawu gɔń jɛń
wɛ ɔ,́ alɔdó Mawu tɔn ná jó mi dó. Amɔ̌ hwenu e agbɔň tɔn kpé yě
bɔ nǔ tɔn cikɔ nú yě ɔ,́ bɔ́ yě jó yě dó ɔ,́ bó jó un-ɖi-nǔ lɛɛ́ kpódó
agunnyíkɔ Jwifu énɛ́ lɛɛ́ tɔn kpó dó, bó tɔń sín Jeluzalɛḿu ɔ,́ hwe énɛ́
ɔ́ nu ɔ́ Sunví ɔ́ lɛ ́ tɔń bɔ é hun xomɛ nú yě tlala bɔ yě j’awǎ. Yě lɛ ́ mɔ
Alixlɛḿɛtɔ́ ɔ!́ Óo, lě e é nɔ́ bló nú mɛ gbɔn é, mi byɔ́ agun nukúnta tɔn
fífá xóxó ɖé mɛ, énɛ ́ ɔ́ gúdo ɔ́ mi lɛ ́ kɔ wá ɖagbe e wlí myɔ́ ɖé mɛ, bó
mɔ Alixlɛḿɛtɔ́ ɔ́ ɖo mɛ kplá wɛ, mi kpɔń vogbingbɔn e ɖ’é mɛ é! Ɛɛn,
“Mǐ mɔ Sunví Tɔn ɖo Zǎnzǎnhwe jí bó wá sinsɛn Ɛ gbé.”
89 Jozuwée ɖɔ nú yě ɖɔ, “Din ɔ́ mi xwedó Gbǎ ɔ,́ ɖó mi ko gbɔn ali
élɔ́ kpɔń gbeɖé ǎ.” Mawu ná yí gbe ɖɔ Gbǎ ɔ́ ní yi fíɖé nú é má sɔgbe
ǎ. Mɛ bǐ xwedó E, bɔ É xo Judɛɛ́n ɔ́ zlɛ ́ télélé.
90 Mɔ̌ ɖokpó ɔ́ wɛ égbé, gbɔn Yɛsinsɛn ɔ́ gbla mɛ. Ɛɛn, nya ce. Nǔ
ɖokpó e mǐ tunwun ɔ,́ ɖɔ Yɛsinsɛn ɔ́ wɛ a alǒ é wɛ ǎ ɔ,́ mǐ nɔ́ mɔ ɖiɖe
xlɛ…́ɖiɖe xlɛ ́ Tɔn lɛɛ́ ɖo alɔnu, ɖiɖe xlɛ ́ ɖo alɔnu e ɖo ɖiɖe xlɛ ́ wɛ ɖɔ
Mawuxó ɔ́ nyí nǔgbó é.
91 Din ɔ,́ é kó lín din ǎ, nɔví súnnu lɛɛ́ sín gbɛ̌ ɖé ɖó hun kpó ami
kpó, bɔ énɛ́ ɔ́ ká sɔgbe nú yě jló ná bló gbɔn mɔ̌ ɔ́ nɛ.́ Un…Énɛ́ ɔ́ nyí
ɖiɖe xlɛ ́ ɖɔ nǔgbó ɖé nú mì ǎ. É ɖó ná nyí Nǔwlánwlán sín ɖiɖe xlɛ ́
ɖɔ nǔgbó ɖé, mi mɔ a, ényí é ɖo nǔ e Mawu ɖɔ ɔ́ ɖe xlɛ ́ wɛ ɖɔ nǔgbó
wɛ jɛń wɛ ɔ,́ énɛ ́ ɔ́ sɔgbe. Yě ɖɔ, “Nǔ e zɔń bɔ mi ɖó Yɛsinsɛn ɔ́ ɖíe, mi
ɖó ami ɖo alɔ mɛ.” Din ɔ,́ un—un sixú yí gbe dó énɛ́ ɔ́ jí ǎ. Mi mɔ a?
Éeǒ, un ɖi ɖɔ ami ɖó nǔɖé bó ná wa xá ɛ ǎ. Bɔ ényí hun énɛ́ ɔ́ wɛ ná
ná azɔngbigbɔ kpódó hwlɛngán kpó hǔn, étɛ ́ wɛ ka jɛ dó Hun Jezu
Klísu tɔn jí? Ényí ami énɛ́ ɔ́ nɔ́ gbɔ azɔn hǔn, wǔ e è gblě E lɛɛ́ ka lo?
Mi mɔ a? Mi mɔ a?
92 É nɔ́ víví nú mì ɖɔ Alixlɛḿɛtɔ́ ɔ́ ní wá, ée nɔ́ kplá mi yi Nǔgbó Xó
ɔ́ tɔn kɔn é, énɛ ́ ɔ́ gúdo ɔ́ mi nɔ tunwun ɖɔ émí lɛɛ́ jlɔ́ ɖ’é jí bɔ nǐ bǐ vɔ
ɖ’é wú lobɔ mi ɖo gbesisɔ mɛ nú nǔlínlɛń yi agɔ ɔ.́ Énɛ ́ ɔ́ sɔgbe, mi ɖo
nǔ sɔ́ wɛ bó ná zɔn ɖidó. Ɛɛn, nya ce. Ɛɛn, ɖó aniwútu? Alixlɛḿɛtɔ́ ɔ́
wɛ nyí Mɛ E nɔ sɔ́ ɛ bló nǔjɔnǔ ná.
93 Un ɖó Nǔwlánwlán ɖé ɖo fí, un kó ná Nǔwlánwlán élɔ́ lɛɛ́ ɖ’ayǐ,
amɔ̌ un jló ná xa élɔ́ ɔ.́ Piyɛɛ́ Wegɔ́ ɔ́ wɛ, wěmata 1 tɔn ɔ,́ wěmafɔ
21 gɔ́ ɔ.́

Ɖó…mɛ ɖěbǔ nɔ sɔ́ jlǒ é ɖésúnɔ tɔn kpowun dó dó wɛn gbeyíɖɔ
ɖɔhun ná kpɔń gbeɖé ǎ: lo ɔ́ Yɛsinsɛn ɔ́ wɛ nɔ sɔ́ dó ayi mɛ nú
gbɛtɔ́ mímɛ́ lɛɛ́ bɔ yě nɔ ɖɔ xó e Mawu ɖɔ yě ní ɖɔ é.

94 Nɛ̌ wɛ nǔ e gbeyíɖɔ ɖɔ ɔ́ nɔ wá gbɔn ɖ’ayǐ? É nyí gbɔn jlǒ gbɛtɔ́
tɔn, un-ɖi-nǔ agunnyíkɔ tɔn lɛɛ́ gbla mɛ wɛ ǎ; lo ɔ́ gbɔn jlǒ Mawu
tɔn gbla mɛ, hwenu e Yɛsinsɛn ɔ́ nɔ́ sɔ́ nǔ dó ayi mɛ nú gbɛtɔ́ mímɛ́
lɛɛ́ é. É nyí Alixlɛḿɛtɔ́ Mawu tɔn tɛgbɛ. Énɛ ́ ɔ́ wɛ nyí Yɛsinsɛn e ɖo

Myɔdotín énɛ́ ɔ́ mɛ é, Yɛsinsɛn ɔ́ nɛ,́ gbɛtɔ́ ɖěbǔ tunwun ɖɔ énɛ́ ɔ́ nyí
Klísu. Mɔyízi jó Ejípu dó, é tunwun ɖɔ winnyá Klísu tɔn kpé akwɛ́ nú
émí hú dɔkun Ejípu tɔn lɛɛ́. Klísu wɛ nyí Mɛ ɔ.́ É nyɔ,́ hwenu e yě nɔ
te ɖo dɔň bó ɖo ɖiɖɔ wɛ ɖɔ, “É nyɔ,́ A ɖɔ Émí nyí…Aniwútu, A ko ɖó
zɛ xwe kanɖé wǒ wú ǎ, bó ká ɖɔ Émí mɔ Ablaxámu a?”
95 É ɖɔ, “Cóbónú Ablaxámu ná jɔ ɔ,́ UN NYÍ.” UN NYÍ wɛ nyí Mɛ
e kpé Mɔyízi ɖo Myɔdotín ɔ́ mɛ ɖo myɔ zungodwe ɖé mɛ. Ɛɛn, nya
ce. É nyí Mawu e húzú agbaza é. Mɛ atɔngɔ́ ɖé wɛ ǎ; Mɛ ɖokpó ɔ́ ɖo
azɔw̌iwa ɖěvo mɛ. Mawu atɔn wɛ ǎ; azɔw̌iwa atɔn Mawu ɖokpó ɔ́
tɔn. Pɛṕɛṕɛ.́
96 É sɔgbe, din ɔ,́ Nǔwlánwlán ɔ.́ Tɛgbɛ ɔ,́ nú Mawu ná ɔ,́ É nɔ́ ná
ɖěe nyɔ́ hú bǐ ɔ.́ Hwenu e Mawu ná ali ɖé bó ná dó dó wǔsyɛń lanmɛ
nú agun Tɔn ɔ,́ É ná ɖěe nyɔ́ hú bǐ ɔ.́ Hwenu e É ná Adamu kpódó Ɛvu
kpó ɔ,́ ɖo jikpá Edɛńi tɔn mɛ ɔ,́ nǔ e É ná yě ɔ́ wɛ nyí Xó Tɔn. “Mi nɔ
Xó élɔ́ gúdo, bɔ mi na gán. Lo ɔ́ ényí mi gosíin bó jɛ hɛnkɛń Ná ɔ,́ gbe
e gbe mi ná ɖu sínsɛń tɔn ɔ́ gbe nɛ ́ gbe ɔ́ mi kú.” Mawu húzú wlɛnwín
Tɔn kpɔń gbeɖé ǎ. Bɔ Satáan ka húzú étɔn kpɔń gbeɖé ǎ; lě e é byɔ́
Adámu kpódó Ɛvu kpó mɛ gbɔn ɔ,́ mɔ̌ wɛ é nɔ́ byɔ́ yě mɛ gbɔn égbé.
Aniwútu? Gbɔn tíntɛńkpɔń bó ná dó zán hwɛjijɔ ɖé d’É wú gbla mɛ.
“Din ɔ,́ hwɛ jɔ ɖɔ Mawu ná bló ǎ. Óo, Mawu ɖɔ,” wɛ Satáan ɖɔ, “amɔ̌
ɖo dandan mɛ ɔ́ Mawu mímɛ́ ɖé sixú wa mɔ̌ ǎ.” Ɖo dandan mɛ ɔ́ É ná
bló, ɖó É ɖɔ Émí ná bló wútu!
97 Bɔ nǔ e mɛ lɛɛ́ nɔ́ ɖɔ égbé ɔ́ nɛ,́ “Óo, din ɔ́ mi nɔ te! Mi ɖi mɔ̌
din ǎ, ényí un yi agun mɛ bɔ un sú máɖówǒ ce, bɔ un bló lě, ɖě ɔ́
hǔn, Mawu ná sɔ́ mì nyi dó gbě ɖo fínɛ ́ wɛ a?” Ényí gbɛtɔ́ ɖé má
vɔ́ jɔ ǎ ɔ,́ é tlɛ ná mɔ nukúnnú jɛ Axɔśúɖuto Mawu tɔn mɛ vɔv́ɔ́ ǎ!
Mi mɔ a? Hwɛjijɔ ɖěbǔ! “É nyɔ,́ nyɔɖ̌axónɔ wamamɔnɔ ɔ,́ nyɔɖ̌axóví
wamamɔnɔ ɔ,́ lǐndɔň xóxó ɖagbe ɖé nɛ.́” Ali ɖokpó géé e ɖe bɔ yě ná
gbɔn bó mɔ Mawu ɔ,́ é wɛ nyí ɖɔ è nǎ vɔ́ jɔ. Xó fó nɛ.́ Lědo e yě nyí
yɔkpɔv́ú sɔ ɔ,́ lědo e yě nyí mɛxó sɔ ɔ,́ lědo e yě wínnyá sɔ ɔ,́ nǔ e yě
wa é, azɔn nabí yě yi agun mɛ é, agunnyíkɔ nabí yě tunwun é, un-ɖi-
nǔ nabí yě sixú xa é ɔ́ kan mì ǎ. Mi ɖó ná vɔ́ jɔ é má nyí mɔ̌ ǎ ɔ́ mi tlɛ
ɖo dodó ɔ́ jí vɔv́ɔ,́ ná dó bɛ́ ǎ. Énɛ ́ ɔ́ sɔgbe pɛṕɛṕɛ.́
98 Hǔn, mi mɔ a, mi ɖó hudó Alixlɛḿɛtɔ́ ɔ́ tɔn. É ná xlɛ ́ ali mi yi
Nǔgbó ɔ́ kɔn, bɔ Nǔgbó ɔ́ wɛ nyí Xó ɔ.́ É ná xlɛ ́ ali mi. Bɔ é ká nyí mɔ̌
tɛgbɛ. É byɔ́ ɖɔ Mawu ní húzú nǔtí kpɔń gbeɖé ǎ, ɖó É nyí maɖókpodó
bɔ É tunwun nǔ e nyɔ́ hú bǐ é. É nyí fíbǐnɔtɔ,́ É nyí nǔbǐtunwuntɔ,́ É
nyí—É nyí nǔ bǐ. É sɔgbe, é wɛ Mawu nyí, hǔn é byɔ́ ɖɔ É ní húzú
ǎ. É sɔgbe.
99 É wɛ nyí Mɛ e nɔ ɖe xlɛ ́ ɖɔ ali e jí Émí ɖo kplákplá mi wɛ gbɔn ɔ́
nyí nǔgbó. Yɛsinsɛn ɔ,́ Alixlɛḿɛtɔ́ ɔ,́ nyí Mɛ e nɔ ɖe xlɛ ́ ɖɔ Xó ɖokpó
e kplɔń mɛ wɛ Émí ɖe ɔ́ nyí nǔgbó. Din ɔ,́ Alixlɛḿɛtɔ́ ɔ́ wɛ kplá Luki,

bó ná dó ɖɔ, “Mi yi gbɔn gbɛ ɔ́ bǐ mɛ, bo jlá Wɛn Ɖagbe ɔ́ nǔɖíɖó lɛɛ́
bǐ. Mɛ e ná ɖi nǔ bɔ è nǎ lɛ yɛhwesin n’i ɔ́ ná gán, mɛ e ma ka na ɖi
nǔ ǎ ɔ́ è nǎ ɖó hwɛ n’i. Bɔ wuntun e na xwedó mɛ e ná ɖi nǔ lɛɛ́ ɖíe;
ɖo Nyǐkɔ Ce mɛ ɔ́ yě ná nɔ́ nya yɛ nyanya lɛɛ́, bó ná nɔ́ ɖɔ xó dó gbe
yɔy̌ɔ́ tɛnmɛ tɛnmɛ lɛɛ́ mɛ, bó ná nɔ́ zé dan, bó ná nɔ́ nu nǔvɛńu, bó ná
nɔ́ ɖó alɔ azinzɔnnɔ lɛɛ́ jí bó ná nɔ́ gbɔ azɔn nú yě.” Bɔ Mawuxówéma
ɔ́ ɖɔ ɖɔ jí, “Yě yi fí bǐ,” bɔ Alixlɛḿɛtɔ́ ɔ́ kplá yě, mi tunwun, “bɔ yě jlá
Xó ɔ,́ bɔ wuntun lɛɛ́ ɖo xwixwedó yě wɛ.” Ani ka wɛ? Alixlɛḿɛtɔ́ ɔ́ ɖo
ɖiɖe xlɛ ́ wɛ ɖɔ nǔgbó wɛ ɖɔ Énɛ́ ɔ́ wɛ nyí Nǔgbó ɔ!́
100 Lě Mawu nɔ́ wa nǔ gbɔn ɔ́ nɛ.́ Ali e è sɔ́ ɖ’ayǐ ɔ́ nɛ.́ Tito Tɔn ɔ́ nɛ;́
É sixú húzú i bó gosín jǐ tɔn ǎ, ɖó É nyí maɖókpodó wútu. Amǐ. É
sixú húzú i bó gosín jǐ tɔn ǎ; Mawu wɛ É nyí. Un sixú húzú; gbɛtɔ́ wɛ
un nyí. Mi sixú húzú; súnnu alǒ nyɔňu ɖé wɛ mi nyí. Lo ɔ́ Mawu sixú
húzú ǎ. Un kpo nu; un sixú wa nǔ nyi do bó ɖɔ nǔ lɛɛ́ gbɔ, mǐ mɛ bǐ
sixú bló. Lo ɔ́ Mawu sixú bló, bó kpo ɖo Mawu nyí wɛ ǎ. Gbezízé Tɔn
nukɔntɔn ɔ́ ko nyí kpíkpé. Lě e Mawu nɔ́ wa nǔ gbɔn ɔ́ ɖo kpe ɔ́ jí ɔ,́
lě e É ɖó ná nɔ́ wa nǔ gbɔn ɔ́ hwebǐnu ɔ́ nɛ.́ Ényí è ylɔ̌ Ɛ wá kpe ɔ́ jí bó
ná dó hwlɛń hwɛhutɔ́ ɖé gán ɔ,́ É nɔ́ hwlɛń ɛ gán ɖo dodó nǔ ɖé tɔn
jí. Hwe ɖěvo nu e hwɛhutɔ́ ɖé ná wá ɔ,́ É ɖó ná wa nǔ gbɔn ali ɖokpó
ɔ́ jí, é má nyí mɔ̌ ǎ ɔ́ É wa nǔ gbɔ hwenu e É wa nǔ azɔn nukɔntɔn ɔ́
é. Amǐ. Un yí wǎn n’I. Un tunwun ɖɔ Nǔgbó ɔ́ wɛ.
101 Xwe kanɖé wǎtɔn wɛ un ɖó, bó kó ɖo Wɛn Ɖagbe ɔ́ jlá wɛ ɖo fí
sín xwe gban-nukún-atɔn adaɖé ɖíe ɖokpóó, un ka mɔ bɔ É j’ayǐ kpɔń
gbeɖé ǎ. Un mɔ bɔ è kpé bǎ n’I azɔn tɛńwe ɖo gbɛ ɔ́ bǐ mɛ lɛ ́ dó, ɖo
sinsɛn alɔkpa lɛɛ́ bǐ kpódó nǔ ɖěvo lɛɛ́ bǐ kpó mɛ, ɖo mɛ sukpɔ́ sɔ lǐvi
vlɔ́ nukɔn zɛňzɛň, bɔ É ká j’ayǐ kpɔń gbeɖé ǎ. Un nɔ ɖɔ xó gbɔn nǔ
e un xa ɖo wěma ɖé mɛ gbla mɛ ǎ, un nɔ ɖɔ xó gbɔn nǔmɛgbingbɔn
nyɛ ɖésúnɔ tɔn lɛɛ́ gbla mɛ, ɖɔ un tunwun ɖɔ Mawu nɔ́ nɔ te ɖo Xó
Tɔn gúdo bó nɔ́ sɔ́ Ɛ su. Din ɔ,́ ényí mi ɖo un-ɖi-nǔ alɔkpa ɖé hǔn, é
ná nyɔ́ hú ɖɔ mi ni kpé nukún dó énɛ́ ɔ́ wú. Amɔ̌ Yɛsinsɛn ɔ́ ná gblɔń
dó Mawuxó ɔ́ wú.
102 Ɖo Mɛmímɛ́ Jǎan mɛ ɔ,́ wěmata 1 tɔn ɔ́ kpódó wěmafɔ 1 tɔn ɔ́
kpó, é ɖɔ É nyí Xó ɔ,́ É nyí Alixlɛḿɛtɔ́ ɔ:́ “Ɖo bǐbɛḿɛ ɔ́ Xó ɔ́ kó tíin, Xó
ɔ́ kó ɖe kpódó Mawu kpó, bɔ Xó ɔ́ nyí Mawu. Bɔ Xó ɔ́ húzú agbaza
bó wá nɔ mǐ mɛ.” Mɛ ce lɛɛ́ mi!
103 È kplá Piyɛɛ́ bɔ é ɖɔ, ɖo Mɛsɛd́ó 2:38 mɛ, lě e è nǎ mɔ Yɛsinsɛn ɔ́
yí gbɔn é, é ɖɔ, “Mi lɛ ́ kɔ sín hwɛ mitɔn lɛɛ́ gúdo, ɖokpó ɖokpó mitɔn,
bó lɛ yɛhwesin ɖo Jezu Klísu Nyǐkɔ mɛ bónú è nǎ sɔ́ hwɛ mitɔn lɛɛ́
kɛ mi, énɛ ́ ɔ́ gúdo ɔ́ Alixlɛḿɛtɔ́ ɔ́ ná sɔ́ mi bɛ ́ sín fínɛ ́ sɔýi.” Ɛɛn, nǔ
nukɔntɔn e è nǎ wa ɔ́ nɛ.́ Jɛ nukɔn ɔ,́ mi lɛ ́ kɔ sín hwɛ mitɔn lɛɛ́,
nǔmaɖi mitɔn lɛɛ́ gúdo, ɖɔ émí lɛɛ́ kún ɖi nǔ nú nǔ élɔ́ lɛɛ́ ɖ’ayǐ ó.
Mi lɛ ́ kɔ sín hwɛ mitɔn lɛɛ́ gúdo, bɔ énɛ́ ɔ́ gúdo ɔ́ mi lɛ yɛhwesin, bɔ

énɛ́ ɔ́ gúdo ɔ́ Alixlɛḿɛtɔ́ ɔ́ ná sɔ́ mi bɛ ́ sín fínɛ ́ sɔýi. Mi mɔ a, azɔ̌ e
ɖo kɔ nú mi ɔ́ nɛ.́ Azɔ̌ e ɖo kɔ nú mi ɔ́ wɛ nyí ɖɔ mi ni lɛ ́ kɔ sín hwɛ
mitɔn lɛɛ́ gúdo. Azɔ̌ e ɖo kɔ nú mi ɔ́ wɛ nyí ɖɔ è nǐ lɛ yɛhwesin nú
mi. Énɛ́ ɔ́ gúdo ɔ́ azɔ̌ e ɖo kɔ nú Alixlɛḿɛtɔ́ ɔ́ wɛ nyí ɖɔ É ní sɔ́ mi bɛ ́
sín fínɛ ́ sɔýi, bó kplá mi sín zǐnzǎn ɖagbe yi nǔtunwuntunwun mɛ, yi
mɛɖéejíɖuɖe mɛ, yi suúlu mɛ, yi sísíɖónúmawu mɛ, bó yi wǎn yí nú
nɔví mɛ, bɔ Yɛsinsɛn ɔ́ ná ɖó wuntun mi. Mi mɔ a? Énɛ́ ɔ́ gúdo ɔ́ mi
nyí taga Mawu tɔn blěbǔ ɖé, súnnu jɔ súnnu Mawu tɔn ɖé, nyɔňu jɔ
nyɔňu Mawu tɔn ɖé, bó dó ɖɔ do ɖo Klísu mɛ dɔň. Un nɔ yí wǎn nú
énɛ́ ɔ,́ ée dó ɖɔ do ɖo Klísu mɛ dɔň é.
104 Ɛɛn, Yɛsinsɛn ɔ́ kplá Maki, bónú é ní wlán Maki 16, nǔgbó wɛ.
105 È kplá Jǎan hwenu e é wlán Nǔɖexlɛḿɛ ɔ.́ Alixlɛḿɛtɔ́ ɔ́ kplá ɛ.
Alixlɛḿɛtɔ́ ɔ́ lɛ ́ kplá ɛ bɔ é ɖɔ, “Nú mɛɖé ɖe Xó ɖokpó kpo sín É mɛ
ɔ,́ abǐ nú mɛɖé gɔ́ xó ɖokpó Ná ɔ,́ è nǎ ɖe, ée nyí mǐmá tɔn ɔ,́ sín Gbɛ
Wéma ɔ́ mɛ.”
106 Din ɔ,́ nɛ ̌ mi ká ná sɔ́ nǔɖé ɖó Mawuxó ɔ́ tɛnmɛ, bó ká ná kpo ɖo
ɖiɖɔ wɛ ɖɔYɛsinsɛn ɔ́ wɛ nɔ kplá émí lɛɛ́ gbɔn? É ná tínmɛ ɖě ǎ, é ná
wɛ a? Éeǒ, nya ce. É ná ǎ.
107 É nyí Alixlɛḿɛtɔ́ ce ɖo gbɛ ce bǐ mɛ. É xlɛ ́ ali mì wá Gbɛ ɔ́ kɔn.
É wɛ nyí Mɛ e kplá mì wá Gbɛ ɔ́ kɔn é, bɔ É wɛ nyí Gbɛ ce. Zɛ Éyɛ ́
wú ɔ́ un ɖó Gbɛ ɖěbǔ ǎ. Zɛ Éyɛ ́ wú ɔ́ un jló nǔ ɖěvo ɖěbǔ ǎ. É wɛ
nyí Nǔ-bǐ-ɖo-Nǔ-bǐ-mɛ ce bǐ. Ɖo adǎn gbo mì ganxixo lɛɛ́ mɛ ɔ,́ É nɔ́
nɔ akpá ce. Sɔ e wá yí ɔ́ É xo ɖɛ dó jǐ ce, égbé ɔ́ yě bló nǔ ɖokpó ɔ.́
Ani wɛ un sixú ɖó nukún? Nǔ ɖokpó ɔ́ káká sɔýi, mi mlá Nyǐkɔ Tɔn!
Amǐ. Ɛɛn, nya ce. É dó akpá tɔn. É ná bló. É wɛ nyí Gbɛ ce, É wɛ
nyí Alixlɛḿɛtɔ́ ce, Nǔ-bǐ-ɖo-Nǔ-bǐ-mɛ. Un ɖeji dó wútu Tɔn. Un ko
gbɔn mɛdókpɔń syɛńsyɛń ɖé lɛɛ́ dín. Un nɔ ɖeji dó wútu Tɔn fí ɖěbǔ
e un xwe é. Un jló ɖɔ mi ni bló. Ényí mi xwe nǔ nya gbé hǔn, mi mɛ
nyɔňu lɛɛ́ mi, mi ɖeji dó wútu Tɔn. Ényí mi xwe toxomɛ hǔn, mi ɖeji
dó wútu Tɔn.
108 Un wá jɛ hwe ɖé nu bɔ un vɛdó ɖɔ un ko nyí atínkanmɛnu ɖagbe
alɔkpa ɖé wɛ sín, mi tunwun, un ko nya gbě sɔ mɔ.̌ Un lin nǔ kpɔń,
“Un sixú flú ǎ kpowun, mɛ ɖěbǔ ná…Mi sixú dɔn mì bú ǎ. Ɛndyɛɛ́n
adaɖé wɛ nyí nɔ ce, bɔ un yí wǎn nú énɛ́ ɔ.́ Óo, mɛ ce lɛɛ́ mi! Mi sixú
dɔn mì bú ɖo atínkan lɛɛ́ mɛ ǎ, un tunwun fí e un ɖe é.”
109 Bɔ nú alɔwlíwlígúdo-wǐinsun ce ɔ,́ un hízí asi ce kpɛɖé ɖɔhun,
un ɖɔ n’i ɖɔ, “A tunwun a, vǐvɛńá ce, é ná nyɔ́ nú mǐ ɖɔ mǐ ní wlí
alɔ ɖo Kɔńyasun sín azǎn ko-nukún-atɔngɔ́ ɔ́ gbe.” Nǔgbó ɔ,́ hwenu
e Aklúnɔ ɔ́ ɖɔ nú mì ɖɔ nyi ní bló ɔ́ nɛ.́
110 Bɔ un lin nǔ kpɔń, “Din ɔ,́ nú alɔwlíwlígúdo-wǐinsun kléwún ɖé ɔ,́
un ko kplé akwɛ́ ce, bɔ un na sɔ́ ɛ yi Niagara Tɔkinkɔn lɛɛ́ kpá, bó ná

yi Adirondack ɔ́ jí lobo ná yi nya gbě kpɛɖé.” Mi mɔ a? Énɛ́ ɔ́ un kplá
éyɛ ́ kpódó Billy kpó, nǔ kpɛví vǔ ɖé kpowun wɛ é nyí ɖ’ayǐ. Gbɔn
mɔ̌ ɔ́ un ɖó ná kplá ɛ yi alɔwlíwlígúdo-wǐinsun ɖu gbé, bɔ gběnyinya
hwɛzizɛ ɖé wɛ, é lɛ ́ nyí, mi tunwun. Hǔn—hǔn un lin ɖɔ énɛ ́ ɔ́ ná nyí
nǔ ɖagbe ɖé bɔ è nǎ wa. Gbɔn mɔ̌ ɔ́ un kplá ɛ ɖidó, bɔ ée…
111 Un wlán nǔ sɛ ́ dó Mɛɖaxó Denton, gběcɔt́ɔ́ ɔ.́ Bɔ mǐ xweyǐgbe
Hurricane Só ɔ́ jí aga. Bɔ un ɖɔ, “Mɛɖaxó Denton, un jǎwe jǐ dɔň, un
jló ná nya lɔnmɔ ɖé lɛɛ́ sín gbě xá we ɖo zǒ élɔ́ mɛ.”
112 Bɔ é ɖɔ, “É nyɔ,́ Billy, wǎ jǐ dɔň.” Hǔn é ɖɔ, “Un na wá jǐ dɔň ɖo
azǎn lě-lě gbe.” É nyɔ,́ asi ce kpó nyi kpó yi dɔň azǎn kpo sɔ, kpódó
Billy kpó, gbɔn mɔ̌ ɔ́ mǐ dó cávi hɔn ɔ́ mɛ. Xɔ-gánjɛxɔwú ɖé ɖo jǐ dɔň
ɖo atínkan ɔ́ mɛ.
113 Fínɛ ́ ɔ,́ Nɔví súnnu Fred Sothmann kpódó nyi kpó yi ayisɔnmɔ bó
nɔ dɔň. Yɛsinsɛn ɔ,́ un mɔ Ɛ ɖo te ɖo fínɛ,́ Myɔ koklójó énɛ́ ɔ́ ɖo lǐlɛĺílɛ ́
wɛ ɖo zungodwe ɔ́ mɛ, bɔ Fred ɖo te ɖo fínɛ ́ pɛṕɛṕɛ.́ É ɖɔ, “Wǎ dě,
un jló ná ɖɔ xó nú we. Sɔ ɔ,́” é ɖɔ, “cɔ́ hwiɖée, yě ɖó mɔ ɖé nú we.”
É ɖɔ, “Nɔ acéjí!” Énɛ́ ɔ́ ká sɔgbe a, Nɔví súnnu Fred? Bɔ un yi ɖɔ nú
mɛ kanwe ko kanwe ko mɔǩpán zǎn énɛ́ ɔ́ mɛ, ɖo Vermont dɔň, un
ɖɔ, “Mɔ ɖé ɖe bɔ è ɖǒ nú mì; un na mɔ ɛ. Un tunwun fí e é ɖe é ǎ.”
Bɔ zǎn e jɛ gǔdo tɔn ɖésúnɔ ɔ́ mɛ, é jɛ, é cɛ. Un ɖɔ, “Mɔ e è ɖǒ nú mì
ɔ́ ɖíe.” Ɛɛn, nya ce. Amɔ̌ Yɛsinsɛn ɔ́ kplá mì ɖo nǔ e un ná wa é ɔ́ mɛ.
Bɔ, óo, mɛ ce lɛɛ́ mi, énɛ ́ ɔ́ sɔgbe pɛṕɛṕɛ!́ Óo, gěgé mitɔn tunwun nǔ
e é nyí é. Un ɖó hwenu bó ná ɖɔ ǎ.
114 Amɔ̌ ɖo te ɖo fínɛ ́ ɖo tɛn énɛ́ ɔ́ mɛ hwe énɛ́ ɔ́ nu ɔ,́ avivɔ jɛ sinsin jí
gbe nɛ́ ɔ́ gbe. Mɛɖaxó Denton ɖó ná wá dɔň ayǐhɔńgbe tɔn, un ɖɔ, “A
tunwun a, vǐvɛńá ce, é ná nyɔ́ nú un hu zun—zungbɔśú ɖaxó ɖokpó
sɔ́ yi xwé.” Un ɖɔ, “Mǐ kó…un ɖó ná kplé akwɛv́í élɔ́ lɛɛ́, bɔ tlóló din
wɛ mǐ wlí alɔ.” Bɔ un ɖɔ, “Mǐ ná mɔ lan mǐtɔn nú avivɔ ɖaxó hwenu
ɔ́ ényí un nya gbě kpɛɖé égbé.”
115 Bɔ é ɖɔ, “É nyɔ,́ bo yi, Billy.” É ɖɔ, “Din ɔ,́ hwi ni flín, un ko wá
atínkan élɔ́ lɛɛ́ mɛ kpɔń gbeɖé ǎ,” wɛ é ɖɔ. É ɖo mǐli koatɔń mɔ̌ ɖo jǐ
ɖo sókan lɛɛ́ mɛ, mi tunwun, bɔ é ɖɔ, “Un tunwun nǔɖé dó élɔ́ ɔ́ wú
ǎ.” Bɔ é ɖɔ, “Hǔn un ɖo…”
116 Un ɖɔ, “É nyɔ,́ din ɔ,́ hwi ni flín, xwe we ɖíe un hu lɔnmɔ atɔn
énɛ́ lɛɛ́. Énɛ ́ ɔ́ jɛ ɖo gǔdo dɔň ɖo só ɔ́ sín nufɛńu fínɛ ́ dɔň pɛṕɛṕɛ.́”
Bɔ un ɖɔ, “Din ɔ,́ un ná hu zungbɔśú ɖaxó ɖokpó bɔ mǐ ná hu lɔnmɔ
ɖé,” bɔ un ɖɔ, “mǐ ná mɔ lan mǐtɔn yi xwé nú avivɔ ɖaxó hwenu ɔ.́” É
nyɔ,́ énɛ ́ ɔ́ cí linlin e nyɔ́ se tlala ɖé ɖɔhun, mi tunwun. (Bɔ mǐ kó gbɛ
mwǐitín sínsɛń, bó kó ba akán mǐtɔn nú—nú avivɔ ɖaxó hwenu énɛ́ ɔ;́
gbɔn mɔ̌ hǔn Billy sa yě, bɔ Meda kpó nyi kpó gbɛ yě ɖo gbadanu ɖé
hwenu e un jɛ te wá ɖo gběcícɔ́ ce gúdo é.) Gbɔn mɔ̌ ɔ́ un—un ɖɔ, “É

nyɔ,́ un ná yi sɔ́ tú ce, un ná jɛ te yi fí.” Un ɖɔ, “Zungbɔ́ gěgé ɖe ɖo fí,
un ná yi ba ɖokpó.” Bɔ un ɖɔ, “A tunwun a,” un ɖɔ, “énɛ ́ ɔ́ gúdo ɔ́ un
ná yi sɔ́ ɛ.” Bɔ un ɖɔ, “Mǐ ná…un na lɛ ́ kɔ wá zaanɖé din.”

É ɖɔ, “É nyɔ.́”
117 Hǔn, hwenu e un ɖidó ɔ,́ gbɛmɛ cí kpitii. Bɔ mi mɛ New
Hampshire, kpódó New England jǐ dɔň kpó nu lɛɛ́ ɖěbǔ ɔ,́ mi tunwun
nǔ e é nyí nú ahǔn énɛ́ ɔ́ sú é, alǒ fíɖěbǔ ɖo sókan lɛɛ́ mɛ ɔ,́ mi nɔ
tunwun fí e mi ɖe é ǎ. Xó fó nɛ.́ Mi sixú mɔ alɔ mitɔn ɖo nukɔn mitɔn
ǎ. Gbɔn mɔ̌ ɔ́ un jɛ ali gbɔn fí—fí kpɛví ɖé bɔ è sɛń atín lɛɛ́ sín jǐ tɔn,
ɖɔhun, un jɛ te, bó d’asá kpóta ɖé bó wá jǐ. Bɔ un ɖó kɛń kpɔ ɖé jí,
mɔ̌ wɛ mi ná ylɔ́ ɛ ɖɔ ɖo to ɔ́ sín akpáxwé élɔ́ mɛ. Mǐdɛɛ lɛɛ́ nɔ́ ylɔ́ ɛ,
ɖo Gbadahwe jí, ɖɔ kugáa. Yě nɔ́ ylɔ́ ɛ, ɖo jǐ dɔň, ɖɔ só kinnikínní.
Lan ɖokpó ɔ́ jɛń wɛ. Pwimáa ɖé wɛ, nǔ e é nyí tawun ɔ́ nɛ.́ Asé ɖokpó
ɔ,́ bó nɔ́ ɖiga afɔ jlɛj́lɛ ́ tɛńnɛ mɔ,̌ bó nɔ́ da lǐvlu kantɔn gban, afɔɖé
mɔ.̌ É d’asá ali ɔ,́ un yá wǔ lílɛ ́ tú ɔ́ bléwún, é ká yá sɔ mɔ̌ bó ná dó
da tú i ǎ.
118 É nyɔ,́ un fán só kpɛví ɔ́ dɛďɛ ̌ bó d’asá jɛ akpá ɖě ɔ́ xwé, bó ɖo
kugáa ɔ́ gbě nya wɛ, bó ɖo ama e mɛ é sa byɔ́ lɛɛ́ cɔ́ wɛ, mi tunwun.
Un sixú ɖótó e. É ɖó afɔ ɛnɛ. Un tunwun ɖɔ lan e nɔ zɔn afɔ we jí ɖé
wɛ ǎ, é ɖó afɔ ɛnɛ. Bɔ un tunwun ɖɔ zungbɔ́ ɖé wɛ ǎ, ɖó zungbɔ́ nɔ́ tɛ
afɔ nyi do. Bɔ éyɛ ́ ká ɖo yiyi wɛ dɛďɛ,̌ asé ɔ,́ mi tunwun, gbɔn mɔ.̌ Bɔ
lɔnmɔ ka nɔ mlá afɔ nú é ɖo zɔnlin ɖi wɛ é. Gbɔn mɔ̌ ɔ́ un tunwun ɖɔ
é ɖó ná nyí kugáa ɖé. Bɔ é ɖo atínkpo ɖé gúdo bɔ un mɔ ɛ ǎ, káká nú
má sɔ́ nukún i lě ɔ,́ é kó yi xóxó.
119 Bɔ un nɔ cɔ́ fí e é dán ama lɛɛ́ ɖe é, mi tunwun, ɖo jǐ dɔň ɖo só
ɔ́ sín nufɛńu, bó nɔ jɛ te gbɔn lě, bɔ un ɖo akpɔḱpɔ́ énɛ ́ e ja magbokɔ
ɔ́ cɔ́ wɛ ǎ, mi tunwun, ahǔn ɔ́ ɖo súsú wɛ. Un jɛ te dɛďɛ,̌ bó yi gbɔn
dovló ɖaxó ɖé mɛ dín bó tɔń wá byɔ́ Atínsú lɛɛ́ mɛ, bó ɖo kugáa énɛ́
ɔ́ xwedó wɛ. Un lin nǔ kpɔń, “Un na wlí i zaanɖé din.” Un nɔ mɔ tɛn
ɖé, bɔ un nɔ kán wezun yi tɛn e ɖo jǐ ɖé mɛ, bó nɔ́ kpɔń nǔ lɛ ́ lɛ ̌ dó
gbɔn mɔ,̌ bó nɔ́ fin nǔ kpɔń lɛ ́ lɛ ̌ dó, bó nɔ́ kpɔń ɖɔ un sixú mɔ ɛ ají;
bó nɔ́ tɛ ́ tó ganjí, lobo nɔ jɛ te, bo nɔ lɛ ́ jɛ te dɛďɛ.̌ Mi sixú se bɔ atínví
yɔýwɛ́ lɛɛ́ ɖo wǐnwɛń wɛ, ɖo nukɔn ce, hwenu e un ɖo dǐndín wɛ é.
Mi mɔ a, é ɖo atín lɛɛ́ xo zlɛ ́ wɛ hwe énɛ́ ɔ́ nu bónú nyi ni ma kpé wú
bó xwíɖa émí ó. Mi mɔ a, é nywɛ́ nǔ i, é nɔ́ xá jǐ ɖo atín lɛɛ́ mɛ bó
nɔ́ ɖo lǐnlɔń wɛ sín atín ɖé jí jɛ atín ɖé jí. Énɛ ́ ɔ́ é nɔ́ tunwun ɖɔ un
kún sixú kpé wú bó xwíɖa émí ɖo fínɛ ́ ó. Óo, un lin nǔ kpɔń, “Óo,
gbɔn ɖěbǔ!”
120 Bɔ un jɛ kɔ lɛ ́ wá gbɔn dovló ɔ́ mɛ jí, bɔ un se lɔnmɔ ɖé sín wǎn
flínwún, lɔnmɔ asú xóxó ɖé. Un lin nǔ kpɔń, “Un na sɔ́ ɛ din, nyaví
ce, énɛ ́ ɔ́ nyɔ!́” Un lɛ ́ se wǎn ɔ́ flínwún, bɔ un yi nukɔn kpɛɖé gɔ́ ná, bɔ
un ɖó nukún wuntun alɔkpa lɛɛ́ bǐ kpódó nǔ bǐ kpó jí. Un kpé wú bó

mɔ nǔɖé ǎ; un lɛ ́ kɔ jɛ te, bó lɛ ́ kɔ yi akpá ɖě ɔ́ xwé nú só ɔ.́ Bɔ énɛ́ ɔ́
gúdo ɔ́ un jɛ kɛń ɖó nǔ jí, gbɛmɛ ɖo kpitii cí wɛ kpɛɖé. Bɔ un nɔ lɛ ́ se
wǎn ɔ́ flínwún, é ɖo jɔhɔn jí ɖo fíɖé. Un ɖɔ, “Éeǒ. Din ɔ,́ ani wɛ ka jɛ,
jɔhɔn ɔ́ ɖo nyinyi wɛ gbɔn dě, bɔ un wá…Lɔnmɔ ɔ́ sín wǎn ɔ́ nɔ́ gosín
dě bó nɔ́ jɛ te gbɔn dɔň, bɔ un ka d’asá jɛ akpá ɖě ɔ́ xwé din bɔ jɔhɔn ɔ́
ɖo ali ɖěvo élɔ́ jí gosín wá wɛ. Hǔn un ɖó ná lɛ ́ kɔ yi fí e un se lɔnmɔ
ɔ́ sín wǎn ɖe azɔn nukɔntɔn ɔ,́ bó sɔ́ ɛ sín dɔň.”
121 Bɔ ɖo kɔlílɛ ́ li ce jí ɔ,́ un kpɔń dovló ɔ́ sín akpá ɖě ɔ́ xwé sɛ ́ dó, un
mɔ bɔ zungodwe lɛɛ́ dán wǔ. Bɔ hwenu e un bló ɔ,́ nǔ wiwi ɖé dán
wǔ. Un lin nǔ kpɔń, “Éénɛ́ ɖo fínɛ.́” Un nyi túkpɛń dó tú ɔ́ mɛ, un yá
wǔ bléwún, bó cí xwíí. Bɔ, hwenu e é bló é ɔ,́ zungbɔśú ɖaxó ɖé wɛ,
asú ɖaxó ɖokpó. Un lin nǔ kpɔń, “Nǔ e ba wɛ un ɖe ɔ́ nɛ ́ pɛṕɛṕɛ,́ gbɔn
ɖěbǔ.” Un da tú zungbɔśú ɔ.́
122 Un lin nǔ kpɔń, “É nyɔ!́” Un ka ɖó kɛń jí kpɔń gbeɖé ɖɔ é cí ɖɔ…
Hwenu e un sɔ́ ɛ kúnkplá dó nǔ wú ɖo jǐ ɔ,́ un kpɔń…Un súnsún alɔ
ce lɛɛ́ bó fɛ ́ jǐví ce, bó sɔ́ ɛ sɛ xwe. Bɔ un lin nǔ kpɔń, “Mi kpa susu nú
Mawu! Kú nú We, Aklúnɔ Jezu, A nǎ mì lan ce nú avivɔ ɖaxó hwenu
ɔ.́ Kpikpa ní nyí Mawu tɔn!” Bɔ un sɔ́ tú ce. Un lin nǔ kpɔń, “Un na
lɛ ́ kɔ tlóló yi jǐ sín dovló ɔ́ mɛ ɖo fí din.” Un ɖɔ, “Kpɔń fí, nyaví ce,
jɔhɔn ɖaxó jǎwe. É ná nyɔ́ hú ɖɔ nyi ni tɔń sín fí bó lɛ ́ kɔ yi Meda kpó
yě kpó gɔń.” Un ɖɔ, “Un ɖó ná fyá.”
123 Un yi jǐ sín dovló ɔ́ mɛ, bó ɖe awu vɔvɔ ɖaxó ce sín gbǒ lɛɛ́, bɔ
un ɖo jǐ yi wɛ kpó wezun kpó sín dovló ɔ́ mɛ gbɔn lě, lɛ ́ lɛ ̌ dó. Nǔ
nukɔntɔn ɔ́ mi tunwun a, un lin nǔ kpɔń, “Mɛ ce lɛɛ́ mi, fítɛ ́ wɛ un
ka zɛ ɖe?” Jɔhɔn kó xwe te, atín lɛɛ́ ɖo nyinya nyi kɛń wɛ ɖó kpɔ.́
Un lin nǔ kpɔń, “Fítɛ ́ un ka zɛ ɖe?” Un lɛ ́ lɛ ̌ dó. Un—un tunwun ɖɔ
Hurricane Só ɔ́ jí wɛ un xwe télélé ɖ’ayǐ. Amɔ̌ é wá jɛ bɔ un nɔ te, bɔ
un ɖo dɛň jɛ wɛ, un lin nǔ kpɔń, “Ani wɛ ka ɖo do jɛ wɛ ɖo fí? Un
ko yi xɔ ganxixo adaɖé, alǒ ɖokpó é hwe káa, bɔ un ka sixú mɔ tɛn
énɛ́ ɔ́ mɛ e un zɛ ɖe ǎ.” Un kpɔń jí, bɔ zungbɔ́ ce ɖo kplákplá ɖó fínɛ.́
Un kpo ɖo tɛn ɖokpó ɔ́ mɛ pɛṕɛṕɛ.́ Un lin nǔ kpɔń, “É nyɔ,́ ani wɛ un
ka wa nɛ?́”
124 É nyɔ,́ un lɛ ́ mlɛ ́ ali. Un lin nǔ kpɔń, “É ná kpa mì gayɛnu, un ɖo
kɛń ɖó jí wɛ ǎ kpowun wɛ.” Un kpé nukún dó wǔdíndán kpɛví kpɛví
lɛɛ́ bǐ wú, bó ɖo nukún kpé dó nǔ wú wɛ. Un yi nukɔn bó ɖo biba
wɛ, bó ɖo biba wɛ, bó ɖo biba wɛ. Akpɔḱpɔ́ énɛ ́ ɔ́ jǎwe, un tunwun
ɖɔ laglásilinfín jɔhɔn ɖaxó ɖé ɖo ali jí bó ja, ahǔn kó sú bó cí kpitii,
bɔ énɛ ́ ɔ́ gúdo ɔ́ un jɛ kɛń ɖó nǔ jí jí. Un lin nǔ kpɔń, “Un ná yi nukɔn
kpɛɖé gɔ́ ná,” un yi nukɔn, bó yi, bó yi, bó yi, bó yi, bó yi, bó yi. Bɔ
un lin nǔ kpɔń, “É nyɔ,́ élɔ́ ɔ́ ka kpácá, é cí ɖɔ un ko mɔ tɛn élɔ́ ɖ’ayǐ
ɖɔhun.” Bɔ un kpɔń, bɔ zungbɔ́ ce ɖo kplákplá ɖo fínɛ.́ Mi mɔ a?

125 Mi tunwun nǔ e wa wɛ un ɖe é a? Ɛndyɛɛ́n lɛɛ́ nɔ ylɔ́ ɛ ɖɔ “kú
zɔnlin.” Mi mɔ a, mi nɔ ɖo zɔnlin ɖi wɛ bó nɔ́ ɖo lǐlɛĺílɛ ́ wɛ, bó nɔ́ lɛ ́ lɛ ̌
dó bó nɔ́ lɛ ́ lɛ ̌ dó. É nyɔ,́ un vɛdó ɖɔ un ko nyí alixlɛḿɛtɔ́ ɖagbe ɖé dín
bó má ná flú kpɔń gbeɖé ó wɛ sín. Mi mɔ a, nǔɖěbǔ ɖe bɔ è nǎ ɖɔ nú
mì dó atínkan lɛɛ́ wú ǎ, un tunwun ali ce lɛ ́ lɛ ̌ dó. Mi mɔ a?
126 Bɔ un lɛ ́ jɛ ali. Un ɖɔ, “Un sixú wa nǔ nyi do lě ǎ.” Bɔ un lɛ ́ lɛ ́ kɔ.
127 Un sɛ tɛn yi jǐ kpɛɖé ɖo dovló ɔ́ mɛ, hwe énɛ́ ɔ́ nu ɔ́ jɔhɔn ko jɛ
nyinyi jí. Óo, mɛ ce lɛɛ́ mi, laglásilinfín kó kpé fí bǐ! Ablu kó ɖibla
dó. Bɔ un tunwun ɖɔ Meda ná kú ɖo zǎn énɛ́ ɔ́ mɛ ɖo gbětótló ɔ́ mɛ,
é tunwun lě e é ná kpé nukún dó éɖée wú gbɔn é ǎ. Bɔ Billy ka ɖo
xwe ɛnɛ, xwe atɔn mɔ̌ géé ɖó wɛ, nǔ kpɛví vǔ ɖé kpowun. Bɔ un lin
nǔ kpɔń, “Ani wɛ yě ká ná wa?” É nyɔ,́ un xá aga lě bó xo go dlǔ
nyinyɛ ɖé, bɔ un lin tamɛ kpɔń, “Un ɖo ayǐkúngban wɛnjɛ ɖé jí ɖo
fíɖé, bɔ un sixú mɔ nǔtí ǎ, gbɛ ɔ́ mɛ bǐ cí kpitii.” Un ɖo lǐlɛĺílɛ ́ wɛ
wá yi din.
128 Hwɛhwɛ ɔ,́ un na kó mɔ tɛn ɖé nú nyiɖée bó tɔ́ dó, ényí un ɖó
mɛɖé ɖo kpɔ́ xá mì ɔ́ nɛ.́ Un na kó tɔ́ dó bó nɔ te káká jɛ hwenu e
jɔhɔn ɖaxó ɔ́ ná xwɛ dó é, xɔ azǎn ɖokpó alǒ we, bó ná kó wá tɔń.
Un na kó kán zungbɔ́ lan ce kpɛɖé…dó nɛgbé ce, bó ná kó yi xwé,
bó ná kó ɖu, lobo ná kó wɔn ya ná. Amɔ̌ mi sixú wa mɔ,̌ bɔ asi mitɔn
kpódó yɛy̌ɛ ́ kpó ná ɖo ayǐmlɔḿlɔ́ ɖo jǐ dɔň ɖo atínkan lɛɛ́ mɛ, bó ná
ɖo dindɔn wɛ ǎ. Mi mɔ a?
129 Hǔn un jɛ nǔ lin kpɔń jí, “Ani un ka sixú wa?” Hǔn un yi nukɔn
kpɛɖé gɔ́ ná. Bɔ un lin nǔ kpɔń, “Din ɔ,́ nɔ te. Hwenu e un d’asá tɔdo
nukɔntɔn énɛ́ ɔ,́ jɔhɔn ɔ́ kpé mì, hǔn un ɖó ná kó wá gbɔn ali élɔ́ jí.
Un ka ɖó ná wá gbɔn ali élɔ́ jí.” Bɔ un kó flú bó jɛ te gbɔn Atínsú lɛɛ́
mɛ, amɔ̌ un tunwun fí e un ɖe é ǎ. Un ɖɔ, “Óo!” Ciɖaciɖa bɛ́ ɖo wǔ
ce. Bɔ un lin nǔ kpɔń, “Nɔ te zaan, Bill, a bú ǎ,” bó ɖo tíntɛńkpɔń
wɛ bó ná dó flé nu nú nyiɖée. Mi ka sixú flé nu ná ǎ. Gbeɖé, gbeɖé.
Xomɛ yixa énɛ́ ɔ́ nɔ́ ɖɔ nú mi ɖɔ mi kú hwɛ.
130 Óo, mi—mi nɔ tɛńkpɔń bó nɔ́ ɖɔ, “Óo, è ko hwlɛń mì, un nɔ yi
agun mɛ.” Mi ma xaji jɛ tagba ó, mi nɔ te káká jɛ kú zan énɛ́ ɔ́ jí,
énɛ ́ ɔ́ mi ná tunwun ɖɔ é gbɔn vo. Ayixa mitɔn nɔ ɖɔ nú mi. Nǔɖé ɖo
xo mitɔn mɛ bó nɔ́ ɖɔ nú mi ɖɔ mi kú hwɛ. Mi mɔ a? Mi tunwun ɖɔ
nú mi kú ɔ,́ mi kún sixú mɔ Mawu mímɛ́ ɔ́ ó. Ɖi lě e mǐ kó mɔ Ɛ sɔ
zǎn mɛ gbɔn é ɖɔhun ɔ,́ é byɔ́ ɖɔ Wɛnsagun mímɛ́ lɛɛ́ ɖésúnɔ ní nɔ́ bú
nǔ dó nukún yětɔn mɛ bó ná dó nɔ te ɖo nukɔn Tɔn. Nɛ̌ mi ká sixú
nɔ te ɖo dɔň gbɔn nú mi ma ɖó Hun Jezu Klísu tɔn bó ná dó bú nǔ
dó mi ǎ?
131 Un lin nǔ kpɔń, “Óo, é ná kpa mi.” Un jɛ ali. Bɔ un wá mɔ nǔ jɛ
wú ɖɔ un ɖo Nǔɖé se wɛ magbokɔ. Hwe énɛ́ ɔ́ nu ɔ́ ciɖaciɖa ɖo wǔ

ce. Bɔ un lin nǔ kpɔń, “Din ɔ,́ ényí un wa mɔ̌ ɔ,́ un ná wlí taɖu.” Nǔ
e gbɛtɔ́ e bú ɖé nɔ́ wa hwɛhwɛ ɔ́ nɛ,́ é nɔ́ wlí taɖu ɖo atínkan lɛɛ́ mɛ.
Énɛ́ ɔ́ gúdo ɔ́ é ná sɔ́ tú tɔn, bó ná da éɖée; alǒ é ná flɛ ́ jɛ do ɖé mɛ bó
ná wɛn asá tɔn, bɔ é nɔ́ cí fínɛ,́ é ná kú cí fínɛ.́ Hǔn un lin nǔ kpɔń,
“Ani wɛ un ná wa?” Hǔn un jɛ zɔnlin ɖi jí.
132 Bɔ un ɖo Nǔɖé se wɛ magbokɔ, “Nyɛ wɛ nyí Alɔdó ɖésú ɔ́ ɖo adǎn
gbo mɛ hwenu.” Un kpo ɖo zɔnlin ɖi wɛ kpowun.
133 Un lin nǔ kpɔń, “Din ɔ,́ un tunwun ɖɔ un ko ɖo flúflú wɛ kpɛɖé,
un ɖo Gbe ɖé se wɛ bó ɖo xó ɖɔ nú mì wɛ.” Un kpo ɖo nukɔn yi wɛ.
Un bló, “xwíí, xwíí, xwíí,” bó ɖo kwín kún wɛ, mi tunwun. Un lin nǔ
kpɔń, “Din ɔ,́ nyɛ ma ka bú nɛ.́ A tunwun fí e a ɖe, nyaví ce! Ani wɛ
ka ɖo wiwa we wɛ? A ma sixú bú nɛ.́ A ko nyí—a ko nyí gběnyatɔ́
ɖaxó ɖé dín, a ma sixú bú nɛ.́” Mɛɖée-nugoyíyí, mi tunwun, bó ɖo
gǎn dó wɛ bó ná dó flé nu nú nyiɖée.
134 Mi sixú flé nu ná ǎ. Ɖo do fí ɔ́ kɛkɛf́ɔ ɖé ɖe bó ɖo lǐlɛĺílɛ ́ wɛ, bó
ɖo ɖiɖɔ wɛ ɖɔ, “Nyaví ce, a bǔ bɔ a tunwun ɖɔ émí bú nǔgbó. A mɔ
a, a bǔ.”
135 Un kpo ɖo tɛn sɛ yi nukɔn wɛ. “Óo, nyɛ ma ka bú nɛ!́ Nǔ bǐ ná
yi nú mì ganjí. Un ná mɔ tíntɔń sín mɛ li ce.” Nǔ lɛɛ́ jɛ kiko ɖi jí,
jɔhɔn lɛɛ́ kó sɛ yá. Laglásilinfín jɛ zinzɔn jí, laglásilinfín kpɛví kpɛví
e nɔ cí akwlí kwín ɖɔhun ɔ,́ mǐ nɔ́ ylɔ́ ɛ ɖɔ “atán ɖiɖe.” Un lin nǔ
kpɔń, “Asi kpó yɛy̌ɛ ́ kpó! Nyɛ ma ka ɖo…” Un lin nǔ kpɔń, “Óo, mɛ
ce lɛɛ́ mi!”
136 Tlóló ɔ́ un lɛ ́ se Énɛ́ ɔ,́ bó ɖɔ, “Nyɛ wɛ nyí Alɔdó ɖésú ɔ́ ɖo adǎn
gbo mɛ hwenu.” Bɔ un ko nyí mawuzɔẃatɔ́ Wɛn Ɖagbe ɔ́ tɔn hwe énɛ́
ɔ́ nu, bó kó ɖo xó jlá wɛ ɖo fí pɛṕɛṕɛ ́ ɖo goxɔ ɔ́ mɛ.
137 Hǔn un lin nǔ kpɔń, “É nyɔ,́ ani wɛ un ká sixú wa?” Un nɔ te, bó
kpɔń fí bǐ, bɔ ahǔn kó sú bɔ gbɛmɛ cí kpitii din. Un…Mɔ̌ wɛ ɖ’ayǐ. È
sixú kpé wú bó wa nǔɖěbǔ hwe énɛ́ ɔ́ nu ǎ. Un lin nǔ kpɔń, “Óo, ani
wɛ un ka sixú wa?” Un lin nǔ kpɔń, “Nya ce, un jɛ xá bó ná nɔ gbɛ
ǎ, un ko ɖeji dó nyiɖée wú dín. Un vɛdó ɖ’ayǐ ɖɔ gběnyatɔ́ wɛ un nyí
sín, amɔ̌ un nyí ǎ.”
138 Bɔ, nɔví súnnu, un ko ɖeji dó wǔ Tɔn tɛgbɛ. Ɖo túdida mɛ ɔ,́ un
ɖó kúnnuɖiɖe e vɛ ́ jlɛ ́ lɛɛ́ ɖo jǐ dɔň. Bɔ ɖi xwehutɔ́ ɖɔhun ɔ,́ alɔ ce jlɔ́
ǎ, amɔ̌ un nɔ ɖeji dó wǔ Tɔn tɛgbɛ. Túdida lɛɛ́ ɔ,́ alɔ ce se kpɛń ǎ, amɔ̌
É gbɔ bɔ un bló kúnnuɖiɖe e vɛ ́ jlɛ ́ ɖo gbɛ ɔ́ bǐ mɛ ɖ’é mɛ. Mi mɔ a? Un
da tú zungbɔ,́ ɖo nǔjlɛḱpo kanwe ko kanwe ko donu tɛńwe, tántɔn.
Un ɖó tú ɖé ɖo jǐ dɔň bɔ é hu gbělan ɖokpó ɖokpó gbantɔń ma da
akpó kpó é kpó gbeɖé. Mi ni vɛ ́ kó xa énɛ́ ɔ́ ɖo fíɖěbǔ, ényí mi kpé wú
ɔ́ nɛ.́ Mi mɔ a? Nyɛ wɛ ǎ, Éyɛ ́wɛ. Un ɖeji dó wǔ Tɔn.

Fínɛ ́ wɛ un ɖe, un lin nǔ kpɔń, “Ani wɛ un ká sixú wa? Ani wɛ
un ká sixú wa?”
139 Un kpo ɖo…Énɛ́ ɔ́ ɖo sisɛ yá wɛ, bó ɖo sisɛ yá wɛ, “Nyɛ wɛ nyí
Alɔdó ɖésú ɖé ɖo adǎn gbo mɛ hwenu, Alɔdó ɖésú ɖé.”
140 Un lin nǔ kpɔń, “Mawu nɛ́ ɖo xo ɖɔ nú mì wɛ a?” Un ɖe gbǎkún
ce. Gběcícɔ́ gbákún ce wɛ un ɖó, bó blá lɛňsu vɔvɔ lɛ ́ lɛ ̌ dó é. Un sɔ́
ɛ ɖ’ayǐ. Un ɖe awu ɖaxó ce, é kó fá. Bɔ un sɔ́ awu ɖaxó ce ɖ’ayǐ, bó
sɔ́ tú ce gán jɛ atín ɖé wú ɖo te. Un ɖɔ, “Tɔ́ e nɔ́ nɔ Sɛx́wé, din ɔ́ un
ɖo gblǒ fan wɛ, un ɖo Gbe ɖé se wɛ bó ɖo xó ɖɔ nú mì wɛ. Hwi nɛ́
a?” Un ɖɔ, “Aklúnɔ, Un na yí gbe nú We ɖɔ nyɛ kún nyí gběnyatɔ́ ɖě
ó. Un nyí ǎ, un—un sixú kpé wú bó mɔ kɔlílɛ ́ li ce ǎ. A ɖǒ ná dó alɔ
mì. Un jɛ xá bó ná nɔ gbɛ ǎ, bó ɖo nǔ e wa wɛ un ɖe lɛɛ́ wa wɛ, bó
wá fí bó vɛdó ɖɔ un ko tunwun nǔ d’é wú dín bó kún ná bú kpɔń ó
sín. Un ɖó hudó Towe, Aklúnɔ. Nyɔňu ɖagbe ɖé wɛ asi ce nyí. Yɛy̌ɛ ́
ce, súnnuví kpɛví ce, nɔ tɔn kó kú, é ɖo gǎn dó wɛ bó ná dó nyí nɔ
n’i, bɔ tlóló din wɛ un ka da ɛ. Bɔ é ɖíe, yɔkpɔv́ú ɖé, ɖo atínkan lɛɛ́
mɛ dɔň, yě mɛ we lɛɛ́ bǐ wɛ ná kú ɖo zǎn mɛ din. Jɔhɔn énɛ́ ɔ,́ é ná
jɛ do bó ɖibla yi kɛń wǒ ɖo kɛń vɔ̌ glɔ,́ bɔ yě ná sixú tunwun lě e yě
ná sixú nɔ gbɛ gbɔn é ǎ. Yě ná kú zǎn mɛ din. Ma jó yě dó bónú yě
ní kú ó, Mawu. Sɔ́ mì yi yě gɔń, bónú má sixú mɔ ɖɔ yě kún ná kú ó.
Un bú! Un bú, Mawu! Un—un sixú kpé wú bó mɔ kɔlílɛ ́ li ce ǎ. A nǎ
kɛnklɛń bó dó alɔ mì ǎ cé? Bó sɔ́ hwɛ kɛ, mì nú ali nyi ɖésúnɔ wú gán
jɛ tɔn ɔ!́ Un sixú wa nǔɖěbǔ Hwɛ mɛ vo ǎ. Hwi wɛ nyí Alixlɛḿɛtɔ́ ce.
Dǒ alɔ mì, Aklúnɔ.”
141 Un sí te, bɔ un ɖɔ, “Amǐ.” Bó fɔ lɛňsu ce; awu ɖaxó ce, un fɔ ɛ; bó
lɛ ́ xwe gbǎkún ce; bó fɔ tú ce. Un ɖɔ, “Din ɔ́ un na sɔ́ nǔ gbɔn alɔkpa
e nyɔ́ hú bǐ bɔ un tunwun bó ná dó yi é, nukúnnú mɔ jɛ nǔ mɛ ce e
nyɔ́ hú bǐ é ɖésúnɔ; bɔ un ná mlɛ ́ ali ɖokpó télélé, ɖó un ɖo lǐlɛĺílɛ ́
wɛ ɖo fíɖé, un tunwun fí e wɛ ǎ. Amɔ̌ un na mlɛ ́ ali e A ɖɔ nú mì é,
Aklúnɔ Mawu, Alixlɛḿɛtɔ́ ce.”
142 Un jɛ zɔnlin ɖi jí gbɔn ali élɔ.́ Un ɖɔ, “Éɖíe, bɔ un ɖó na bló bɔ
nyiɖésú ná ɖi nǔ ná. Un ná mlɛ ́ ali élɔ.́ Un ná mlɛ ́ ali élɔ́ télélé. Un
ná zɛ ǎ, un na mlɛ ́ ali élɔ.́ Un tunwun ɖɔ hwɛ ce jɔ. Un na mlɛ ́ ali
élɔ.́” É nyí un ko mlɛ ́ ali énɛ ́ ɔ́ ɖ’ayǐ wɛ ɔ,́ un na kó kpan ta Kanadáa.
Mi mɔ a?
143 Ɖo hwe énɛ́ ɔ́ nu pɛṕɛṕɛ ́ ɔ́ un mɔ ɖɔ Nǔɖé ɖó alɔ abɔťa ce, alɔ ɖé,
é bló ɖi gbɛtɔ́ lɔ ɖɔhun, hǔn, bléwún ɔ́ un lɛ ́ kɔ bó ná kpɔń. Mɛɖěbǔ
ɖo te ɖo fínɛ ́ ǎ. Un lin nǔ kpɔń, “Ani wɛ énɛ́ ɔ́ nyí?” Mawuxówéma
ɔ́ ɖíe bɔ è sɔ́ ɖó nukɔn ce e. Mawu, Alixlɛḿɛtɔ́ ce kpódó Hwɛɖɔtɔ́ ce
kpó ɔ,́ ɖo te ɖo fí. Un kpɔń jǐ kpowun. Bɔ ɖo gǔdo pɛṕɛṕɛ ́ gbɔn ali
élɔ́ jí ɔ,́ ahǔn énɛ́ ɔ́ gbadó bó kɛn káká jɛ hwenu e un kpé wú bó mɔ
atɔxwɛ e ɖo Hurricane Só ɔ́ jí é dó é. Wezun kán wɛ un ɖe bó ɖo zɔ

yi n’i wɛ télélé, nǔwúkpíkpé gběnyinya tɔn ce e nyɔ́ hú bǐ é, un ɖo
yiyi wɛ jɛ zɔ ná, zǎn kó ɖo kúkú wɛ bǐ ɖo gbadanu ɖo hwe énɛ́ ɔ́ nu.
Un fyá bó lɛ ́ kɔ bléwún, bó húzú nyiɖée kpan ta dě. Un sɔ́ gbǎkún ce
d’así bó sɔ́ alɔ ce lɛɛ́ yi jǐ, un ɖɔ, “Xlɛ ́ ali mì sɔýi, Mawu, Hwi wɛ nyí
Alixlɛḿɛtɔ́ ce.”
144 Un jɛ ali. É byɔ́ ɖɔ nyi ni fán agblɔ̌ jlɔj́lɔ́ lɛɛ́ kpódó nǔ bǐ kpó bó
ná dó yi dɔň, zǎn ká ɖo kúkú wɛ bó ɖo kúkú wɛ. Énɛ ́ ɔ́ gúdo ɔ́ ablu
dó. Zungbɔ́ lɛɛ́ ɖo lǐnlɔń wɛ ɖo nukɔn ce, kpódó nǔ bǐ kpó. Un sixú
kpé wú bó lin nǔtí kpɔń zɛ lě e un ná slɔ́ nyiɖée dó ali ɖokpó jí gbɔn
é wú ǎ, xwe só élɔ́ jí.
145 Bɔ un tunwun ɖɔ ényí un sixú jɛ atɔxwɛ ɔ́ kɔn ɔ,́ Mɛɖaxó Denton
kpó nyi kpó…Un dó alɔ bɔ è ɖǒ kan énɛ́ ɔ́ ɖo jǐ ɖo xwejí hwenu énɛ́
ɔ.́ Mǐ ɖó pósukan ɔ́ bɛ ́ sín Hurricane Só ɔ́ jí, gbɔn ali ɔ́ bǐ káká dibla
yi mǐli atɔn adaɖé alǒ ɛnɛ mɔ,̌ káká jɛ te wá agbanjɛtɛn ɔ.́ Bɔ é jɛ
te télélé gbɔn aliswɛɛ́n kpɛví ɖé, amɔ,̌ laglásilinfín ɖo fínɛ,́ mi sixú
tunwun aliswɛɛ́n ɔ́ ǎ. Mi mɔ a? Bɔ jɔhɔn ɔ́ ɖo nyinyi wɛ kpódó nǔ bǐ
kpó, ablu dó kpódó laglásilinfín jɔhɔn ɖaxó kpó bɔ, ɖo yiyi mɛ ɔ,́ mi
sixú tunwun fí e mi ɖe é ǎ. É nyɔ,́ nǔ ɖokpó géé e un tunwun bó nɔ́
wa ɔ,́ nú ablu dó gúdo ɔ,́ bɔ nyɛ ma ka tunwun…Un tunwun ɖɔ un
mlɛ ́ ali ɖokpó, bó xwe sɔ́ ɔ́ jǐ. Ɖó un ɖó ná yi só ɔ́ jí, bɔ atɔxwɛ ɔ́ ɖo
só ɔ́ sín nufɛńu pɛṕɛṕɛ,́ bɔ é byɔ́ ɖɔ nyi ní zɔn nú mǐli ayizɛn mɔ̌ bó
ná dó jɛ é kɔn. Mi lin tamɛ kpɔń kpɛɖé, lě e ahǔn énɛ́ ɔ́ gbadó bó kɛn
gbɔn é, mǐli ayizɛn, do ɖé kpowun, káká jɛ hwenu e un kpé wú bó
mɔ ɛ dó é!
146 Bɔ énɛ́ ɔ́ gúdo ɔ́ un—un nɔ sɔ́ tú ce ɖó alɔ élɔ́ mɛ, bó nɔ́ hɛn alɔ élɔ́
ɖó jǐ, ɖó un ɖó kan—kan ɔ́ ɖó atín lɛɛ́ jí gbɔn mɔ̌ káká yi do, pósukan
lɛɛ́ yi wlɛxɔ ɔ́ kɔn, bónú é ná sixú ɖɔ xó nú asi tɔn, bɔ énɛ́ ɔ́ gúdo ɔ́
bó ná dó ylɔ́ sɛ ́ dó sín dɔň, sín só ɔ́ jí. Bɔ un ɖó ná dó alɔ̌ ɛ bó ná dó
ɖe e síin zǒ énɛ́ ɔ.́ Bɔ un sɔ́ alɔ ce yi jǐ lě, bó ɖo ɖiɖɔ wɛ ɖɔ, “Mawu
e, gbɔ nú má ɖó alɔ kan énɛ́ ɔ́ wú.” Un nɔ ɖi zɔnlin, bɔ alɔ ce nɔ vɛ,́
bó nɔ́ kú yɛ, sɔ mɔ̌ bɔ un sɔ́ nɔ́ kpé wú bó nɔ́ hɛn ɛ ɖó te ganjí ǎ, bɔ
un gbɔ nɔ jó e dó yi do. Bɔ un nɔ húzú tú ɔ́ bó nɔ́ sɔ́ ɖó énɛ́ ɔ́ mɛ; bó
nɔ́ ɖe afɔ weɖé yi gǔdo bó ná dó mɔ nǔ jɛ wú ɖɔ nyɛ kún xo e kpo ó,
énɛ ́ ɔ́ gúdo ɔ́ un nɔ sɔ́ alɔ ce yi jǐ, bó nɔ́ jɛ zɔnlin ɖi jí, bó nɔ́ ɖo zɔnlin
ɖi wɛ. Zǎn ɖo kúkú wɛ, ablu dó, jɔhɔn ɖo nyinyi wɛ. Óo, un nɔ wlí
atínla ɖé, bó nɔ́ ɖɔ, “Éénɛ!́ Éeǒ, é wɛ ǎ.” Óo, é ɖi gbe…Mi ma lɔn nú
é ní ɖi gbe e ma ɖi céɖécéɖé tɔn ǎ é ó.
147 Hwe ɖé nu gúdo ɔ,́ hwenu e un ko ɖibla jó gbe ɔ,́ alɔ ce xo nǔɖé.
Óo, mɛ ce lɛɛ́ mi! È vɔ́ mì mɔ lo, hwenu e un bú ɖ’ayǐ é. Un hɛn kan
énɛ́ ɔ́ wú. Un sɔ́ tú ce ɖ’ayǐ ɖo fínɛ ́ pɛṕɛṕɛ,́ bó ɖe gbǎkún ce sín ta ce,
bɔ un nɔ te ɖo fínɛ.́ Un ɖɔ, “Mawu e, kpɔń lě e è vɔ́ mɛ mɔ ɔ́ nɔ bló nú
mɛ gbɔn é, hwenu e mi bú é.” Un ɖɔ, “Káká yi do ɖo kan élɔ́ sín vivɔnu

ɔ,́ un na jó e dó kpɔń ǎ. Un ná hɛn kan élɔ́ wú. É ná xlɛ ́ ali mì télélé
káká yi fí e nǔ e vɛ ́ nú mì bǐ ɖo ayǐkúngban élɔ́ jí ɔ́ ɖo ayǐmlɔḿlɔ́ ɖe
é, ɖo do dɔň pɛṕɛṕɛ.́ Asi ce kpó yɛy̌ɛ ́ ce kpó, kpódó ayigbadó kpó, ma
tunwun fí e un ɖe é, ma tunwun lě e è nɔ flɔ́ myɔ gbɔn é, ma tunwun
nǔ e è nɔ wa é, bɔ jɔhɔn lɛɛ́ ká ɖo nyinyi wɛ, bɔ atínla lɛɛ́ ɖo xasaxasa
bló wɛ bó ɖo fíflɛ ́ sín atín lɛɛ́ wú wɛ.” Un sixú glá káká bó jó kan énɛ́
ɔ́ dó ǎ. Un hɛn kan énɛ́ ɔ́ wú káká bɔ é xlɛ ́ ali mì télélé yi fí e nǔ e vɛ ́
nú mì bǐ ɖo ayǐkúngban jí ɔ́ ɖe é pɛṕɛṕɛ.́
148 Nǔmɛgbingbɔn e xwyɔ́ wǔ ɖé wɛ énɛ́ ɔ́ nyí, kpódó nǔmɛgbingbɔn
ɖaxó ɖé bó ná dó mɔ tíntɔń sín mɛ li kpó, amɔ̌ énɛ ́ ɔ́ jɛ mǐmámɛ tɔn
ǎ. Gbe ɖokpó ɔ́ un bú ɖo hwɛhuhu mɛ. Un yi agun lɛɛ́ mɛ ɖě jɛ ɖě
gúdo, bó ɖo gǎn dó wɛ bó ná dó mɔ Nǔɖé yí. Un yi Aduvantísu Azǎn
tɛńwegɔ́ ɔ́ tɔn lɛɛ́ gɔń, yě ɖɔ nú mì ɖɔ, “Nyi Gbɔjɛzán ɔ,́ jǒ lan ɖuɖu
dó.” Un yi Baputísu gun ɔ́ mɛ dɔň, Baputísu gun nukɔntɔn ɔ,́ é ɖɔ,
“Vɛ̌ kó sí te bó ɖɔ nú yě ɖɔ émí ɖi nǔ nú Jezu Klísu Mawu Ví ɔ,́ bɔ
un ná lɛ yɛhwesin nú we, mɔ̌ wɛ.” Nǔɖěbǔ ɖe ǎ. Amɔ̌ gbe ɖokpó ɔ,́
ɖo hɛnkɛń ɖo akán zava kpɛví ɖé sá ɔ,́ un sɔ́ alɔ ce lɛɛ́ yi jǐ, un wlí
Nǔɖé hɛn; alǒ, un sixú ɖɔ, Nǔɖé wlí mì hɛn. É wɛ nyí Gbɛkan ɖé,
Alixlɛḿɛtɔ́ ɔ.́ Bɔ É kplá mì wǔyɛýɛ ́ afɔyɛýɛ ́ káká wá fí, un ná ɖe alɔ
ce sín Kan énɛ́ ɔ́ wú ǎ. Un sɔ́ alɔ ce lɛɛ́ yi jǐ sɛ ́ dó E. Mi gbɔ nú un-
ɖi-nǔ lɛɛ́, agunnyíkɔ lɛɛ́ ní wa nǔ e jló yě é, un hɛn Alixlɛḿɛtɔ́ ɔ́ wú.
Nú nǔ e ɖo ayǐkúngban jí bǐ káká sɔýi kpódó nǔ e ɖo Sɛx́wé bǐ kpó
ɔ,́ bó kó nyí nǔ vívɛ ́ nú mì kpɔń ɔ,́ é ɖo vivɔnu Kan élɔ́ tɔn. É kplá
mì wǔyɛýɛ ́ afɔyɛýɛ ́ káká wá fí, un ná ɖeji dó wǔ Tɔn ali e kpo ɔ́ bǐ jí.
“Hwenu e Éyɛ́ Yɛsinsɛn ɔ́ ná wá ɔ,́ É ná xlɛ ́ ali mi bó ná kplá mi bɔ
mi ná tunwun nǔ bǐ…”
149 Xɔńtɔn lɛɛ́ e mi, É kplá mì wá fí e un ɖe égbé é. É sɔ́ mì dó bló nǔ
e un nyí é ná. Un sixú sɔ́ Ɛ xlɛ ́ mi kpódó xomɛhunhun kpó. É wɛ nyí
Alixlɛḿɛtɔ́ ɖokpó géé e wú un tunwun nǔɖé dó é, nú ayǐkúngban jí fí
alǒ jǐ Ɖɔň é. É wɛ nyí Alixlɛḿɛtɔ́ ce nú un yi gbě nya gbé é. É wɛ nyí
Alixlɛḿɛtɔ́ ce nú un yi hwe hu gbé é. É wɛ nyí Alixlɛḿɛtɔ́ ce nú un
ɖo xó ɖɔ nú mɛɖé wɛ é. É wɛ nú Alixlɛḿɛtɔ́ ce nú un ɖo xó jlá wɛ é.
É wɛ nyí Alixlɛḿɛtɔ́ ce nú un ɖo amlɔ dɔ́ wɛ é.
150 Bɔ hwenu e un ná wá kú dó é ɔ,́ É ná ɖo te ɖo tɔsisa ɔ́ tó. É ná xlɛ ́
ali mì d’asá jɛ akpá ɖě ɔ́ xwé. “Un ná ɖi xɛsi nú nǔ nyanya ɖě ǎ, ɖó
A ɖo kpɔ́ xá mì. Lɛňgbɔńyitɔḱpo Towe kpó kpogɛ Towe kpó ɔ,́ yě ná
gbɛ́ nǔ nú mì bó ná xlɛ ́ ali mì d’asá tɔ ɔ.́”

Mi nú mǐ ná xo ɖɛ.
151 Tɔ́ e nɔ́ nɔ Sɛx́wé, un dó kú tlala nú Alixlɛḿɛtɔ́ ɔ,́ Mɛ E nɔ kplá mì
é. Óo, hwe ɖé lɛɛ́ nú ɔ,́ Tɔ,́ un nɔ kpé wú bó nɔ́ se nǔ Tɔn lɛ ́ dó mì ǎ,
xɛsi nɔ ɖi mì. Un jló ɖɔ É ní sɛ yá mì ɖó un tunwun gan e mɛ e un na

kán wezun yi tɔsisa ɔ́ tó dó é ǎ. Un jló ɖɔ É ní sɛkpɔ́ mì. Ma jó mì dó
kpɔń gbeɖé ó, Aklúnɔ. Un sixú ɖɔ xó ǎ, un sixú jlá xó ǎ, un sixú nya
gbě ɖo atínkan lɛɛ́ mɛ ǎ, un sixú hu hwe ɖo tɔ tó ǎ, un sixú kun mɔťo
ce ǎ, nǔɖěbǔ ɖe bɔ un sixú wa Hwɛ mɛ vo ǎ. Hwi wɛ nyí Alixlɛḿɛtɔ́
ce. Kpɔń lědo e xomɛ hun mì bó ná dó ɖɔ nú kplékplé élɔ́ zǎn mɛ din
sɔ é, kpɔń lě e A xlɛ ́ ali mì ɖo nǔ élɔ́ lɛɛ́ bǐ mɛ gbɔn é, kpɔń lě e A
kplá mì wá gbɔn é!
152 Un ɖo tamɛ lin kpɔń wɛ ayisɔnmɔ; é lin wú xwe weɖé wá yi din
ǎ, bó do te ɖo fí ɖo ali ɔ́ jí, bɔ ɖó hɛňnu ce wa nǔ nyi do wútu ɔ,́
mɛɖěbǔ nɔ́ jló ná ɖɔ xó nú mì ǎ. Un nyí mɛɖokpónɔ nú kɔnɖókpɔ.́
Mɛɖěbǔ nɔ jló ná wá nǔɖé ɖo kpɔ́ xá mì ǎ. Yě nɔ́ ɖɔ, “Ahanfinɖatɔ́
wɛ tɔ́ tɔn nyí.” Bɔ, Aklúnɔ, un mɔ ɖɔ mɛɖé nɔ́ jló ná ɖɔ xó nú mì ǎ.
Bɔ un nɔ yí wǎn nú mɛ lɛɛ́. Bɔ gbe ɖokpó ɔ́ hwenu e un wlí Kan énɛ́
ɔ́ hɛn ɔ!́ Din ɔ́ un nɔ lin nǔ kpɔń, Aklúnɔ, é nɔ́ byɔ́ ɖɔ nyi ní bló dɛďɛ ̌
bó tɔń jɛ hɛnkɛń bó byɔ́ gbětótló ɔ́ mɛ bó ná dó mɔ gbɔjɛ ́ kpɛví ɖé yí.
Ani wɛ ka nɔ bló? Mɛnyínyí wɛ ǎ, wěmasise wɛ ǎ; un ɖó ɖě ǎ. Amɔ̌
Hwi wɛ, Aklúnɔ. Hwɛ, Aklúnɔ. A gbɔ bɔ un jlɔ́ dó nǔ ɔ́ jí bɔ nǔ bǐ vɔ
ɖ’é wú, A gbɔ bɔ un wlí hweví ɖaxó ɔ,́ ɖó A tunwun ɖɔ un jló ná bló.
A nǎ mì tɔ́ lɛɛ́ kpó nɔ lɛɛ́ kpó. A nǎ mì nɔví súnnu lɛɛ́ kpó nɔví nyɔňu
lɛɛ́ kpó. A nǎ mì lanmɛ ná ɖo ganjí ce. A nǎ mì asi ɖé. A nǎ mì hɛňnu
ɖé. Hwi wɛ nyí Alixlɛḿɛtɔ́ ce, Aklúnɔ. Gbɔ nú má hɛn alɔ Towe, ma
lɔn nú má jó dó kpɔń gbeɖé ó. Ényí nǔ cikɔ nú alɔ ɖokpó hǔn, un ná
ɖyɔ́ alɔ kpowun. Dǒ alɔ mì, Aklúnɔ.
153 Bɔ din ɔ́ mɛ ɖokpó ɖokpó ɖo fí ní sɔ́ Gbɛkan ɖokpó énɛ́ ɔ́ hɛn,
Aklúnɔ, Yɛsinsɛn e nyí Gbɛ mǐtɔn ɔ,́ Gbɛ-níná sín jɔtɛn ɔ.́ Bónú É ní
xlɛ ́ ali mǐ bǐ yi xomɛhunhun To énɛ́ ɔ́ mɛ ɖo fínɛ,́ fí e tagbajijɛ gbɛ élɔ́
tɔn ná vɔ bɔ azɔ̌ mǐtɔn ɖo ayǐkúngban jí ná fó dó é, bɔ énɛ ́ ɔ́ gúdo ɔ́
nyɔx̌ó kpikpo sɔ́ ná ɖe ǎ, mɛ e ba hlɔňhlɔń kpo lɛɛ́ sɔ́ ná ɖe ǎ, wǔvɛ́
sín zǎn lɛɛ́ sɔ́ ná ɖe ǎ, avǐyiya kpó ɖɛxixo kpó sɔ́ ná ɖe ǎ, mɛylɔýlɔ́
wá vɔšákpe ɔ́ kɔn sɔ́ ná ɖe ǎ, amɔ̌ mǐ ná nyí mɛwínnyáwínnyá lɛɛ́ ɖo
fínɛ ́ káká sɔýi, azɔn kpódó nǔlinkpɔń lɛɛ́ kpó sɔ́ ná ɖe ǎ. Hwɛhuhu sɔ́
ná ɖe ǎ, bɔ mǐ ná nɔ gbɛ ɖo nǔjlɔj́lɔẃiwa Mawu tɔn mɛ gbɔn xweta
e na wá lɛɛ́ é bǐ gbla mɛ, gbɔn Mavɔ mavɔ e ma ná fó ǎ é ɖé gbla mɛ.
Nǎ ní nyí mɔ,̌ Tɔ.́
154 Bɔ din ɔ,́ Tɔ,́ ényí mɛɖé ɖo fí zǎn mɛ din bó ma ko hɛn Gbɛkan
énɛ́ ɔ́ kpɔń ǎ ɔ,́ é ní mɔ Ɛ tlóló din. Bónú Yɛsinsɛn e xlɛ ́ ali mì ɔ…́Bɔ
un sixú ɖɔ sín ayi ce mɛ, kpódó alɔ ce ɖo Xó Towe jí kpó, ɖɔ hwɛ Tɔn
nɔ jɔ tɛgbɛ. Un kú hwɛ azɔn gěgé. Amɔ̌ hwɛ Tɔn jɔ. Gbɔ nú É ní nɔ
kpɔ́ xá mì, Aklúnɔ. Gbɔ nú má nɔ kpɔ́ xá Ɛ. Bónú mɛ ɖěvo lɛɛ́ ɖo fí,
mɛ e ma tunwun I zǎn mɛ din ǎ lɛɛ́ ɔ,́ yě ní sɔ́ alɔ Tɔn e ma sixú húzú
ǎ ɔ́ hɛn, bónú è nǎ sixú xlɛ ́ ali yě yi.

155 Bɔ gbe ɖokpó ɔ́ mǐ ná tɔń wá tɔsisa ɔ́ tó. Ahǔn ná sú bɔ gbɛmɛ ná
cí kpitii zǎnzǎn énɛ́ ɔ,́ lɔmɔ.̌ Xu xóxó ɔ́ ná ɖo adǎn jí, Judɛɛ́n xóxó ɔ,́
aslɔḱɛ ́ lɛɛ́ ná ɖo xixo wɛ, kú ná ɖo gbɛ fyɔń tɔń sín mǐ mɛ wɛ. Amɔ,̌
Mawu, un—un jló ná ɖi xɛsi ǎ. Un ko bló ɖó sín tɛgbɛ ɖokpóó. Un
jló ná ɖe gangbákún ɔ́ kpowun, ɖi ahwanfuntɔ́ ɖé ɖɔhun, bó lɛ ́ kɔ,
bó kpɔń aliswɛɛ́n ɔ́ sɛ ́ dó ɖo gǔdo bó ná dó mɔ fí e Kan énɛ́ ɔ́ xlɛ ́
ali mì yi jɛ é. Bó mɔ gbětótló e mɛ un gbɔn dín é bǐ, kpódó wunkan
ɖokpó ɖokpó kpó, kpódó awǐnnyaglo kplékplé ɖokpó ɖokpó e wú un
klɛń afɔ dó, bó ká hɛn Kan ɔ́ wú é kpó. Ɖi lě e A ɖɔ gbɔn é ɖɔhun
ɔ,́ hankpatɔ́ ɔ́ wɛ ɖɔ, “Mɛɖé lɛɛ́ gbɔn tɔ lɛɛ́ mɛ dín, bɔ mɛɖé lɛɛ́ gbɔn
tɔgígɔ́ lɛɛ́ mɛ dín, mɛɖé lɛɛ́ gbɔn mɛdókpɔń gɔngɔn lɛɛ́ mɛ dín, amɔ̌
yě mɛ bǐ wɛ gbɔn Hun ɔ́ mɛ dín.” Bɔ un jló ná sɔ́ Élɔ́ ɔ,́ Hwǐ xóxó e ɖo
fí é, ée cyɔń alɔ jǐ ce ɖo ali ɔ́ bǐ xo é, bó lɛɛ́ slɔ́ Ɛ ɖó akun Tɔn mɛ, bó
ná sú xó tlílí, “Tɔ,́ sɛ ́ tɔjíhún ɔ́ dó akpá ɖě ɔ́ xwé zǎnzǎn din, un jǎwe
xwé gbe.” A nǎ ɖo fínɛ,́ Aklúnɔ. A dǒ akpá tɔn. A sixú j’ayǐ ǎ.
156 Xo ɖɛ dó mɛ e ɖo fí din lɛɛ́ é jí ɖokpó ɖokpó. Bɔ ényí yě ma
tunwun lě e yě ná hɛn Kan élɔ́ wú gbɔn é ǎ, bó má ko ɖó alɔ wǔ Tɔn
kpɔń ǎ hǔn, alɔ mímɛ́ lɛɛ́ ní yi jǐ din, alɔ e ɖo hudó ɖó wɛ lɛɛ́ é, alɔ e
ɖo jlǒ ɖó wɛ lɛɛ́ é, bó ɖó alɔ Gbɛkan e na kplá yě yi jlǒ ayi yětɔn tɔn
énɛ́ ɔ́ kɔn, fífá kpíkpé kpódó kpɔńgbɔ kpó, gbɔjɛ ́ ɖo Klísu mɛ.
157 Kpódó ta mǐtɔn lɛɛ́ ɖo wiwɛ kpó ɔ,́ alɔ ɖé lɛɛ́ ka ná ɖe bó ná jló
ná yi jǐ bó ɖɔ, “Gbɔ nú mì. Hɛn alɔ ce wú” a? Óo, Mawu ní xo ɖɛ
dó mi jí.

Nú ali ce dó xɛsi ɔ,́ Aklúnɔ vívɛ,́ sɛkpɔ́ mì,
Nú gbɛ ce ko ɖibla vɔ ɔ;́
Ɖo tɔ ɔ́ tó un ná nɔ te, xlɛ ́ ali afɔ ce, hɛn alɔ ce,
Sɔ́ alɔ ce, Aklúnɔ vívɛ,́ kplá mì yi.

158 Mɛ ɖěvo ka lɛ ́ ɖe bó jló ná zé alɔ tɔn yi jǐ, bó ná ɖɔ, “Aklúnɔ,
un jló ná mɔ alɔ ɖó Gbɛkan énɛ́ ɔ́ wú ɖo nyiɖée mɛ zǎn mɛ din. Un
jló ná mɔ ɖo nyiɖée mɛ ɖɔ Klísu sɔ́ hwɛ ce lɛɛ́ kɛ mì, bɔ un jló ná
nyí nǔɖíɖó yɔy̌ɔ́ ɖé bɛ ́ sín ganxixo élɔ́ mɛ sɔýi” a? Mawu ní xo ɖɛ
dó mi jí. Mɛ ɖěvo ka lɛ ́ ɖe bó jló ná ɖɔ, “Gbɔ nú má ɖó alɔ wǔ We,
Aklúnɔ. Gbɔ nú má bú nyiɖée” a? Mawu ní xo ɖɛ dó jǐ we, nɔví nyɔňu.
“Gbɔ nú má bú nyiɖée, bó mɔ ɛ, Aklúnɔ, ɖo Hwɛ mɛ.” Mawu ní xo
ɖɛ dó mi jí. Bɔ Mawu ní xo ɖɛ dó mi jí. Énɛ ́ ɔ́ sɔgbe. “Gbɔ nú má bú
nyiɖée, Aklúnɔ. Gbɔ nú má wɔn.” Mawu ní xo ɖɛ dó jǐ we, nɔví súnnu.
“Gbɔ nú má…” Mawu ní xo ɖɛ dó jǐ we, nɔví nyɔňu. “Gbɔ nú má dɔn
nǔtunwuntunwun ce bǐ bú.” Mawu ní xo ɖɛ dó jǐ we, nɔví nyɔňu. Mi
ma ɖeji dó tito e gbɛtɔ́ dó wá lɛɛ́ é ɖěbǔ wú ó. Mi xwedó Alixlɛḿɛtɔ́
ɔ,́ É ná xlɛ ́ ali mi byɔ́ Nǔgbó ɔ́ bǐ mɛ. “Kplá mì, Aklúnɔ Jezu, kplá mì.”
Mawu ní xo ɖɛ dó mi jí ɖo gǔdo dɔň. Óo, alɔ gěgé yi jǐ ɖo fínɛ,́ bó ɖo
hudó hwlɛngán tɔn ɖó wɛ. Din ɔ́ hwenu e mǐ ɖo…

159 Vɔšákpe ɔ́ ɖo fí, mi sixú ylɔ́ mɛ wá vɔšákpe ɔ́ kɔn ǎ, ɖó mɛ lɛɛ́
jínjɔń ayǐ lɛ ́ lɛ ̌ dó wútu. Amɔ̌ É ɖo fínɛ ́ pɛṕɛṕɛ.́ Mi tunwun ganjí ganjí,
hwenu e mi sɔ́ alɔ yi jǐ ɔ,́ nǔɖé jɛ ɖo ayi mitɔn mɛ. Jezu ɖɔ, “Mɛ e
ɖótó Xó Ce bó ɖi nǔ nú Mɛ e sɛ ́ Mì dó ɔ,́ kó mɔ Gbɛ mavɔ mavɔ.” Mi
bló kpó ayixajlɔj́lɔ́ kpó a? Hǔn sindo ɖé ɖo fí bɔ è gɔ̌ bǐ kpó sin kpó.
Hwenu gěgé ná ɖe nú yɛhwesinlilɛ nú mɛ. Mi nú mǐ ná xo ɖɛ.
160 Tɔ́ mǐtɔn e nɔ́ nɔ Sɛx́wé, Wɛn kpɛví jíjá élɔ́ zǎn mɛ din gbɔn gbe
e xlá ɖé mɛ ɔ,́ Yɛsinsɛn ɔ́ ɖó ná kó tɔń yi fíɖé. É yi fí e è lin ɖɔ É ná
yi é, bɔ mɛ gěgé ɖe, Aklúnɔ, zǎn mɛ din, mɛ afɔtɔn alǒ ko mɔ̌ sɔ́ alɔ
yětɔn lɛɛ́ yi jǐ, ɖɔ yě ɖó hudó Alixlɛḿɛtɔ́ ɔ́ tɔn. Yě mɔ nǔ jɛ wú ɖɔ
émí lɛɛ́ ɖo gǎn dó wɛ bó ná flú émíɖée lɛɛ́. Yě ɖo gǎn dó wɛ bó ná
ɖɔ “Un ɖo ganjí,” amɔ̌ ɖo do dɔň ɔ́ yě tunwun ɖɔ émí lɛɛ́ kún ɖo mɔ̌
ó. Bɔ yě jló ná mɔ We ɖo yěɖée mɛ, Aklúnɔ. Yě ɖó jlǒ Alixlɛḿɛtɔ́ ɔ́
tɔn. Yě jló ná ná nyǐkɔ. Mɛ nɔ sukpɔ́ hú tɛnmɛ e A ɖǒ ǎ. Yě jló ná
ná nyǐkɔ nú tomɛyiyi énɛ ́ ɔ.́ Yě tunwun lě e yě ná yi fínɛ ́ gbɔn é ǎ.
Mɛɖěbǔ tunwun lě e é ná sɔ́ yě yi fínɛ ́ gbɔn é ǎ; Hwi ɖokpónɔ géé wɛ
nyí Mɛ ɔ.́ Yě jǎwe nú Alixlɛḿɛtɔ́ e Mawu ná é, Yɛsinsɛn ɔ.́ Yě sɔ́ alɔ
yětɔn lɛɛ́ yi jǐ.
161 Yɛsinsɛn kpó Alixlɛḿɛtɔ́ kpó e, jɛ te jɛ yě jí. Sɔ́ hwɛ bǐ kɛ mɛ. Sɔ́
nǔ nyanya yětɔn lɛɛ́ kɛ yě. Sɔ́ yě byɔ́ Agbaza Klísu tɔn mɛ zǎn mɛ din,
fí e yě sixú mɔ Mawu sín sisa ɖo yěɖée mɛ gbɔn Kan énɛ́ e na kplá yě
yi Judɛɛ́n tó, bó d’asá Judɛɛ́n yi To e sín akpá è dǒ ɔ́ mɛ ɔ́ gbla mɛ. Yě
ní xwedó Xó ɔ́ télélé. Xó ɔ́ ɖɔ, “Mi lɛ ́ kɔ sín hwɛ mitɔn lɛɛ́ gúdo, bɔ énɛ ́
ɔ́ gúdo ɔ́ è nǎ lɛ yɛhwesin nú mi ɖo Jezu Klísu sín Nyǐkɔ mɛ.” Yě ní
má tɛńkpɔń gbɔn ali ɖěvo ó. Yě ní xwedó Xó ɔ́ pɛṕɛṕɛ,́ ɖó Éyɛ́ wɛ nyí
Mɛ e ná xlɛ ́ ali mɛ é. Énɛ́ ɔ́ wɛ nyí—énɛ́ ɔ́ wɛ nyí afɔɖiɖe e jí è nǎ gbɔn
yi jǐ lɛɛ́ káká yi jɛ hwenu e mǐ ná wlí Alixlɛḿɛtɔ́ ɔ́ hɛn dó é. Nǎ ní nyí
mɔ̌ Aklúnɔ. Yě ní nyí Towe. Yě ɖo alɔ Towe lɛɛ́ mɛ din, ɖi ajɔnú lɛɛ́
ɖɔhun, gbɛtɔ́ ɖěbǔ sixú yí yě síin ǎ. Yě ɖi nǔ ɖɔ A nǎ yí yě, ɖi mɛ e è
hwlɛň gán lɛɛ́ é ɖɔhun. Un ɖi nǔ ɖɔ yě sɔ́ alɔ yětɔn lɛɛ́ yi jǐ, yě sixú kó
wa mɔ̌ gbɔn acɛ yě ɖésúnɔ tɔn lɛɛ́ mɛ ényí Nǔɖé má kó ɖɔ xó nú yě ǎ.
Énɛ́ ɔ́ wɛ nyí Hwɛ, Yɛsinsɛn kpó Alixlɛḿɛtɔ́ kpó.
162 Yě ɖo mimɔ wɛ ɖɔ gan ɔ́ kó ɖo sisɛkpɔ́ wɛ, ahǔn ɖo súsú wɛ ɖo
ayǐkúngban ɔ́ jí, un-ɖi-nǔ ɖaxó ɖaxó lɛɛ́ kpódó—kpódó nǔ lɛɛ́ kpó ɖo
kpɔ́ jɛ wɛ, agun lɛɛ́ ɖo akɔ jɛ wɛ ɖó kpɔ,́ bó ɖo kpɔ́ jɛ wɛ. Bɔ, Mawu
e, lě e yě ɖo gǎn dó wɛ bó ná ɖɔ ɖɔ, “Mɛ e ɖó vonɔnyínyí ɖěbǔ lɛɛ́ é
bǐ ɖó ná gosín fí bó yi Alaska” gbɔn é. Bɔ nǔ e sín adǎn gblɔń wɛ yě
ɖe élɔ́ lɛɛ́ bǐ é, é nyí nǔ yɔy̌ɔ́ nú mǐ ǎ, Alixlɛḿɛtɔ́ ɖaxó ɔ́ kó xlɛ ́ énɛ ́ ɔ́
mǐ ɖo Xó ɔ́ sín aliswɛɛ́n ɔ́ xo. Mǐ ɖo akpáxwé Étɔn énɛ́ ɔ́ mɛ gbɔn wɛ
kpowun wɛ.
163 Tɔ,́ Mawu, A ɖɔ xó nú yě zǎn mɛ din, bɔ un sɔ́ yě ná We din ɖi
ajɔnú Xó ɔ́ tɔn lɛɛ́ ɖɔhun. Ɖo Jezu sín Nyǐkɔ mɛ.

164 Din ɔ,́ ɖo azɔťavo ɔ́ jí ɖo fí ɔ,́ Tɔ,́ lɛňsu lɛɛ́ ɖe, azinzɔnnɔ lɛɛ́ tɔn
wɛ, yěyɛv́í kpɛví ɖé, bɔýá ɔ,́ nɔ ɖé, nɔví nyɔňu ɖé, nɔví súnnu ɖé;
ɖawlínú kpɛví kpɛví lɛɛ́ tlɛ tɔ́ dó yě wú. Bɔ din ɔ́ un hɛn yě sɛkpɔ́ wǔ
ce. Din ɔ,́ è kplɔń mǐ ɖo Mawuxówéma ɔ́ mɛ ɖɔ yě nɔ́ sɔ́ lɛňsu kpódó
akɔnjívɔ kpó e jɛ agbaza Pɔĺu tɔn wú lɛɛ́, bɔ azɔn nɔ gbɔ nú azinzɔnnɔ
lɛɛ́, yɛ nyanya lɛɛ́ nɔ tɔń sín mɛ lɛɛ́ mɛ. Din ɔ́ mǐ mɔ nǔ jɛ wú, Aklúnɔ,
ɖɔ gbɛtɔ́ wɛ Pɔĺu nyí, gbɛtɔ́ kpowun wɛ é nyí. Amɔ̌ ami e è nɔ kɔn dó
ta Yɛsinsɛn ɔ́ tɔn e ɖo jǐ tɔn wɛ nɔ d’acɛ lɛňsu lɛɛ́ jí, kpódó nǔɖiɖi e
mɛ lɛɛ́ ɖó ɖɔ mɛsɛd́ó Towe wɛ é nyí é kpó. Din ɔ́ è ko sɔ́ Pɔĺu sín mǐ
gɔń, amɔ̌ Alixlɛḿɛtɔ́ ɔ́ wɛ ǎ, Éyɛ ́ kpo ɖo fí. Bɔ, Mawu, un ɖo ɖɛ xo wɛ
ɖɔ A nǐ d’acɛ lɛňsu élɔ́ lɛɛ́ jí, bónú Alixlɛḿɛtɔ́ ɔ́ ní kplá yě yi tɛn ɔ́ mɛ,
tajíjó bǔtebǔ énɛ́ ɔ.́
165 È lɛ ́ ɖɔ nú mǐ ɖɔ hwenu e Izlayɛĺi ɖo xwixwedó Alixlɛḿɛtɔ́ yětɔn
wɛ ɔ,́ yě jɛ te wá Judɛɛ́n ɔ́ kɔn pɛṕɛṕɛ,́ káká wá Xu Vɔvɔ ɔ́ (tema)
kɔn pɛṕɛṕɛ.́ È ɖǒ yě te ɖo azɔ̌ e ɖo kɔ nú yě ɔ́ ɖésúnɔ sín xwi jí, bɔ
Alixlɛḿɛtɔ́ ɔ́ kplá yě jɛ dɔň pɛṕɛṕɛ.́ Ani wɛ? Bó ná dó ɖe susu Tɔn xlɛ.́
Bɔ hwenu e nukúnɖíɖó lɛɛ́ bǐ kó vɔ́ ɔ,́ hwe énɛ́ ɔ́ nu wɛ Mawu kpɔń
do gbɔn Myɔdotín énɛ́ ɔ́ gbla mɛ, bɔ xu xóxó kúkú ɔ́ ɖésúnɔ ɔ́ ɖi xɛsi
bɔ é mlá lɛ ́ kɔ, bɔ aliswɛɛ́n ɖé ɖe bɔ è ɖe nú Izlayɛĺi bónú yě ní zundó
yi to e sín akpá è dǒ ɔ́ mɛ.
166 Ɖo nǔgbó mɛ ɔ,́ Aklúnɔ, A kpo ɖo Mawu ɖokpó ɔ́ nyí wɛ. Bɔýá ɔ́
mɛ élɔ́ lɛɛ́ nyí Klísusɛntɔ,́ bɔýá ɔ́ yě ɖo azɔ̌ e ɖo kɔ nú yě ɔ́ sín aliswɛɛ́n
ɔ́ xo pɛṕɛṕɛ,́ amɔ̌ è wǎ ján gǒ dó yě ɖo tɛn élɔ́ mɛ ɖo fí e azɔn ján gǒ
dó yě ɖe é. Kpɔń do gbɔn Hun Jezu tɔn gbla mɛ zǎn mɛ din, awǒvi
énɛ ́ ɔ́ ná ɖi xɛsi, é ná sɛ tɛn lɛ ́ kɔ, bɔ vǐ Towe lɛɛ́ ná d’asá yi lanmɛ ɖo
ganjí sín akpá ɔ́ kɔn. Nǎ ní nyí mɔ,̌ Tɔ.́ Un sɛ ́ yě dó sín agbaza ce wú
yi yětɔn lɛɛ́ wú, ɖo Jezu Klísu sín Nyǐkɔ mɛ.
167 Un zé kplékplé élɔ́ ɖo nukɔn Towe, gbɔn nǔɖiɖi gbla mɛ ɔ́ un
sɔ́ yě tlɔlɔ wá Mawu sín vɔšákpe susu tɔn e ɖo Sɛx́wé dɔň é ɔ́ kɔn.
Nú azɔn sín jlǒ ɖokpó ɖokpó, nǔɖěbǔ e yě ɖó bɔ é nylá é, nǔɖěbǔ e
nylá ɖo gbɛ yětɔn mɛ ɖo fíɖěbǔ é, Mawu, lɛ yě, sɔ́ yě dó bló Towe
ná. Gbɔ azɔn nú yě, Tɔ.́ Bónú Hlɔňhlɔń e fɔń Jezu sín yɔdo mɛ ɔ,́ ní
ná gbɛ agbaza yětɔn e ná kú lɛɛ́ é bó sɔ́ yě dó bló ɖǐɖó yɔy̌ɔ́ lɛɛ́ ɖo
Klísu mɛ ná. Nǎ yě lanmɛ ɖo ganjí kpódó wǔsyɛń kpó bónú yě ná
sɛn We ná.
168 Flǐn mì, Aklúnɔ e. Mɛsɛntɔ́ Towe wɛ un nyí. Ɖǒ alɔ mì, un ɖo
te ɖo hudó ɖɛxixo tɔn mɛ. Bɔ un ɖo ɖɛ xo wɛ ɖɔ Yɛsinsɛn ɔ́ ní xlɛ ́
ali mǐ bó zán mǐ, bó kplá mǐ káká jɛ gbe e gbe mǐ ná mɔ Jezu Klísu
gannaganna ɖo Wǐwá susu tɔn Tɔn mɛ hwenu e mǐ ná mɔ Ɛ ɖo jɔhɔn
mɛ ɖo Sísɔ́ yi jǐxwé ɔ́ mɛ dó é. Ɖo Nyǐkɔ Klísu tɔn mɛ wɛ mǐ byɔ́ ɛ
ɖe. Amǐ.

Un yí wǎn n’I, un…(Mi yí nǔgbó a?)
Ɖó É tó yí nú mì
Bó vɔ́ hwlɛngán ce xɔ
Ɖo Takágo tín jí.

169 Din ɔ,́ ényí mi ma sixú yí wǎn nú nɔzo mitɔn e mi mɔ ǎ ɔ,́ nɛ ̌ wɛ
mi ná yí wǎn nú Éyɛ́ E mi ma mɔ ǎ ɔ́ gbɔn? Din ɔ́ hwenu e mǐ ná ji
Un Yí Wǎn N’I ɔ,́ mi nú mǐ ná ná alɔ wǎn yíyí tɔn nɔzo mǐtɔn kpódó
ayi ɖo wɛn kpó.

Un yí wǎn n’I,…
Mawu ní xo ɖɛ dó jǐ we…?…Mawu ní xo ɖɛ dó jǐ we…?…

Mawu ní xo ɖɛ dó jǐ we…?…Mawu ní xo ɖɛ dó jǐ we, Nɔví súnnu
Neville…?…Un-hǔun. Mawu ní xo ɖɛ dó jǐ we…?…

Ɖo Takágo tín jí.
Din ɔ́ mi nú mǐ ná sɔ́ alɔ mǐtɔn lɛɛ́ yi jǐ sɛ ́ dó E.

Un yí wǎn n’I, un yí wǎn n’I
Ɖó É tó yí nú mì
Bó vɔ́ hwlɛngán ce xɔ
Ɖo Takágo tín jí.

170 Nú e kan han ɖagbe ɔ,́ mi jló ná ɖótó ɖě a? Un mɔ nǔ jɛ mɛ ɖɔ mǐ
ɖó wɛn ɖagbejlátɔ́ han kplátɔ́ ɖé ɖo fí bó gosín Indianapolis. Un ɖi
ɖɔ é nɔ́ ji han ɖo Cadle Goxɔ mɛ. Énɛ́ ɔ́ ká sɔgbe a? É sɔgbe, nya ce.
Tɛn tɔn ɔ́ nɛ ́ ɖo Cadle Goxɔ ɔ́ mɛ. Mɛ nabí wɛ flín E. Howard Cadle?
Óo, mɛ ce lɛɛ́ mi! Mawu ní ná gbɔjɛ ́ lǐndɔň tɔn vívɛ.́ Alɛ ̌ jɔhɔn ɔ́ mɛ
tɔn, nyɔňu ɖé bɔ un nɔ yí wǎn nú má se hanjiji tɔn, bó ɖibla nyɔ́ se
hú mɛɖěbǔ e un se bɔ é ji han ɖo gbɛ ce mɛ kpɔń é, Nɔ e Cadle wɛ, ɖo
han élɔ́ ji wɛ, “Hwenu e mi gosín xɔ mitɔn mɛ égbé zǎnzǎn ɔ,́ mi ka
flín bó xo ɖɛ ɖo Klísu Mɛhwlɛńgántɔ́ mǐtɔn sín Nyǐkɔ mɛ, ɖi Gǎglónú
ɖé égbé a?”
171 Ɖo ali ɔ́ gúdo tlóló dɔň zǎnzǎn ɖokpó, ɖo xɔ xóxó kpɛví e ɖó agba
kpo xɔnɔnɔ kpó ɖé mɛ ɔ,́ un fɔń, un yi myɔ flɔ́ gbé. Myɔ ɔ́ ba ná wlí
ɖo kpo ɔ́ mɛ ǎ. Bɔ un tɛńkpɔń bó ná dó flɔ́ ɛ, bɔ jɔhɔn ɔ́ nɔ́ jɛ te wá,
bó nɔ́ xó nǔ ɔ́ cí ɖo nukún ce mɛ. Bɔ avivɔ ka gbɛ,́ bɔ laglási ko ɖibla
syɛń mì ɖó te. Bɔ laglásilinfín myɔsun kó kpé ayǐ, bɔ nyɛ ka ɖo afɔ
vɔ;́ bó ɖo tíntɛńkpɔń wɛ bónú myɔ ní wlí ɖo aflélé kpó xóxó kpɛví élɔ́
mɛ, kpó gbɔńba kpɛví ɖé ɖo ta ná. Bɔ kpowun ɔ́ un…Meda kpó nyi
kpó kó wlí alɔ zaanɖé wá yi nɛ.́ Bɔ un ɖo tíntɛńkpɔń wɛ, nakí xóxó
ɔ́ fá bó ba ná wlí myɔ ǎ, bɔ un ɖo ayǐjínjɔń ɖo fínɛ,́ un lin nǔ kpɔń,
“Óo, mɛ ce lɛɛ́ mi! Un na lɛ ́ tɛńkpɔń.” Un ɖó ná yi azɔ̌ mɛ, bó ɖo afafa
nyi dó kpó xóxó ɔ́ mɛ wɛ gbɔn mɔ̌. Bɔ un sɛkpɔ́ fínɛ ́ bó tá hladyóo,
bɔ é jɛ han ji jí, “Hwenu e mi gosín xɔ mitɔn mɛ égbé zǎnzǎn ɔ,́ mi
ka flín bó xo ɖɛ,” un j’ayǐ jɛ kɔ́ mɛ kpowun, “ɖo Klísu Mɛhwlɛńgántɔ́

mǐtɔn sín Nyǐkɔ mɛ, ɖi Gǎglónú ɖé égbé a?” Óo, mi kpɔń lědo e un
nɔ yí wǎn nú má ɖótó nyɔňu énɛ́ ɔ́ sɔ é!
172 Hwenu e un na d’asá tɔ ɔ́ hwe ɖé nu ɔ,́ un ɖi nǔ ɖɔ un ná ɖótó Nɔ
e Cadle ɖo ayǐjínjɔń ɖo fínɛ.́ Mi tunwun a, un nɔ ɖó ɖǒkpé tɛgbɛ. Ɖo
tɔ ɔ́ sín akpá élɔ́ xwé ɔ,́ Atín e nɔ́ nɔ zǐnzɔń jí káká sɔýi ɔ́ ɖo fínɛ,́ mi
tunwun, Gbɛtín ɔ;́ bɔ ɖo tɔ ɔ́ sín akpá ɖě ɔ́ xwé ɔ,́ hanjigbɛ ́ Wɛnsagun
lɛɛ́ tɔn ɖé nɔ́ ɖo han ji wɛ zǎn kéze, ɖó zǎn nɔ́ kú ɖo fínɛ ́ ǎ, yě nɔ́
ji han kéze gbla ɔ́ bǐ mɛ, mi mɔ a. Un ná ba tɛn ɖé nú nyiɖée bó
jínjɔń gǔdo kpowun bó ɖótó e. Un ɖi nǔ ɖɔ un na ɖótó Nɔ e Cadle
sín hanjiji ɖo fínɛ.́
173 Mawu ní xo ɖɛ dó nɔví mǐtɔn súnnu jí. Un wɔn nyǐkɔ tɔn. Nɛ̌
è nɔ ylɔ́ ɛ ɖɔ, nɔví súnnu? [Nɔví súnnu ɔ́ ɖɔ, “Ned Woolman.”—
Wěmaɖetɔńtɔ]́ Nɔví súnnu Ned Woolman ná ji han nú mi din. Nɔví
súnnu Woolman, xomɛ hun mì ɖɔ a wǎ fí zǎn mɛ din. [Nɔví súnnu
Woolman ɖo Agunxɔ Ayi Ce Tɔn ji wɛ.] 

